
ᑐᓴᕋᔅᓴᖅ ᑲᒥᓴᓇᒥᑦ
ᖁᕕᐊᑉᐳᖓ ᓴᖅᑮᒍᓐᓇᕋᑯ 
ᑲᓇᑕᒥ ᓯᑯᓯᐅᑎᒃᑯᑦ 
ᐅᑭᐅᖅᑕᖅᑐᒥ ᐸᕐᓇᐅᑎᖓ. 

ᓴᖅᑮᓚᐅᖅᓯᒪᒻᒪᑕ ᐃᖃᓗᓕᕆᔨᒃᑯᑦ 
ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᑦ 
ᐅᑭᐅᖅᑕᖅᑐᒥ 2018‑ᖑᑎᓪᓗᒍ 
ᐱᕕᖃᖅᑎᑕᐅᓯᒪᒐᑦᑕ 
ᐱᓕᕆᐊᕆᔭᕆᐊᓕᑦᑎᓐᓂ 
ᐸᕐᓇᓪᓗᑕ ᑲᒪᒋᔭᕆᐊᓕᑦᑎᓐᓂ 
ᑲᓇᑕᐅᑉ ᐅᑭᐅᖅᑕᖅᑐᖓᓐᓂ, 
ᓱᓇᒃᑯᑖᖃᑦᑎᐊᖁᓪᓗᒋᓪᓗ ᑕᒪᒃᑯᐊ 
ᐱᔨᑦᑎᕋᖃᑕᐅᔪᑦ ᒪᓕᒐᕐᓂᑦ ᒪᓕᑦᑐᑦ 
ᐅᑭᐅᖅᑕᖅᑐᒥ ᐊᕙᑎᑦᑎᓐᓂ 
ᑲᒪᑦᑎᐊᖁᓪᓗᑕ. ᒫᓐᓇᕈᓗᒃ ᓄᑖᕐᒥᑦ 
ᐅᒥᐊᕐᔪᐊᒥ ᐊᔨᐅᖏᑦᑐᓂᓪᓗ 

ᐸᕐᓇᐅᑎᓕᐅᕈᒪᓗᑎᑦ ᐅᓪᓗᒥᒧᑦ ᐊᑐᕐᓂᖅᓴᐅᓗᑎᑦ ᑲᓇᑕᒥ ᓯᑯᓯᐅᑎᓕᕆᔨᒃᑯᑦ 
ᐱᔨᑦᑎᕋᖃᑦᑕᕐᓂᖏᓐᓄᑦ ᐃᑲᔫᓯᐊᔅᓴᓂᓪᓗ ᐅᑭᐅᖅᑕᖅᑐᒥ. 

ᐊᑐᐊᖅᓯᑦᑎᐊᕈᒪᓪᓗᑕᓗ ᐸᕐᓇᐅᓂᑎ ᑲᒪᒋᔭᕆᐊᓕᑦᑎᓐᓂ ᑲᓇᑕᒥ 
ᓯᑯᓯᐅᖅᑎᖁᑎᖏᑦ ᐊᑯᓂᒧᑦ ᐊᑐᕐᓂᐊᖅᑐᓂᒃ ᐸᕐᓇᐅᑎᓂᒃ, 
ᐅᑭᐅᖅᑕᖅᑐᒥ ᐸᕐᓇᐅᑎ ᐊᑐᖃᑦᑕᕐᓂᐊᕋᑦᑎᒍ ᐱᓕᕆᐊᕆᔭᕆᐊᓕᑦᑎᓐᓂ 
ᑲᒪᑎᓪᓗᑕ ᐅᑭᐅᖅᑕᖅᑐᒥ ᐊᔾᔨᐅᖏᑦᑐᓂᑦ ᐊᐅᓚᔾᔪᓯᖃᑦᑐᑕᓗ ᐅᑭᐅᓄᑦ 
ᖁᓕᐅᓂᐊᖅᑐᓄᑦ.ᑲᑐᔾᔨᖃᑎᒌᖑᓪᓗᑕ, ᐅᐱᒍᓱᒃᐳᒍᑦ ᐱᓕᕆᐊᒃᓴᑦᑎᓐᓂ 
ᒐᕙᒪᑐᖃᒃᑯᓐᓂ ᓴᖅᑭᔮᖅᑎᓪᓗᑕ ᐅᑭᐅᖅᑕᖅᑐᒥ, ᐃᑲᔪᖅᑐᐃᓪᓗᑕᓗ 
ᑲᓇᑕᒥ ᓇᖕᒥᓂᖃᕐᓂᕐᒥ ᓄᓇᖓᓐᓂ ᐃᑲᔪᖅᑐᑎᓪᓗ ᑲᓇᑕᐅᑉ ᒐᕙᒪᒃᑯᖏᑕ 
ᐱᒋᐊᕈᑎᖏᓐᓂ. ᐱᑕᖃᕆᐊᖃᓪᓚᕆᒃᑲᑦᑕ ᐃᓚᒋᔭᐅᓗᑕᓗ ᑲᓇᑕᒥ ᐃᒪᕐᒥ 
ᖃᐅᔨᓴᖅᑐᓕᕆᓂᕐᔪᐊᒥᑦ, ᐊᒻᒪᓗ ᐅᑭᐅᓄᑦ ᖁᓕᓄᑦ ᐱᓕᕆᖃᑕᐅᖏᓐᓇᓗᑕ 
ᐋᖅᑭᔅᓱᕋᓱᐊᖅᑐᑎᒍ ᑲᓇᑕᐅᑉ ᑭᓪᓕᖏᑦ ᑕᒫᓂ ᐅᑭᐅᖅᑕᖅᑐᒥ 
ᒪᓕᓪᓗᒋᑦ ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᐊᖏᖃᑎᒌᒍᑎᖓᑦ ᒪᓕᒐᖓ 
ᐃᒪᐅᑉ. ᐱᓕᕆᐊᑦᑎᓐᓂ ᐱᔨᑦᑎᕋᐅᑎᑦᑎᓂᓪᓗ, ᑲᓇᑕᒥ ᓯᑯᓯᐅᑎᒃᑯᑦ 
ᐃᑲᔪᖅᑐᐃᔪᑦ ᐅᑭᐅᖅᑕᖅᑑᑉ ᓄᓇᓕᖏᓐᓂ ᒪᑭᒪᔾᔪᑎᔅᓴᖏᑎᒍᓪᓗ 
ᐸᖅᑭᑦᑎᓂᒃᑯᓪᓗ ᐃᒪᕕᓐᓂᑦ.

ᐅᑭᐅᖑᓂᐊᖅᑐᓂᒃ ᖁᓕᑦ ᐃᓗᐊᓂ ᐊᒡᒋᖅᑐᓂᒃ, ᐊᔅᓱᕉᑎᖃᖃᑦᑕᕐᓂᐊᕋᑦᑕ 
ᐊᐅᓚᑦᑎᓇᓱᐊᕐᓗᑕ ᐊᓯᔾᔨᐸᓪᓕᐊᔪᕐᔪᐊᕌᓗᓐᓂᒃ ᐅᑭᐅᖅᑕᖅᑐᒥ ᑭᓱᖏᓐᓂ 
ᑲᓇᑕᒥ ᓄᑖᕈᖅᑎᑲᓐᓂᕆᐊᖃᖅᑐᑎᒍᓪᓗ ᐱᓕᕆᖃᑎᒋᓂᕆᖃᑦᑕᖅᑕᕗᑦ 
ᐃᓄᓐᓂᒃ, ᐊᓪᓚᓂᒃ, ᐊᓪᓚᖓᔪᓂᓪᓗ ᐅᑭᐅᖅᑕᖅᑐᒥ, ᑕᒪᒃᑯᐊᓗ 
ᒪᓕᑦᑕᐅᔭᕆᐊᓖᑦ ᓇᒻᒥᓂᖅ ᒐᕙᒪᖃᖅᑐᓄᑦ ᐊᖏᕈᑎᖏᑦ, 
ᓄᓇᑖᕈᑎᓂᒃ ᐊᖏᕈᑎᖏᓐᓂ, ᒪᓕᒐᐃᑦ ᐱᓕᕆᔾᔪᓯᖏᓐᓂ, 
ᓄᓇᖃᖅᑳᖅᑐᒥᓃᓪᓗ ᐱᔪᒪᓂᖏᓐᓂ.

ᒫᓐᓇᐅᔪᖅ ᐅᔾᔨᕈᓱᒃᑲᑦᑕ ᐅᑭᐅᖅᑕᖅᑐᒥ ᐊᕙᑎᑦᑎᓐᓂ ᐊᓯᔾᔨᐸᓪᓕᐊᔪᖅᐹᓘᒻᒪᑦ 
ᐊᑦᑐᖅᑕᐅᓪᓗᓂᓗ ᓯᓚ ᐊᓯᔾᔨᐸᓪᓕᐊᓂᖓᓐᓄᑦ. ᓯᑯᐃᖅᐸᓪᓕᐊᖏᓐᓇᓕᖅᑐᓂ 
ᐊᖅᑯᑕᐅᕙᑦᑐᓪᓗ ᐊᑐᖅᑕᐅᖏᓐᓂᖅᓴᐅᖃᑦᑕᓕᖅᑐᑎᓪᓗ ᐊᑦᑐᐃᓂᖃᓪᓚᕆᒻᒪᑦ 
ᐊᐅᓚᔾᔪᓯᖏᓐᓂ ᐃᑲᔫᑎᓂᓪᓗ ᐊᑐᐃᓐᓇᐅᑎᑦᑎᓇᓱᐊᖅᑎᓗᑕ ᐅᑭᐅᖅᑕᖅᑐᒥ.

ᑕᑯᔅᓴᐅᓂᖅᓴᐅᓂᖅᐹᖑᒻᒪᑕ ᑲᓇᑕᒥ ᓯᑯᓯᐅᑎᒃᑯᑦ ᒐᕙᒪᑐᖃᒃᑯᓐᕐᓂᑦ 
ᓴᖅᑭᔮᕐᓂᐹᖑᒪᑕ ᐅᑭᐅᖅᑕᖅᑐᒥ,ᑲᑐᔾᔨᖃᑎᒌᑦ ᓄᓇᕐᔪᐊᕐᒥ ᐅᑭᐅᖅᑕᖅᑐᒥ 
ᐃᓚᐅᖃᑦᑕᖅᑐᑦ ᐱᒻᒪᕆᐅᓂᖅᓴᐅᓕᕐᓂᐊᖅᐳᑦ.. ᓇᓗᓇᓐᖏᑦᑐᖅ 
ᑲᓇᑕᒥ ᓯᑯᓯᐅᑎᒃᑯᑦ ᑲᓇᑕᐅᓪᓗ ᒐᕙᒪᒃᑯᖏᑦ ᐱᓕᕆᖃᑎᖃᑦᑕᕐᒪᑕ 
ᐊᓯᖏᓐᓂ, ᑎᒥᐅᔪᓂᒃ, ᐱᓕᕆᖃᑕᐅᔪᒪᔪᓂᓪᓗ ᓯᓚᕐᔪᐊᒥ ᑕᒪᓐᓇ 
ᐱᑕᕐᓂᖅᓴᐅᖃᑦᑕᓕᖅᑎᓪᓗᒍ ᑭᓱᑐᐃᓐᓇᐃᑦ, ᒪᑭᒪᔾᔪᑎᔅᓴᐃᓪᓗ 
ᐊᑦᑕᓇᖅᑐᒦᒋᐊᖃᓐᖏᓐᓂᐅᔪᓪᓗ ᑕᒫᓂ. 

ᓯᕗᒧᑦ ᑕᑯᓐᓇᓂᖅᓴᐅᓪᓗᓂ, ᓴᓐᖏᔫᔭᕆᐊᖃᕋᑦᑕ ᐱᓴᕋᐃᔾᔫᒥᓗᑕᓗ 
ᑲᒪᓂᐊᖅᑎᓪᓗᑕ ᓄᓇ ᐊᓯᔾᔨᐸᓪᓕᐊᓂᖓᓄᑦ . ᑕᐃᒪᐃᓐᓂᖓᓐᓄᑦ, 
ᑕᑯᓐᓇᓐᖑᐊᕋᑦᑕ ᑲᓇᑕᒥ ᓯᑯᓯᐅᑎᒃᑯᖏᑦ ᐊᕐᕌᒍᓕᒫᒥᑦ 
ᓴᖅᑭᔮᖃᑦᑕᓛᓂᖓᓂᒃ ᐅᑭᐅᖅᑕᖅᑐᒥ ᐱᓕᕇᓐᓇᕐᓗᑎᑦ, ᐅᒥᐊᖃᐃᕐᓇᓗᓂ, 
ᓈᒻᒪᑦᑐᓂᓪᓗ ᑭᒡᒐᖅᑐᖅᑕᐅᑦᑎᐊᕐᓗᑎᓪᓗ ᐃᖅᑲᓇᐃᔭᕐᕕᓐᓂᑦ, 
ᐱᖁᔭᐃᓪᓗ ᓴᓇᔭᐅᓯᒪᓗᑎᑦ ᐅᑭᐅᖅᑕᖅᑐᒧᑦ, ᐅᑭᐅᖅᑕᖅᑐᒥᑦ 
ᐅᑭᐅᖅᑕᖅᑐᒧᑦ ᐊᑐᕐᓂᐊᖅᑐᓂᑦ. 

ᑕᒪᓐᓇ ᑭᓯᐊᓂ ᑲᔪᓯᒍᓐᓇᕋᔭᖅᑐᖅ ᐱᓕᕆᖃᑎᖃᐃᓐᓇᕐᓗᑕ ᐃᓄᓐᓂᑦ, 
ᐊᓪᓚᓂᒃ, ᐊᓪᓚᖓᔪᓂᓪᓗ, ᒐᕙᒪᒃᑯᓪᓗ , ᑲᑐᔾᔨᖃᑎᒌᓐᓂᒃ ᐃᓄᐃᑦ 
ᓄᓇᖓᓐᓂ ᐊᒻᒪᓗ ᑲᓇᑕᒥ ᐅᑭᐅᖅᑕᖅᑐᖏᓐᓂ ᕿᑭᖅᑕᒐᓚᑦᑐᓂᒃ 
ᓇᒥᑐᐃᓐᓇᖅ ᑕᓯᕐᓃᑦᑐᓂᒃ, ᑰᓐᓂᑦ ᐃᒪᕕᓐᓂᓪᓗ. ᑲᓇᑕᒥ ᓯᑯᓯᐅᑎᒃᑯᑦ 
ᐃᑲᔪᖅᑐᐃᔪᑦ ᐱᒻᒪᕆᐅᓂᖓᓂ ᑐᑭᖃᑦᑎᐊᖅᑐᓂᑦ ᐃᓚᓕᐅᔾᔨᓂᖕᓂᑦ 
ᓄᓇᖃᖅᑳᖅᓯᒪᔪᑦ ᖃᐅᔨᒪᔭᖏᓐᓂᑦᐊᒻᒪᓗ ᐃᓱᒫᓗᒋᔭᖏᓐᓂ, ᒪᑯᐊᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᖅᑕᐅᕙᑦᑐᓂᒃ ᖃᐅᔨᒪᓂᖏᓐᓂᓪᓗ, 
ᐃᓱᒪᓕᐅᕐᓂᐊᖅᑎᓪᓗᑕ ᑭᓱᑐᐃᓐᓇᐃᑦ ᐊᔾᔨᒌᔾᔫᒥᖃᑦᑕᕆᐊᖃᕐᖓᑕ.

ᐅᑭᐅᖅᑕᖅᑐᒥ ᐸᕐᓇᐅᑎ ᓴᖅᑭᑦᑎᓇᓱᖃᑦᑕᖅᐳᑦ ᑲᓇᑕᒥ ᓯᑯᓯᐅᑎᒃᑯᑦ 
ᑕᑯᓐᓇᕐᓂᖏᓐᓂ ᑲᒪᓂᐊᖅᑎᓪᓗᒋᑦ ᒫᓐᓇᓕᓴᕐᓂᑦ ᑐᐊᕕᕐᓇᖅᑐᓂᒃ 
ᐊᔅᓱᕉᑕᐅᕙᑦᑐᓂᑦ ᐅᑭᐅᖅᑕᖅᑐᒥ. ᑐᕌᒐᖃᙱᑦᑐᖅ ᑎᑎᖅᑲᐅᓗᓂ "ᖃᓄᖅ 
ᑕᐃᑯᙵᕐᓂᐊᕐᒪᖔᑦᑕ" ‑ᓇᓗᓇᐃᑯᑕᐅᔪᖅ ᑕᐅᑐᙳᐊᖅᑕᑦᑎᓐᓂᒃ 
ᑐᕌᒐᑦᑎᓐᓂᒡᓗ ᐊᕐᕌᒍᓄᑦ ᖁᓕᓄᑦ.

ᐃᑲᔪᖅᑐᖅᑕᐅᔪᑦ ᑎᓴᒪᓄᑦ ᐅᐸᓗᖓᐃᔭᕐᓂᕐᒧᑦ ᑐᙵᕕᑦ: ᓴᐃᒻᒪᖃᑎᒌᓐᓂᖅ; 
ᐱᓕᕆᖃᑎᒋᓐᓂᖅ; ᐅᓪᓗᒥᓕᓴᕐᒨᕐᓂᖅ ᐅᑭᐅᖅᑕᖅᑐᒥᓪᓗ ᐃᓕᑦᓯᕙᓪᓕᐊᓂᕐᒧᑦ; 
ᐊᒻᒪᓗ ᐊᔾᔨᐅᖏᓐᓂᕐᒧᑦ, ᑕᐃᒪᐃᓪᓗᐊᑎᑦᑎᓂᕐᒥᑦ ᐃᓚᓕᐅᔾᔨᓂᕐᒥᓪᓗ 
− ᐅᑭᐅᖅᑕᖅᑐᒥ ᐸᕐᓇᐅᑏᑦ ᐊᑐᖅᑕᐅᒐᔭᖅᑐᑦ ᐊᑦᑕᓇᓐᖏᑦᑐᒥᑦ 
ᓴᖅᑭᔮᖅᑎᑦᑎᓂᕐᒥᑦ ᐱᐅᔪᐊᓗᓐᓂᓗ ᐊᑐᕈᓐᓇᕐᑐᓗ ᐅᑭᐅᖅᑕᖅᑐᒥ 
ᑭᖑᕚᑦᑎᓐᓄᑦ ᐊᕗᖔᓗᒃ. 

3ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ



ᑐᓴᕋᔅᓴᖅ ᑲᒥᓴᓇᐅᑉ ᐃᑲᔪᖅᑎᖓᓐᓂ, 
ᐅᑭᐅᖅᑕᖅᑐᒥ

1 ᐅᖃᐅᓯᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᐅᓯᓕᒃ “ᖃᐅᔨᒪᔭᐅᔪᑐᖃᕐᓂᑦ”, ᐃᓚᓕᐅᔾᔨᔪᑦ ᐊᒥᓱᓂᑦ ᖃᐅᔨᒪᓂᐅᔪᓂᒃ ᐊᑐᖅᑕᓯᒪᔭᖏᓐᓂ ᑭᖑᕚᖏᓐᓅᖅᑕᐅᕙᑦᑐᓂᒃ, ᐃᓱᒪᒋᔭᐅᔪᓂᒃ ᑐᕌᖓᔪᓂᒃ ᐃᓄᓐᓄᑦ, 
ᐃᓄᓪᓚᕆᐅᓐᖏᑦᑐᓄᓪᓘᒐᓗᐊᑦ ᐊᑦᑐᐊᔪᑦ, ᓄᓇᒧᓪᓗ.

ᑕᐃᒪᓐᖓᓂ ᓴᖅᑭᓚᐅᖅᓯᒪᒻᒪᑦ 
ᐃᖃᓗᓕᕆᔨᒃᑯᑦ ᐊᒻᒪᓗ ᑲᓇᑕᒥ 
ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ 2018‑ᒥ, 
ᐋᖅᑭᓚᐅᖅᓯᒪᔪᒍᑦ ᑲᓇᑕᒥ ᓯᑯᓯᐅᑎᒃᑯᑦ 
ᐊᓪᓚᕕᒻᒥᑦ ᑐᑦᑕᕕᒻᒥ ᔭᓗᓇᐃᒥ, 
ᓱᓇᒃᑯᑖᖃᕐᓂᖅᓴᐅᓂᕐᒧᑦᓄᓇᓕᓐᓂᑦ 
ᑐᐊᕕᕐᓇᖅᑐᓕᕆᓂᕐᒧᑦ ᐱᖁᑎᓂᒃ,ᐊᒻᒪ 
ᐃᖅᑲᓇᐃᔭᖅᑎᑖᖅᖢᑕᓗ 
ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ. 
ᓴᖅᑭᖅᑕᐅᒻᒪᑦ ᐅᑭᐅᖅᑕᖅᑐᒥ 
ᐊᑐᐃᓐᓇᖃᓕᓚᐅᖅᓯᒪᔪᒍᑦ 
ᐃᓄᐃᑦ‑ᒐᕙᒪᒃᑯᑦ ᑲᑐᔾᔨᖃᑎᖃᕐᓂᕐᒧᑦ 
ᑲᑎᒪᔨᕋᓛᑦ ᓯᕗᒻᒧᐊᒃᑎᑦᑎᓲᖑᕗᑦ 

ᓯᕗᓪᓕᐅᔾᔭᐅᔪᒪᔭᖏᓐᓂ ᐃᓄᖕᓄᑦ ᐊᒻᒪ ᒐᕙᒪᑐᖃᒃᑯᓂᓪᓗ.

ᒫᓐᓇ ᓵᑦᐸᓪᓕᐊᓕᖅᑐᒍᑦ ᐸᕐᓇᓂᕐᒧᑦ ᐅᑭᐅᓄᑦ ᖁᓕᓄᑦ ᐊᒡᒋᖅᑐᓂ 
ᐱᕙᓪᓕᐊᓂᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎᒥᒃ, ᐱᓕᕆᖃᑎᖃᕐᖢᑕ 
ᐅᑭᐅᖅᑕᖅᑐᒥᐅᓂᒃ ᑲᑐᔾᔨᖃᑎᒌᑦᓂᒃ. ᐸᕐᓇᐅᑎᔅᓴᓕᐅᖅᑐᑦ ᐅᓪᓗᒥᒧᑦ 
ᐋᖅᑭᓱᖅᓯᒪᔪᓂᒃ ᐃᓕᑦᑐᖅᓯᒪᓗᑕᓗ ᐊᐅᓚᑦᑎᓂᕐᒧᑦ ᐱᔨᑦᑎᓂᕐᒧᓪᓗ 
ᐅᑭᐅᖅᑕᖅᑐᒥ, ᐱᓕᕆᐊᕆᓂᐊᖅᑕᕗᓪᓗ ᑲᔪᓯᑎᓪᓗᑎᒍ, ᐃᑲᔪᖅᑐᐃᓗᑕᓗ 
ᐊᑦᑕᓇᖅᑕᐃᓕᒪᓂᕐᒧᑦ, ᐅᐊᑦᑎᓂᕐᒧᑦ, ᖃᐅᔨᓴᖅᑐᓕᕆᓂᕐᒧᑦ ᓯᓚᓗ 
ᐊᓯᔾᔨᐸᓪᓕᐊᑎᓐᖏᑲᓐᓂᕋᓱᐊᕐᓗᒍ ᐅᑭᐅᖅᑕᖅᑐᒥ, ᑕᒪᒃᑯᐊ ᑲᓇᑕᒥ 
ᓄᓇᖁᑎᖃᕐᓂᖏᑦ ᓇᓗᓇᐃᖅᓯᒪᓇᓱᐊᖏᓐᓇᕐᓗᒋᑦ ᐅᑭᐅᖅᑕᖅᑑᑉ ᐃᒪᖏᓪᓗ.

ᓯᕗᓂᑦᑎᓐᓄᑦ ᓯᕗᓂᒃᓴᒧᑦ ᑕᐅᑐᖕᓂᖅ, ᑕᒪᒃᑯᐊ ᑲᒪᒋᔭᕆᐊᖃᕋᑦᑎᒍ 
ᐊᑦᑐᖅᑕᐅᔪᑦ ᓯᓚ ᐊᓯᔾᔨᐸᓪᓕᐊᓂᖓᓐᓄᑦ ᐊᒻᒪᓗ ᐊᒥᓱᕈᓐᓂᖅᓴᐅᑎᓪᓗᒋᑦ 
ᐅᒥᐊᕐᔪᐊᑦ ᐃᖃᓗᒐᓱᑦᑐᓪᓗ, ᐅᓯᑲᑦᑕᑐᓪᓗ, ᐃᒪᒃᑯᓪᓗ ᐳᓚᕋᖅᑐᑦ, 
ᐱᕙᓪᓕᐊᑎᑦᑎᓂᕐᒥᓪᓗ ᓱᓇᒃᑯᑖᕐᓂᑦ ᐊᓯᖏᓐᓂᓪᓗ ᐱᓇᓱᐊᕈᒪᔪᓂᒃ 
ᐅᑭᐅᖅᑕᖅᑐᒥ. ᒐᕙᒪᑐᖃᒃᑯᑦ ᐋᖅᑮᕙᓪᓕᐊᒻᒪᑕ ᓄᑖᕐᓂᑦ ᐃᒪᕐᒥᑦ 
ᐸᖅᑭᔭᐅᒐᔭᖅᑐᓂᒃ ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᑦ ᐃᑲᔪᖅᑐᐃᒋᐊᖃᕐᖓᑕ 
ᐊᑐᓕᖅᑎᑕᐅᒋᐊᓕᓐᓂᒃ ᑕᒪᒃᑯᓂᖓ ᑲᔪᓰᓐᓇᕐᓗᑎᓪᓗ ᐅᑭᐅᒐᓚᓄᑦ 
ᐊᒡᒋᑦᑐᓄᑦ. ᐊᑦᑕᓇᖅᑐᒦᖁᓐᖏᑦᑎᐊᕋᑦᑎᒍᑦᑕᐅ ᐃᒪᒃᑰᖅᑐᑦ ᐅᑭᐅᖅᑕᖅᑐᒥ, 
ᒪᑯᐊᓗ ᓂᐅᕐᕈᑎᖃᕋᓱᐊᕐᓂᕐᒧᑦ ᐊᐅᓚᔪᑦ, ᓄᓇᓕᓐᓂ ᓱᓇᒃᑯᑖᖅᑖᕋᓱᐊᖅᑐᑦ 
ᐅᒥᐊᕐᔪᐊᒃᑯᑦ ᐳᓚᕋᖅᑏᓪᓗ.

ᓴᐃᒻᒪᖃᑎᒌᒋᐊᖃᕐᓂᖅ ᓄᓇᖃᖅᑳᖅᑐᒥᓂᕐᓂᑦ ᓯᕗᓪᓕᖅᐸᐅᔾᔭᐅᒻᒪᑦ 
ᒐᕙᒪᑐᖃᒃᑯᓐᓄᑦ ᐊᒻᒪᓗ ᑖᒃᑯᓄᖓ ᑲᓇᑕᒥ ᓯᑯᓯᐅᑎᒃᑯᑦ. ᐅᑭᐅᖅᑕᖅᑐᒥ 
ᐸᕐᓇᐅᑎ ᓴᓐᖏᔪᐊᓘᒻᒪᑦ ᐱᓕᕆᖃᑎᖃᕆᐊᖃᕋᑦᑕ ᐃᓄᓐᓂᑦ, ᐊᓪᓚᓂᑦ, 

ᐊᓪᓚᖓᔪᓪᓗ. ᐊᐅᓚᑦᑎᔪᑦ ᓄᓇᓕᓐᓂᑦ 81‑ᖑᒻᒪᑕ, ᓯᔾᔭᒥᐅᑕᐃᑦ ᐱᓗᐊᖅᑐᖅ, 
ᐊᖏᕐᕋᕆᔭᐅᔪᑦ ᓄᓇᖃᖅᑳᖅᑐᒥᓂᕐᓄᑦ. ᐅᑭᐅᖅᑕᖅᑐᒥ ᐸᕐᓇᐅᑎᒥᑦ 
ᑐᑭᖃᖅᑑᔮᕐᖓᑦ ᓯᕗᓂᑦᑎᓐᓂ “ᐅᑭᐅᖅᑕᖅᑐᒥ, ᐅᑭᐅᖅᑕᖅᑐᒥᐅᓐᓄᑦ, 
ᐅᑭᐅᖅᑕᖅᑐᒧᑦ ᑐᕌᕐᓗᓂ” ᐃᓕᖅᑯᓯᐅᔪᖅ. ᐊᕕᑦᑐᖅᓯᒪᔪᓂᒃ ᐊᐅᓚᑦᑎᔾᔪᑎᓂᒃ 
ᐊᑐᕐᓗᑎᑦ, ᐱᓕᕆᖃᑎᖃᕐᓂᒃᑯᑦ ᐊᖏᕈᑎᖃᕐᓗᑎᑦ, ᓄᓇᓕᓐᓂᓪᓗ 
ᐱᓕᕆᖃᑎᖃᕐᓗᑎᑦ, ᓄᓇᖃᖅᑳᖅᑐᒥᓃᓪᓗᑦ ᑭᒡᒐᖅᑐᖅᑕᐅᓗᑎᒃ 
ᓯᕗᓪᓕᖅᐸᐅᑎᒍᒪᔭᖏᓐᓂ ᖃᐅᔨᒪᓂᖏᓐᓂᓪᓗ ᐅᓂᒃᑳᖃᕐᓗᑎᑦ, ᐃᓄᓐᓂᑦ 
ᐱᓕᕆᖃᑎᖃᕐᓗᑎᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐅᓂᒃᑳᖃᕐᓗᑎᑦ,1 
ᐃᑲᔪᖅᑎᒌᓪᓗᑎᑦ ᐃᓱᒪᓕᐅᕈᓐᓇᕐᓗᑎᑦ, ᐱᓕᕆᐊᔅᓴᓂᓪᓗ ᐸᕐᓇᓪᓗᑎᑦ, 
ᐱᔨᑦᑎᕋᐅᑎᖏᓐᓂᓪᓗ ᑲᔪᓯᑎᑦᑎᓗᑎᑦ. 

ᐅᑭᐅᖅᑕᖅᑐᒥ ᐸᕐᓇᐅᑏᑦ ᐊᐅᓚᑦᑎᔾᔪᑎᖃᕋᓱᐊᖅᑐᑦ ᑲᓇᑕᒥ ᓯᑯᓯᐅᑎᒃᑯᑦ 
ᐃᖅᑲᓇᐃᔭᖅᑎᖏᓐᓂ ‑ ᐋᖅᑭᓱᖅᑕᐅᓗᑎᑦ ᐊᐅᓚᑦᑎᔾᔪᑎᔅᓴᕗᑦ 
ᐃᓚᓕᑎᓯᒪᔭᕗᑦ ᐊᑐᕐᓗᒋᑦ ᐅᑭᐅᓄᑦ ᖁᓕᐅᓂᐊᖅᑐᓄᑦ ᐊᒻᒪᓗ ᑲᒪᒋᔭᒋᑦ 
ᐊᔾᔨᒌᓐᖏᑦᑐᑦ ᑭᓱᑐᐃᓐᓇᐃᑦ ᓴᐃᒻᒪᖃᑎᒌᓐᓂᕐᒨᖓᔪᓂᒃ, ᐊᓯᔾᔨᖅᑐᒥᑦ ᓯᓚᒥᑦ, 
ᐅᐊᔭᒨᕐᓂᖅᓴᐅᓕᖅᑎᓪᓗᑕ, ᐱᔨᑦᑎᕋᑎᓂᓪᓗ ᐱᑕᖃᕆᐊᖃᕐᓂᖅᓴᐅᓕᖅᑐᓂ 
ᐅᑭᐅᖅᑕᖅᑐᒥ. ᑲᔪᓯᑦᑎᐊᖁᓪᓗᒋᑦ ᑐᕌᒐᕗᑦ, ᕿᒥᕐᕈᓂᐊᕋᑦᑎᒍ ᕿᓚᒥᒨᖅᑐᑦ, 
ᐊᑯᓐᓈᕿᔪᓄᑦ ᐊᑯᓂᒧᓪᓗ ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ, ᐱᔭᕇᖅᑐᓪᓗ 
ᓈᓴᐅᓯᕆᓃᑦ, ᐅᑭᐅᖅᑕᖅᑐᒧᓪᓗ ᑐᕌᖓᔪᑦ ᐸᕐᓇᐅᑏᑦ ᒪᓕᓪᓗᑎᑦ ᖁᓕᓄᑦ 
ᐊᕐᕌᒍᓄᑦ ᐸᕐᓇᐅᑎᓄᑦ. ᐋᖅᑭᔅᓱᐃᓗᑕᓗ ᑲᔪᓯᑦᑎᐊᖁᓪᓗᒋᑦ ᑕᑯᓐᓇᖅᑕᕗᑦ 
ᐊᔾᔨᐅᖏᑦᑐᓂᒃ ᓄᓇᓂᑦ ᓄᓇᓕᓐᓂᑦ, ᑲᓇᑕᒥ, ᓯᓚᕐᔪᐊᒥᓗ.

ᐸᕐᓇᓂᒃᑯᑦ ᑐᑭᓯᒋᐊᕐᕕᒋᓲᕆᒐᑦᑎᒍ ᐱᓕᕆᖃᑎᕗᑦ ᐃᓄᐃᑦ ᑲᑐᔾᔨᖃᑎᒌᓪᓗ 
ᖃᐅᑕᒫᑦ ᐱᓕᕆᖃᑎᒋᕙᒃᑲᑦᑎᒍ ᓯᕗᓪᓕᖅᐸᐅᑎᒋᐊᓕᓐᓂᓪᓗ 
ᑲᑐᔾᔨᖃᑎᒋᕙᑦᑐᑎᒍ − ᑖᒃᑯᐊ ᐃᓄᐃᑦ, ᐊᓪᓚᐃᑦ ᐊᒻᒪᓗ ᐊᓪᓚᖓᔪᓂᓪᓗ 
ᐃᓪᓚᖓᔪᓪᓗ ᒐᕙᒪᒃᑯᖏᑦ ᑲᑐᔾᔨᖃᑎᒌᓪᓗ, ᐅᑭᐅᖅᑕᖅᑐᒥ ᓄᓇᓖᑦ, 
ᐅᒥᐊᖅᑐᖅᑏᑦ, ᓂᐅᕐᕈᑎᖃᕋᓱᐊᖅᑐᓪᓗ ᐊᐅᓚᑦᑎᔩᑦ, ᐃᓕᓐᓂᐊᕕᔾᔪᐊᓂᓪᓗ, 
ᑲᓇᑕᒥ ᐊᕕᑦᑐᖅᓯᒪᔪᓂᒃ ᐅᑭᐅᖅᑕᖅᑐᒥᓗ, ᐊᓯᖏᓪᓗ ᒐᕙᒪᑐᖃᒃᑯᑦ 
ᐃᖅᑲᓇᐃᔭᕐᕕᖏᑦ, ᐱᓕᕆᖃᑎᒋᕙᑦᑕᕗᑦ ᑐᐊᕕᕐᓇᖅᑐᓄᑦ ᐸᕐᓇᖃᑦᑕᖅᑐᑕ 
ᑲᒪᕙᑦᑐᑕᓗ, ᓯᓚᕐᔪᐊᒥᓗ ᑎᐅᒥᔪᑦ ᐊᓯᖏᓪᓗ ᐃᓱᒪᓕᐅᖅᐸᑦᑐᑦ 
ᑎᒥᐅᔪᑦ, ᐊᓯᖏᓐᓂᓪᓗ ᐱᓕᕆᖃᑎᖃᕈᒪᔪᓂᒃ ᐱᓕᕆᐊᑦᑎᓐᓂ 
ᐱᔨᑦᑎᕋᐅᑎᑦᑎᓂᓪᓗ ᐅᑭᐅᖅᑕᖅᑐᒥ.

ᑖᒃᑯᐊ ᐱᓪᓗᒋᑦ ᑲᓇᑕᒥ ᓯᑯᓯᐅᑎᓕᕆᔨᒃᑯᑦ ᐅᑭᐅᖅᑕᖅᑐᒥ, ᖁᔭᓕᕗᑦ 
ᐱᓕᕆᖃᑕᐅᕙᑦᑐᓂᑦ ᑕᒪᑐᒥᖓ ᐃᓚᐅᑎᑦᑎᓐᓂᖏᑦ ᐊᒻᒪᓗ ᑎᓕᐅᕆᓂᖏᓐᓄᑦ 
ᑲᓇᑕᒥ ᓯᑯᓯᐅᑏᑦ ᐃᖅᑲᓇᐃᔭᖅᑎᖏᓐᓂ ᐱᓕᕆᐊᕆᓂᐊᖅᑕᒥᓄᑦ 
ᐱᓕᕆᔨᒻᒪᕆᐅᓂᖏᓐᓂᓪᓗ ᐅᑭᐅᖅᑕᖅᑐᒥ ᐊᐅᓚᑦᑎᖃᑦᑕᕐᓂᖏᓐᓂ ᐅᑭᐅᓄᑦ 
ᖁᓕᓄᑦ ᐊᒡᒋᖅᑐᓄᑦ.

ᐊᑐᖅᑕᐅᕙᓪᓕᐊᓇᔭᖅᑐᑦ
ᑲᓇᑕᒥ ᓯᑯᓯᐅᑏᑦ ᓴᓇᔭᐅᓯᒪᔪᖅ ᑐᓴᖅᓯᒪᔭᑦᑎᓐᓂ ᐱᓕᕆᖃᑎᖃᖅᑐᑕ ᐊᑐᓕᖅᑎᑕᐅᖁᔭᐅᔪᓂᒃ ᐅᑭᐅᖅᑕᖅᑐᒥ 
ᐱᒋᐊᖅᑐᒍ 2018‑ᒥᑦ 2021‑ᒧᓄᑦ, ᐊᒻᒪᓗ ᒫᓐᓇᕈᓗᒃ ᐅᖃᖃᑎᖃᓚᐅᖅᑐᑕ ᐃᓄᓐᓂᑦ, ᐊᓪᓚᓂᒃ ᐊᓪᓚᖓᔪᐃᓪᓗ 
ᒐᕙᒪᒃᑯᖏᓐᓂ ᑲᑐᔾᔨᖃᑎᒌᖏᓐᓂ, ᐅᑭᐅᖅᑕᖅᑐᒥᐅᑕᕐᓂᑦ, ᒐᕙᒪᑐᖃᒃᑯᓐᓂ ᑎᒥᐅᔪᓂᓪᓗ, ᑲᓇᑕᒥ 
ᐊᕕᑦᑐᖅᓯᒪᔪᓂᒃ ᐅᑭᐅᖅᑕᖅᑐᒥᓗ ᒐᕙᒪᒃᑯᖏᓐᓂ, ᓂᐅᕐᕈᑎᖃᕋᓱᐊᕐᓂᕐᒧᑦ ᐊᐅᓚᑦᑎᔨᓂᒃ ᐃᓕᓐᓂᐊᕕᔾᔪᐊᓂᓪᓗ. 

ᑕᒪᒃᑯᐊ ᑐᓴᖅᓯᒪᔭᕗᑦ ᐊᑐᖅᑕᐅᔪᓐᓇᖅᑐᑦ ᐊᑐᐊᕈᑕᐅᓗᑎᑦ ᑲᓇᑕᒥ 
ᓯᑯᓯᐅᑎᒃᑯᓐᓄᑦ ᐅᑭᐅᖅᑕᖅᑐᒥ ᐸᕐᓇᐅᑎᖏᓐᓄᑦ:
• ᐊᖏᓪᓕᕚᓪᓕᕐᓗᒋᑦ ᐃᓐᓄᒍᓐᓇᕐᓂᖏᑦ, ᐱᔨᑦᑎᕋᐅᑏᑦ, ᒫᓐᓇᐅᔪᕐᓗ 

ᑲᓇᑕᒥ ᓯᑯᓯᐅᑎᒃᑯᓐᓂ ᐃᑲᔫᑏᑦ ᐱᔨᑦᑎᕋᐅᑎᖏᓪᓗ;
• ᐃᓚᓕᐅᔾᔭᐅᖃᑦᑕᕐᓗᑎᑦ ᓄᓇᖃᖅᑳᖅᑐᒥᓃᑦ 

ᖃᐅᔨᒪᓂᖏᑦ ᐃᓱᒪᓕᐅᑎᓪᓗᒋᑦ;
• ᓯᕗᓕᖅᑎᐅᓗᑎᒃ ᐃᓱᒪᓕᐅᖅᑐᓂᒃ ᐱᖁᔭᕐᓂᑦ ᐅᑭᐅᖅᑕᖅᑐᒥ, 

ᐅᑭᐅᖅᑕᖅᑐᒥᐅᑕᕐᓄᑦ;
• ᐊᐳᖅᑕᕈᑕᐅᔪᑦ ᐲᔭᕐᓗᒋᑦ ᐃᖅᑲᓇᐃᔭᖅᑎᓅᖓᔪᓂᒃ ᐃᖅᑲᓇᐃᔮᕐᓂᑦ 

ᑕᑯᔅᓴᐅᔪᓂᒃ ᐅᑭᐅᖅᑕᖅᑐᒥ ᓄᓇᓕᖕᓂ;
• ᓯᓚ ᐊᓯᔾᔨᐸᓪᓕᐊᓂᖓᓐᓄᑦ ᒪᑭᒃᑲᓐᓂᕈᑎᔅᓴᐅᔪᓐᓇᖅᑐᓂᒃ 

ᐸᕐᓇᐅᑎᓕᐅᕐᓗᑎᑦ; ᐊᒻᒪᓗ,
• ᓴᖅᑭᓪᓗᒋᑦ ᒪᑭᒪᔾᔪᑎᑦ ᐱᑕᖃᙱᓐᓂᐅᔪᑦ.

ᐋᖅᑭᒃᓱᐃᑎᓪᓗᑕ ᐅᑭᐅᖅᑕᖅᑐᒥ ᐸᕐᓇᐅᑎᓂᒃ, ᑲᓇᑕᒥ ᓯᑯᓯᐅᑎᒃᑯᑦ 
ᐃᓱᒪᒃᓴᖅᓯᐅᕆᐊᖃᓚᐅᖅᑐᒍᑦᑖᒃᑯᐊ ᐱᔾᔪᑕᐅᔪᑦ ᐊᒻᒪᓗ ᐊᓯᖏᑦ 
ᐅᓂᒃᑳᖅᑐᐊᑦ, ᐊᑐᐊᒐᐃᑦ ᐊᒻᒪ ᐅᖃᐅᓯᐅᔪᑦ, ᐃᓚᒋᔭᐅᓪᓗᑎᒃ ᓄᓇᕐᔪᐊᕐᒥ 
ᑲᑐᔾᔨᖃᑎᒌᑦ ᓱᓕᓂᕋᕈᑎ ᓄᓇᖃᖅᑳᖅᓯᒪᔪᑦ ᐱᓕᕆᔾᔪᑕᐅᓂᐊᖅᑐᑦ ; 
ᐃᓄᐃᑦ ᓄᓇᖓᑦ ᐊᑐᐊᒐᖅ; ᐃᒪᕕᒻᒥ ᐸᖅᑭᔭᐅᓂᔅᓴᖏᓐᓂ ᐸᕐᓇᐅᑎᓂᒃ 
ᐅᖃᖃᑎᒌᖕᓂᖅ; ᐅᑭᐅᖅᑕᖅᑐᒥ ᐊᒻᒪ ᐅᑭᐅᖅᑕᖅᑐᒥ ᐊᑐᐊᒐᕐᒧᑦ 
ᐋᖅᑭᒃᓯᒪᓂᕆᔭᖓ ᐊᒻᒪ ᐱᓕᕆᖃᑎᒋᔭᖏᑦ; ᐅᑭᐅᖅᑕᖅᑐᒥ ᐃᒪᐃᑦ 
ᐅᐊᑦᑎᔭᐅᓂᖏᓐᓄᑦ ᐸᕐᓇᐅᑎᓂ; ᐊᒥᓱᓪᓗ ᓂᐱᓖᑦ ᐊᑕᐅᓯᕐᒥᑦ ᐃᓱᒪᖃᖅᑐᑎᑦ 
ᐅᓂᒃᑳᖅᑐᐊᖅ; ᐊᖅᑯᑕᐅᔪᑦ ᓴᐃᒪᖃᑎᒌᓐᓂᒧᑦ; ᑲᓇᑕᐅᑉ ᒐᕙᒪᒃᑯᖏᑦᑕ 
ᑎᑎᕋᖅᑎᖓᑦ ᐱᓕᕆᐊᖃᖁᔨᓂᖓᑦ ᐅᕕᓂᖃᑎᒋᙱᑕᒥᒃ ᐊᑭᕋᖅᑐᕐᓂᕐᒥᒃ, 
ᑕᐃᒪᐃᓪᓗᐊᑎᑦᑎᓂᖅ, ᐃᓚᓕᐅᔾᔨᓂᖅ ᒐᕙᒪᑐᖃᒃᑯᓐᓂ ᑭᒃᑯᑐᐃᓐᓇᕐᓄᑦ 
ᐱᔨᑦᑎᕋᐅᑎ; ᑭᖑᓪᓕᖅᐹᒥ ᐅᓂᒃᑳᖅ ᑲᓇᑕᒥ ᖃᐅᔨᓇᓱᒍᑕᐅᓚᐅᖅᑐᖅ 
ᐊᓯᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ ᐊᕐᓇᓄᑦ ᓂᕕᐊᖅᓵᓄᓪᓗ; ᒐᕙᒪᒃᑯᑦ 
ᐊᔾᔨᒌᓐᖏᑦᑐᑦ ᑲᑎᒪᔨᖏᑦ ᓯᓚ ᐊᓱᔾᔨᐸᓪᓕᐊᓂᖓᓐᓄᑦ 6‑ᒋᔭᖓᓐᓂ 
ᕿᒥᕐᕈᓂᖏᓐᓂ ᐅᓂᒃᑳᖅ, ᐊᒻᒪᓗ ᐊᓯᖏᓐᓂ ᐅᑭᐅᖅᑕᖅᑐᑉ 
ᖃᓄᐃᓕᖓᓂᖓᓂ ᐅᓂᒃᑳᓖᑦ. ᑖᒃᑯᐊ ᓈᒪᑦᑎᐊᖅᑐᑦ ᑎᑎᕋᖅᓯᒪᓪᓗᑎᑦ 
ᐃᓚᒍᑕᖓᓐᓂ A‑ᒥᑦ.

ᑲᓇᑕᒥ ᓯᑯᓯᐅᑎᒃᑯᑦ

ᑕᑯᑲᐃᓐᓇᒐᓛᓪᓗᒍ 
ᑲᓇᑕᒥ ᓯᑯᓯᐅᑎᒃᑯᑦ
ᑲᓇᑕᒥ ᓯᑯᓯᐅᑎᒃᑯᑦ ᐊᔾᔨᐅᙱᑦᑐᑦ ᐊᐅᓚᑕᑦ ᐃᓗᐊᓂ 
ᐃᖃᓗᓕᕆᓂᕐᒥᑦ ᑲᓇᑕᒥ. ᐊᑦᑕᕐᓇᙱᑦᑐᓂᒃ ᐊᒻᒪ 
ᐊᑐᐃᓐᓇᐅᔪᓂᒃ ᐃᒪᕐᓂᒃ ᐊᖅᑯᑎᓂᒃ, ᐃᑲᔪᖅᓱᕐᓗᒋᓪᓗ 
ᐃᖏᕐᕋᑦᑎᐊᖅᑐᑦ ᐊᑐᖅᑕᐅᔪᑦ ᐊᒻᒪ ᐱᕙᓪᓕᐊᑎᑕᐅᔪᑦ ᐃᒪᕗᑦ 
ᐊᒻᒪ ᐃᒪᒃᑯᑦ ᐊᖅᑯᑎᑦ.

ᓴᖅᑭᖅᑕᐅᓂᖓᓐᓂ ᐅᑭᐅᖅᑕᖅᑐᒥ 2018‑ᒥ, 
ᑲᓇᑕᒥ ᓯᑯᓯᐅᑎᒃᑯᑦ ᓯᕗᓪᓕᐅᑎᓂᐊᖅᑕᖏᑦ 
ᐱᓕᕆᖃᑎᖃᕐᓗᑎᑦ ᐃᑲᔫᑎᒥᓂᒃ ᐊᑐᐃᓐᓇᐅᑎᑦᑎᑎᓪᓗᒋᑦ 
ᐱᔨᑦᑎᕋᐅᑎᖏᓐᓂᓪᓗ ᐅᑭᐅᖅᑕᖅᑐᒥᐅᑕᕐᓄᑦ ᓄᓇᓕᓐᓄᑦ. 
ᓴᖅᑭᔮᕐᓂᖅᓴᐅᕙᓪᓕᐊᓕᖅᑐᒍᑦ ᐅᑭᐅᖅᑕᖅᑐᒥ 
ᐱᓕᕆᖃᑎᖃᒃᑲᓐᓂᕋᓱᐊᖅᑐᑕᓗ ᐃᓄᓐᓂᑦ, ᐊᓪᓚᓂᑦ 
ᐊᓪᓚᖓᔪᓂᓪᓗ, ᓄᓇᓕᓐᓂ ᑲᑐᔾᔨᖃᑎᒌᓐᓂᓪᓗ, ᑲᓇᑕᒥᓗ 
ᐊᕕᑦᑐᖅᓯᒪᔪᓂᒃ ᐅᑭᐅᖅᑕᖅᑐᒥᓗ ᐊᓯᖏᓐᓂᓪᓗ 
ᒐᕙᒪᐅᔪᓂᒃ, ᓴᓇᕕᓐᓂᒃ, ᐊᓯᖏᓐᓂᓪᓗ ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᔪᓂᒃ ᓯᕗᓪᓕᖅᐸᐅᔾᔨᓇᓱᐊᖏᓐᓇᕐᓂᐊᖅᑐᒍᑦ 
ᐱᐅᓯᕚᓪᓕᑲᓐᓂᕐᓗᒋᓪᓗ ᐅᑭᐅᖅᑕᖅᑐᒥ. 

ᐅᑭᐅᖅᑕᖅᑐᒥ ᐸᕐᓇᐅᑎ ᑐᓐᖓᕕᒋᔭᐅᔪᖅ ᒪᓕᒐᖅ 
“ᐅᑭᐅᖅᑕᖅᑐᒦᑦᑐᖅ, ᐅᑭᐅᖅᑕᖅᑐᒥᐅᑕᕐᓄᑦ, 
ᑐᕌᖅᑐᓂ ᐅᑭᐅᖅᑕᖅᑐᒥᐅᓄᑦ”

ᑲᓇᑕᒥ ᓯᑯᓯᐅᑎᒃᑯᑦ ᑐᕌᒐᖏᑦ ᒪᓕᑦᑐᑎᑦ ᐃᒪᒻᒥᐅᑕᓕᕆᓂᕐᒧ ᐱᖁᔭᓂᑦ, 
ᑲᓇᑕᒥ ᐅᓯᑲᑦᑕᓂᕐᒧᑦ ᐱᖁᔭᖏᓐᓂ, ᐊᒻᒪᓗ ᓱᕋᑦᓯᒪᔪᑦ, ᕿᒪᐃᓐᓇᖅᑕᐅᓯᒪᔪᑦ 
ᐅᓗᕆᐊᓇᖅᑐᓪᓘᓐᓂᑦ ᐅᒥᐊᕐᔪᐊᑦ ᐱᖁᔭᖏᑦ, ᒥᓂᔅᑕ ᐃᖃᓗᓕᕆᔨᒃᑯᓐᓄ 
ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᑦ ᓴᓐᖏᓂᖃᖅᑎᑦᑎᕗᖅ, ᑲᒪᔭᕆᐊᖃᖅᑐᑎᑦ 
ᐱᓕᕆᐊᒃᓴᑦ ᐱᔾᔪᑎᓖᑦ ᒪᑯᓂᖓ:
• ᐃᒪᕐᒥ ᐸᖅᓴᐃᓂᖅ;
• ᐃᒪᕐᒥ ᓱᕈᓐᓇᖅᑐᑕᖃᖅᑲ ᑲᒪᒋᐊᓖᑦ, ᒪᑯᐊᓗ ᓱᕋᔅᓯᒪᔪᑦ 

ᐅᓗᕆᐊᓇᖅᑐᓪᓗ ᐅᕝᕙᓘᓐᓃᑦ ᓱᕋᔅᓯᒪᔪᑦ ᐅᒥᐊᕐᔪᐊᑦ;
• ᓯᑯᓯᐅᑏᑦ ᓯᖁᓪᓗᐃᔪᖅ ᓯᑯᒥᑦᐊᐅᓚᑦᑎᒍᓐᓇᖅᑐᑦ ᐱᔨᑦᑎᕋᖅᑏᑦ;
• ᐃᒪᕐᒥ ᑐᓴᐅᒪᖃᑦᑕᐅᑎᓕᕆᔩᑦ ᓈᓴᐅᑎᑦᑎᔩᓪᓗ ᐱᔨᑦᑎᕋᖅᑎᖏᑦ;
• ᐃᑲᔪᕆᐊᖃᕐᓂᖏᑦ ᐊᖅᑯᑎᒋᓂᐊᖅᑕᖏᑎᒍᑦ 

ᓇᒧᓐᖓᕆᐊᖃᕐᓂᖏᓐᓂ;
• ᐆᕚᒃᑯᑦ ᓇᓛᓃᑦᑎᐊᕆᐊᖃᕐᓂᖏᑦ; ᐊᒻᒪᓗ,
• ᐃᑲᔪᖅᑐᐃᓗᑎᑦ ᐃᖅᑲᓇᐃᔭᕐᕕᓐᓂᑦ, ᑲᑎᒪᔨᓂᒃ ᑎᒥᐅᔪᓂᒃ 

ᐊᑐᐃᓐᓇᖃᕐᕕᒋᓗᒋᑦ ᐅᒥᐊᕐᔪᐊᕐᓂᑦ, ᖃᖓᑕᓲᕐᓂᑦ ᐱᔨᑦᑎᕋᐅᑎᓂᓪᓗ.

ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ
ᐅᑭᐅᖅᑕᖅᑐᒥ, ᑲᓇᑕᒥ ᓯᑯᓯᐅᑎᒃᑯᑦ ᐊᑐᐃᓐᓇᐅᑎᑦᑎᕙᑦᑐᑦ ᐃᑲᔫᑎᔅᓴᓂᒃ 
ᐱᔨᑦᑎᕋᐅᑎᓂᓪᓗ ᐊᖏᔪᐊᓗᓐᓂᑦ ᐊᐅᓚᑦᑎᑦᑎᐊᖅᑐᑎᑦ ᐊᕙᑎᑦᑎᓐᓂ ᒪᑯᓂᖓᓗ 
ᖃᐅᔨᒪᔭᖏᓐᓂ ᐃᓱᒪᒋᔭᖏᓐᓂᓪᓗ:
• ᐃᓕᓴᕆᔭᐅᓗᑎᑦ ᐱᔪᓐᓇᐅᑏᑦ, ᓇᒻᒥᓂᖅ ᒐᕙᒪᖃᕐᓂᖏᑕ 

ᐊᖏᕈᑎᖏᑦ, ᐱᓕᕆᖃᑎᖃᕐᓂᕐᒧᑦ ᐋᖅᑭᓯᒪᓃᑦ, ᒪᓕᒐᕐᔪᐊᑦ 
ᐋᖅᑭᔅᓯᒪᓂᖏᑦ, ᐊᒻᒪᓗ ᐃᓄᐃᑦ ᐊᓪᓚᐃᑦ ᐊᓪᓚᖓᔪᓪᓗ 
ᐊᐅᓚᑦᑎᖃᑕᐅᔪᒪᔪᑦ; 

• ᖁᕝᕙᕆᐊᒃᑲᓂᕐᓗᒋᑦ ᒪᑯᐊ ᓯᓚ ᐊᓱᔾᔨᐸᓪᓕᐊᔾᔪᑎᖏᓐᓄᑦ 
ᐅᖓᓯᑦᑐᒧᕈᓐᓇᓂᖅᓴᐅᓗᑎᑦ ᐊᑦᑐᖅᑕᐅᔪᓪᓗ ᑎᒻᒥᐊᓄᑦ 
ᐊᖅᑯᑕᐅᕙᑦᑐᑦ, ᐆᒪᔪᕋᓐᓂᐅᔪᑦ, ᓯᓚ, ᓯᑯ, ᐊᐅᓚᑦᑎᓂᖅ, 
ᐃᖏᕐᕋᖃᑦᑕᖅᑐᑦ ᐅᒥᐊᕐᔪᐊᓪᓗ;

• ᐱᑕᖃᕐᓂᖅᓴᐅᒃᑲᓂᕐᓗᑎᑦ ᑲᓇᑕᒥ ᓯᑯᓯᐅᑎᒃᑯᑦ ᐃᑲᔫᑎᓂᑦ, 
ᐱᔨᑦᑎᕋᐅᑎᓂᑦ ᓯᕕᑐᔪᐊᓗᒻᒥ ᓄᓇᒃᑯᑦ ᐅᖓᓯᑦᑐᓄᑦ ᓄᓇᓕᓐᓄᑦ, 
ᐊᒻᒪᓗ ᐃᓱᖃᖃᑦᑕᕐᓂᖏᑦ ᐅᐸᒍᑎᑦᑕᐅᑎᒋᓇᓱᐊᖅᑎᓪᓗᒋᑦ 
ᐃᑲᔪᕆᐊᓕᓐᓂᒃ ᑐᓴᐅᒪᖃᑦᑕᐅᑎᓂᒃᑯᑦ; 

• ᐱᖃᑕᐅᓂᖅᓴᐅᒍᒪᓗᑎᑦ ᐊᑦᑕᓇᖅᑕᐃᓕᒪᓂᕐᒧᑦ ᐅᐊᑦᑎᓂᕐᒧᑦ, 
ᐃᒪᒃᑰᑐᓪᓗ ᐳᓚᕋᑦᑏᑦ, ᓱᓇᒃᑯᑖᓯᐅᕈᒪᔪᓪᓗ ᓄᓇᒥ;

• ᐃᓄᒋᐊᔅᓯᕙᓪᓕᐊᑎᓪᓗᒋᑦ ᐅᑭᐅᖅᑕᖅᑑᑉ ᓄᓇᓕᖏᑦ ᓄᓇᓕᓐᓄᓪᓗ 
ᓱᓇᒃᑯᑖᖅᑖᓂᖅᓴᐅᒋᐊᖃᓕᕐᓂᖏᑦ, ᐱᓗᐊᖅᑐᒥᑦ ᐅᖅᓱᐊᓗᓐᓂᑦ 
ᐊᓯᖏᓐᓂᓪᓗ ᓱᓇᒃᑯᑖᕐᓂᑦ; ᐊᒻᒪᓗ,

• ᐃᒪᕐᒥᐅᑕᓕᕆᓂᕐᒧᑦ ᒪᑭᒪᔾᔪᑎᑦ ᑭᒡᓕᖃᖅᑐᑦ.

ᑲᓇᑕᒥ ᓯᑯᓯᐅᑎᒃᑯᑦ ᑕᑯᔅᓴᐅᖃᑕᐅᓂᖅᐹᖑᒻᒪᑕ ᒐᕙᒪᑐᖃᒃᑯᓐᓃᓐᖔᖅᑐᑦ 
ᐅᑭᐅᖅᑕᖅᑐᒥ, ᐃᑲᔪᖅᑐᐃᓪᓗᑎᑦ ᑲᓇᑕᒥ ᒫᓐᓃᓐᓂᖏᓐᓂ ᐅᑭᐅᖅᑕᖅᑐᒥ 
ᐱᐅᓯᕚᓪᓕᑎᑦᑎᑲᓐᓂᕋᓱᐊᖅᑐᑎᓪᓗ ᒐᕙᒪᑐᖃᒃᑯᑦ ᓯᕗᓪᓕᖅᐸᐅᔭᖏᓐᓂ ᓲᕐᓗ 
ᓴᐃᒻᒪᖃᑎᒌᓐᓂᕐᒧᑦ, ᓯᓚ ᐊᓱᔾᔨᐸᓪᓕᐊᓂᖓᓐᓂ ᐃᓕᑦᑐᕆᐊᖃᕐᓂᖏᓐᓂᒃ , 
ᐱᕚᓪᓕᑎᑦᑎᑲᓐᓂᕆᐊᖃᕐᓂᑎᓐᓂ, ᖃᐅᔨᓴᖅᑐᓕᕆᓂᖅ ᕿᒥᕐᕈᓂᕐᓗ, ᐃᒪᕐᒥ 
ᐊᑦᑕᓇᖅᑐᒦᖁᔨᒐᑎᑦ ᐅᐊᑦᑎᓗᑎᓪᓗ. ᑲᓇᑕᒥ ᓯᑯᓯᐅᑎᒃᑯᑦ ᐊᑯᓂᐊᓘᓕᖅᑐᑦ 
ᐅᑭᐅᓄᑦ 60‑ᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓐᓂ, ᒪᑯᐊᓗ ᐃᑲᔪᖃᑦᑕᖅᑐᑎᑦ 
ᐅᒥᐊᕐᔪᐊᕐᓂᑦ ᐊᕐᕌᒍᑕᒫᑦ ᓱᓇᒃᑯᑖᖅᑖᕆᐊᓕᓐᓄᑦ ᓂᕿᔅᓴᓂᑦ ᓱᓇᒃᑯᑖᔅᓴᓂᓪᓗ 
ᓄᓇᓕᓐᓄ ᐱᔪᓐᓇᖅᑕᖏᓐᓂ ᐊᖅᑯᑎᖃᓐᖏᓐᓂᖏᓐᓄᑦ ᐊᓯᖏᓐᓄᓪᓗ. 

6 ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ



ᓯᑯᓯᐅᖅᑎᒃᑯᑦ 
ᓯᓚᑦᑐᖅᓴᕐᕕᒃ
ᓯᑦᓂ, ᓅᕙᓯᑰᓴ

ᐃᒪᒃᑯᑦ ᐃᖏᕐᕋᕙᒃᑐᓄᑦ 
ᑐᓴᐅᒪᓂᖅ ᑎᑎᕋᕐᕕᒃ
ᐃᖃᓗᐃᑦ, ᓄᓇᕗᑦ

ᐅᑭᐅᖅᑕᖅᑐᒥ 
ᑕᕆᐅᕐᒥ ᕿᓂᖅᑎᑦ
ᑲᖏᖅᖠᓂᖅ, ᓄᓇᕗᑦ

ᑲᓇᑕᐅᑉ ᓯᑯᓯᐅᖅᑎᖁᑎᖏᑦ 
ᐊᖓᔪᖅᑳᖃᕐᕕᐊ ᑎᑎᕋᕐᕕᒃ

ᔭᓗᓇᐃᕝ, ᓄᓇᑦᓯᐊᖅ
ᐅᑭᐅᖅᑕᖅᑐᖅ

ᑲᓇᑕᐅᑉ ᓄᓇᖃᕐᕕᖓ ᐱᖓᖕᓇᖔᖓᓂ

ᑲᓇᑕᒥ ᕿᑎᖅᐸᓯᐊᓂ

ᑲᓇᑕᒥ ᐊᑦᓛᓐᑎᒃ 
ᓄᓇᖓᓂ

ᑕᐃᒪᓐᖓᓂ ᓴᖅᑭᓚᐅᖅᓯᒪᒻᒪᑦ, ᑲᓇᑕᒥ ᓯᑯᓯᐅᑎᒃᑯᑦ 
ᐅᑭᐅᖅᑕᖅᑐᒥ ᐊᖏᓪᓕᕚᓪᓕᖅᓯᒪᔪᖅᐹᓘᓕᖅᑐᑦ 
ᐅᖓᑖᓄᑦ 100‑ᓇᓚᐅᓗᐊᖅᑐᑦ ᐃᖅᑲᓇᐃᔭᐃᓐᓇᖅᑐᓂᒃ 
ᐱᑕᓕᒃ ᐅᑭᐅᖅᑕᖅᑐᒥ. ᑲᓇᑕᒥ ᓯᑯᓯᐅᑎᒃᑯᑦ 
ᐅᑭᐅᖅᑕᖅᑐᒥ ᑐᑦᑕᕐᕕᓖᑦ ᔭᓗᓇᐃᒥ, ᓄᓇᑦᑎᐊᕐᒥ, 
ᐃᖅᑲᓇᐃᔭᖅᑎᖃᕐᒥᔪᑦ ᕼᐊᐃ ᕆᕗᒥ, ᓄᓇᑦᑎᐊᕐᒥ, 
ᐃᖃᓗᓐᓂᓗ, ᓄᓇᕗᒻᒥ, ᐊᒻᒪᓗ ᐃᒪᒃᑯᑦ 
ᑐᓴᐅᒪᖃᑦᑕᐅᑎᓕᕆᔨᖃᖅᑐᑎᑦ ᐅᒥᐊᕐᔪᐊᓪᓗ 
ᐃᖏᕐᕋᔪᓄᑦ ᐱᔨᑦᑎᕋᕐᕕᖃᖅᑐᓂ ᐃᖃᓗᓐᓂ. 
ᐅᑭᐅᖅᑕᖅᑐᒥ ᐃᓚᖏᑦ ᐃᖅᑲᓇᐃᔭᖅᑐᑦ 
ᐊᓯᖏᓐᓂ ᑲᓇᑕᒥᐅᒐᓗᐊᖅ, ᐊᒥᓱᓪᓗ ᓄᓇᓕᓐᓂᑦ 
ᐅᑭᐅᖅᑕᖅᑐᒥ, ᐊᒻᒪᓗ ᐅᑭᐅᖅᑕᖅᑐᒥ ᐃᒪᒃᑯᑦ 
ᐅᐸᒍᑎᒍᓐᓇᖅᑐᓂᒃ ᑲᖏᖅᖠᓂᕐᒥ, ᓄᓇᕗᒻᒥ. 

ᑕᒪᒃᑯᐊ ᑭᓪᓕᖏᑦ ᑲᓇᑕᒥ ᓯᑯᓯᐅᑎᒃᑯᑦ 
ᐅᑭᐅᖅᑕᖅᑐᒥ ᐅᑯᐊᖑᓪᓗᑎᑦ ᓄᓇᕗᑦ, ᓄᓇᕕᒃ, 
ᓄᓇᑦᓯᐊᕗᑦ, ᐃᓅᕕᐊᓗᐃᑦ ᓄᓇᓕᖏᑦ, ᓄᓇᑦᑎᐊᖅ, 
ᔫᑳᓐ (North Slope) ᐊᒻᒪᓗ ᓯᔾᔭᖏᓐᓂ ᔭᐃᒻᔅ 
ᐸᐃ ᐊᒻᒪᓗ ᑲᖏᖅᑐᐊᓗᒻᒥ ᐅᐊᓐᓇᖓᓂ ᒫᓂᑑᐸ, 
ᐊᓐᑎᐅᕆᔪ ᑯᐸᐃᓪᓗ. ᑕᒪᒃᑯᐊ ᐱᖃᓯᐅᔾᔨᔪᑦ ᐃᓄᐃᑦ 
ᓄᓇᖓᓐᓂ, ᐊᖏᕐᕋᕆᔭᐅᔪᑦ ᐃᓄᓐᓄᑦ, ᐊᓪᓚᓄᓪᓗ ᐊᓪᓚᖓᔪᐃᓪᓗ 
ᓄᓇᓂᖏᑦ. ᑲᓇᑕᒥ ᐅᑭᐅᖅᑕᖅᑐᒥ ᐊᕝᕙᐸᓗᒋᒻᒪᒍ ᑲᓇᑕᐅᑉ ᓄᓇᖓ ᐊᖏᔪᐊᓘᒻᒪᑦ 
ᐊᒻᒪᓗ 162,000 ᑭᓚᒦᑕᐅᓪᓗᑎᑦ ᓯᔾᔭᖏᑦ (ᐅᖓᑖᓄᑦ 60% ᑲᓇᑕᒥ ᓯᔾᔭᖏᓐᓂ).

ᑲᓇᑕᒥ ᓯᑯᓯᐅᑎᒃᑯᑦ ᓯᓚᕐᔪᐊᒥ
ᑲᓇᑕᒥ ᓯᑯᓯᐅᑎᒃᑯᑦ ᑲᔪᓯᑦᑎᐊᕐᓂᕆᔭᖓ ᐃᓕᑦᑐᕐᓂᐅᔪᑦ ᐱᓕᕆᓪᓗᑎᑦ 
ᐊᑐᖅᑐᑎᑦ ᐅᐊᔭᒨᖅᑐᓂᒃ ᐅᓪᓗᒥᐅᓕᖅᑐᖅ, ᐊᕙᑎᑦᑎᓐᓂ, ᐱᕙᓪᓕᐊᓂᕐᒧᓪᓗ 
ᐊᓯᔨᖅᑐᓂᒃ ᐊᑐᖅᑕᐅᖁᔭᐅᔪᓂᒃ ᐱᓕᕆᖃᑎᖃᖅᑐᑎᑦ ᓯᓚᕐᔪᐊᒥ 
ᐊᒻᒪᓗ ᓯᕗᓕᖅᑎᖃᑦᑎᐊᖅᑐᑎᑦ ᓯᓚᕐᔪᐊᒥ. ᒪᓕᑦᑐᑦ ᓯᓚᕐᔪᐊᒥ 
ᐱᓕᕆᖃᑎᖃᕐᓂᐊᕐᓂᕐᒧᑦ ᑐᕌᒐᖏᓐᓂ, ᑲᓇᑕᒥ ᓯᑯᓯᐅᑎᒃᑯᑦ 
ᐱᓕᕆᖃᑎᖃᖅᐸᒻᒪᑕ ᓯᓚᕐᔪᐊᒥ ᐱᓕᕆᖃᑎᖏᓐᓂ ᐸᕐᓇᐅᑎᑎᒍᑦ 
ᐅᑭᐅᖅᑕᖅᑐᒥ ᓯᕗᓕᖅᐸᐅᑎᒋᐊᓕᓐᓂᒃ ᐃᒪᐃᒍᒪᓪᓗᑎᑦ: 
• ᐊᖏᓂᖅᓴᐅᑎᓇᓱᐊᕐᓗᒋᑦ ᐱᕕᖃᕐᕕᐅᔪᓐᓇᖅᑐᑦ ᓄᐊᑦᑎᓂᖏᓐᓂ 

ᑲᑐᔾᔨᓗᑎᓪᓗ ᑐᓴᕈᑎᓂᒃ ᐅᓂᒃᑳᕆᖃᑦᑕᕐᓗᑎᓪᓗ;
• ᐱᐅᓯᕚᓪᓕᑎᑦᑎᑲᓐᓂᕋᓱᐊᕐᓗᑎᑦ ᖃᐅᔨᒪᓂᐅᔪᓂᒃ ᐅᐊᔭᒨᖅᑐᓂᒃ 

ᖃᐅᔨᓴᖅᑐᓕᕆᓂᕐᒥᓗ ᐃᓕᖅᑯᓯᐅᔪᓂᒃ ᓯᓚᕐᔪᐊᒨᖓᓗᑎᑦ;
• ᑲᑐᔾᔨᒍᓐᓇᕐᓗᑎᑦ ᐱᕙᓪᓕᐊᓂᖏᓐᓂ ᓯᓚᕐᔪᐊᒥ ᓈᒻᒪᒋᔭᐅᓯᒪᔪᓂᒃ 

ᒪᓕᒐᕐᓂᑦ ᐊᑐᐊᒐᓐᓂᓪᓗ ᐊᑐᕐᓗᑎᑦ ᐃᒪᕐᒥ ᐊᑦᑕᓇᖅᑐᒦᖁᓇᒋᑦ 
ᐅᐊᑦᑎᔭᐅᖁᓪᓗᒋᓪᓗ;

• ᐋᖅᑭᔅᓯᒪᓂᖏᑦ ᓯᕗᒃᑲᑦᑕᐃᒍᓐᓇᕐᓗᑎᑦ ᑲᓇᑕᒥ ᓯᑯᓯᐅᑎᓄᑦ 
ᐱᔨᑦᑎᕋᖅᑏᑦ; ᐊᒻᒪᓗ,

• ᐋᖅᑮᓗᑎᑦ ᓯᓚᕐᔪᐊᒥ ᑐᕌᖓᔪᓂᒃ ᐱᕕᔅᓴᐅᔪᓂᒃ ᐱᐅᓂᖅᐹᖅᑎᒍᑦ 
ᓯᔾᔭᒥᑦ ᐱᔨᑦᑎᕋᐅᑎᓅᖓᔪᓂᒃ.

ᒪᕐᕉᓕᖅᑲᖓᔪᓂᒃ ᐊᒥᓱᓂᓪᓗ ᐱᓕᕆᖃᑎᖃᖃᑦᑕᕐᓗᑎᑦ ᑲᓇᑕᒥ 
ᓯᑯᓯᐅᑎᒃᑯᓪᓗ, ᐅᑭᐅᖅᑕᖅᑐᒥᐅᓪᓗ ᖃᓄᐃᓕᖓᓂᖓᓂ, 
ᐅᑭᐅᖅᑕᖅᑐᒥᐅᓐᖏᑦᑐᕐᓗ ᖃᓄᐃᓕᖓᓂᖏᓐᓂ, ᓲᕐᓗ ᑕᕆᐅᑉ 
ᐊᑭᐊᓂ ᑭᖕ ᓄᓇᖓᑕ ᖃᓂᒋᔭᖓᓐᓂ ᐊᒻᒪᓗ ᔫᒥᓂ ᐅᖃᐅᓯᐅᓗᑎᑦ 
ᐊᔅᓱᕉᑕᐅᖃᑦᑕᖅᑐᑦ ᐅᑭᐅᖅᑕᖅᑑᑉ ᐃᒪᖏᓐᓂ. ᐊᒥᓱᓪᓗ ᑲᓇᑕᒥ ᓯᑯᓯᐅᑎᒃᑯᑦ 
ᐱᓕᕆᖃᑎᒋᒐᔪᑦᑕᖏᑦ ᓇᒻᒥᓂᖅ ᐸᕐᓇᐅᑎᖏᓐᓂ ᑲᒪᒻᒥᒻᒪᑕ ᐅᑭᐅᖅᑕᖅᑐᒥ 
ᐱᖁᔭᖏᓐᓂ ᐊᑐᓕᖅᑎᑕᐅᔪᓂᒃ ᓯᔾᔭᖏᓐᓂ ᐊᓯᖏᓐᓂᓪᓗ.

1996‑ᒥ, ᐅᑭᐅᖅᑕᖅᑐᒥ ᑲᑎᒪᔨᖏᑦ ᐱᔭᕇᔭᓚᐅᖅᓯᒪᒻᒪᑕ 
ᐱᓕᕆᖃᑎᖃᖅᑐᑎᑦ ᑎᓴᒪᐅᔪᖅᑐᓂᒃ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᒃ: 
ᑲᓇᑕ, ᑕᓐᒫᒃ (Denmark), ᕕᓐᓚᓐ (Finland), ᐊᐃᔅᓚᓐ (Iceland), 
ᓄᐊᕙᐃ (Norway), ᐅᓛᓵ (Russia), ᓱᐃᑕᓐ (Sweden), ᒥᓕᐊᓕᒐᐃᓪᓗ 
ᓄᓇᖏᓐᓂ. ᐱᖓᓲᔪᖅᑐᓂᒃ ᓴᖅᑮᑎᑦᑎᓚᐅᖅᓯᒪᔪᑦ ᑎᒥᐅᖏᓐᓇᕐᓂᐊᖅᑐᓂᒃ 
ᑭᒡᒐᖅᑐᐃᔪᓂᒃ ᐅᑭᐅᖅᑕᖅᑐᒥ ᓄᓇᖃᖅᑳᖅᑐᒥᓂᕐᓂᑦ, ᐊᒻᒪᓗ 
ᑲᓇᑕᒦᑦᑐᓂᒃ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ , 
ᐅᑭᐅᖅᑕᖅᑐᒥ ᐊᑕᐹᔅᑲᓐ (Athabaskan) ᑲᑎᒪᔨᖏᑦ, ᐊᒻᒪᓗ 
ᐊᓪᓚᐃᑦ‑ᒍᐃᑦᓯᓐ (Gwich’in) ᑲᑎᒪᔨᖏᑦ ᓯᓚᕐᔪᐊᒥ. ᑖᒃᑯᐊᓕ ᑲᓇᑕᒥ 
ᓯᑯᓯᐅᑎᒃᑯᑦ ᐱᖃᑕᐅᓐᖏᑲᐃᓐᓇᖅᑐᑎᑦ ᐅᑭᐅᖅᑕᖅᑐᒥ ᑲᓇᑕᒥ 
ᐅᓛᓵᒃᑯᑦ (Russia) ᐃᔅᓯᕙᐅᑕᖓᓐᓂ ᐅᓇᑕᓕᓚᐅᕐᖓᑕ ᔫᑯᕆᓐᒥᐅᓂᒃ 
(Ukraine), ᐸᕐᓇᒋᐊᖃᓕᖅᑐᑕ ᑐᐊᕕᕐᓇᖅᑑᓗᒍ, ᓂᕆᐅᑦᑎᐊᖅᑐᒍᑦ 
ᐃᓚᐅᒃᑲᓐᓂᕐᓂᐊᕐᓂᕐᒥᖕᓂᒃ ᑐᐊᕕᕐᓇᖅᑐᖃᓕᕐᓂᖅᐸᑦ, ᐱᕙᒌᔭᖅᓯᒪᓂᕐᒧᑦ, 
ᐊᒻᒪᓗ ᑭᐅᓂᕐᒧᑦ ᐱᓕᕆᖃᑎᒌᓂᒃ ᐃᒃᓯᕙᐅᑕᐅᒃᑲᓐᓂᖅᑎᓪᓗᒋᑦ. ᓱᓕ ᑕᒪᓐᓇ 
ᑕᐃᒪᐃᓕᖓᑐᐃᓐᓇᕆᐊᖃᖅᑐᒋᔭᕗᑦ ᐅᑭᐅᖅᑕᖅᑐᒥ ᑲᑎᒪᔨᖏᑦ ᐊᒻᒪᓗ 
ᐱᓕᕆᖃᑎᖃᐃᓐᓇᕐᓗᑎᑦ ᐊᓯᖏᓐᓂ ᓄᓇᓕᕐᔪᐊᓂᑦ ᐅᑭᐅᖅᑕᖅᑑᑉ ᐃᒪᖏᑦ 
ᐃᓱᒪᒋᓪᓗᒋᑦ ᐸᖅᓴᐃᓂᕐᒥᑦ ᐊᕙᑎᑦᑎᓂᓪᓗ ᑲᒪᖃᑦᑕᕆᐊᖃᕐᓂᑎᓐᓂ. 

ᑲᓇᑕᒥ ᓯᑯᓯᐅᑎᒃᑯᑦ ᐱᖃᑕᐅᖏᓐᓇᕐᖓᑕ ᐅᑭᐅᖅᑕᖅᑐᒥ ᓯᑯᓯᐅᑏᑦ 
ᑲᑎᒪᔨᖏᓐᓂ, ᐋᖅᑭᑦᑕᐅᓚᐅᖅᓯᒪᔪᖅ2015‑ᒥ ᐊᑦᑕᓇᖅᑐᒦᖁᔨᒐᑎᑦ, 
ᐊᒻᒪᓗ ᐊᕙᑎᑦᑎᓐᓂ ᑲᒪᑦᑎᐊᕐᓂᕐᒧᑦ ᐃᒪᑦᑎᓐᓂ ᐅᑭᐅᖅᑕᖅᑐᒥ. 
ᓴᓐᖓᑎᑦᑎᑲᓐᓂᕋᓱᐊᕐᓗᑎᓪᓗ ᐱᓕᕆᖃᑎᖃᕐᓗᑎᑦ ᑎᓴᒪᐅᔪᖅᑐᓂᒃ 
ᐃᓚᒋᔭᐅᔪᓂᒃ ᐊᕕᑦᑐᖅᓯᒪᔪᓂᒃ. ᐅᑭᐅᖅᑕᖅᑐᒥ ᓯᑭᓯᐅᑎᖏᑦᑕ 
ᑲᑎᒪᔨᑦ ᐱᕕᖃᖅᑎᑦᑎᔪᑦ ᑲᓇᑕᒥ ᓯᑯᓯᐅᑎᒃᑯᖏᓐᓂ ᐱᐅᓂᖅᐹᖅᑎᒍᑦ 
ᐊᑐᖃᑦᑕᖁᓪᓗᒋᑦ, ᐅᓂᒃᑳᕈᓐᓇᕐᓗᑎᑦ ᑲᓇᑕᒥ ᐊᑐᖅᓯᒪᔭᖏᓐᓂ, ᓯᔾᔭᓂᑦ 
ᐱᓕᕆᖃᑎᒋᖃᑦᑕᖅᑕᖏᑦ ᐊᐅᓚᑦᑎᓂᖏᓐᓂ ᐅᑭᐅᖅᑕᖅᑐᒥ ᒪᓕᒋᐊᖃᕐᖓᑕ 
ᑲᓇᑕᐅᑉ ᒐᕙᒪᒃᑯᖏᑕ ᐅᑭᐅᖅᑕᖅᑐᒥ ᐱᖁᔭᖏᓐᓂ ᐱᓕᕆᐊᔅᓴᖏᓐᓂ.

ᓯᓚᕐᔪᐊᓕᕆᓂᕐᒥᑦ ᐊᓯᔾᔨᐸᓪᓕᐊᓂᖏᓐᓂ ᐊᒻᒪᓗ ᑲᔪᓯᖁᔾᔨᒋᑦ 
ᐅᔾᔨᓱᐃᓐᓇᖃᑦᑕᕐᓗᑎᑦ ᖃᓄᐃᑦᑐᑐᐃᓐᓇᐃᑦ ᐊᑦᑐᐃᒍᓐᓇᖅᑐᑦ ᐊᑯᓂᒧᑦ 
ᑐᕌᒐᖏᑎᒍᑦ ᐅᑭᐅᖅᑕᖅᑐᒥ ᐋᖅᑭᒋᐊᖃᑦᑕᕐᓗᒋᑦ ᐊᑐᓕᖁᔭᐅᔪᑦ 
ᐸᕐᓇᐅᑎᖏᓐᓂ ᒪᓕᑦᑎᐊᕐᓗᑎᑦ.

7ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ

ᑲᓇᑕᐅᑉ ᓯᑯᓯᐅᖅᑎᒃᑯᑦ 
ᑕᐅᑐᖅᑰᖅᑕᖓᑦ
ᐊᕐᕌᒍᓄᑦ ᖁᓕᓄᑦ ᑕᐅᑐᖅᑰᖅᑕᐅᔪᑦ ᑲᓇᑕᒥ ᓯᑯᓯᐅᑏᑦ ᐅᑭᐅᖅᑕᖅᑐᒥ

ᑕᐅᑐᖅᑰᖅᑕᕗᑦ ᐱᐅᓯᕚᓪᓕᑲᓐᓂᖁᓪᓗᑎᒍ ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ 
ᓴᖅᑭᔮᕐᓂᕆᔭᕗᑦ ᐊᑐᐃᓐᓇᖃᕐᓂᖏᓐᓂ ᐃᑲᔫᑎᔅᓴᓂᒃ ᐊᔾᔨᐅᖏᑦᑐᓂᑦ ᐱᔭᕆᐊᓕᖏᓐᓂ 
ᐅᑭᐅᖅᑕᖅᑐᒧᑦ ᐊᑐᐃᓐᓇᖃᕐᓗᑎᑦ, ᐃᑲᔪᖅᑐᖅᑕᐅᓪᓗᓂ ᐅᓪᓗᒥᓕᓴᕐᓄᑦ ᐃᖏᕐᕋᔾᔪᑎᓄᑦ 
ᐱᑎᑦᑎᔪᓄᑦ ᐊᐅᓚᑦᑎᓂᕐᒧᑦ ᐊᓯᔾᔨᒋᐊᒐᒃᓴᐅᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᓯᓚᐅᑉ 
ᐃᖅᑲᓇᐃᔭᕐᕕᖃᐅᑦᑎᐊᕐᓗᑕ ᒪᓕᓪᓗᑎᑦ ᐃᓄᒋᐊᓐᓂᖏᓐᓂ ᐱᔨᑦᑎᖅᑕᖏᓐᓂ. ᑕᒪᒃᑯᐊ 
ᑲᔪᓯᑦᑎᐊᖁᓪᓗᒋᑦ ᑲᓇᑕᒥ ᓯᑯᓯᐅᑎᒃᑯᑦ , ᐱᓕᕆᖃᑎᖏᑦ ᐃᓄᐃᑦ, ᐊᓪᓚᐃᑦ ᐊᓪᓚᖓᔪᓪᓗ, 
ᐱᔨᑦᑏᓐᓇᕐᓗᒋᑦ ᐃᒪᒃᑯᑦ ᐊᑦᑕᓇᖅᑐᒦᖁᓇᒋᑦ, ᐅᐊᑦᑎᓗᒋᑦ ᖃᐅᔨᓴᖅᑐᓕᕆᓂᕐᒥᑦ 
ᑎᒍᒥᐊᖅᑕᐅᓗᑎᑦ, ᐊᕙᑎᑦᑎᓂᓪᓗ ᐸᖅᑭᑦᑎᓗᑕ ᐊᓯᔾᔨᐸᓪᓕᐊᔪᓂᒃ ᐊᐅᓚᔾᔪᑎᖃᕐᓗᑕ.

9ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ 

ᖁᓕᐅᓂᐊᖅᑐᓄᑦ ᐊᕐᕌᒍᓄᑦ ᐊᒡᒋᖅᑐᓄᑦ
ᐅᑯᐊ ᐃᓱᒪᒋᖃᓯᐅᑎᒋᐊᓖᑦ ᓇᓗᓇᐃᔭᖅᓯᒪᔪᑦ ᐃᓗᓕᖏᑦ ᐊᐅᓚᑦᑎᓂᕐᒧᑦ ᐅᑭᐅᖅᑕᖅᑐᒥ. ᐅᑭᐅᓄᑦ 
ᖁᓕᐅᓂᐊᖅᑐᓄᑦ, ᑲᓇᑕᒥ ᓯᑯᓯᐅᑎᒃᑯᑦ ᑕᑯᓐᓇᓂᖅᓴᐅᓂᐊᕐᖓᑕ ᒪᑭᒪᔾᔪᑎᔅᓴᐅᔪᓂᒃ ᓴᖅᑭᖅᑐᓂᒃ 
ᐅᓗᕆᐊᓇᕈᓐᓇᖅᑐᓂᓪᓗ ᓄᑖᕐᓂᑦ ᐱᓕᕆᖃᑎᖃᖃᑦᑕᓕᕐᓗᑎᑦ ᒪᑯᓂᖓ ᐃᓄᓐᓂᑦ, ᐊᓪᓚᓂᑦ ᐊᓪᓚᖓᔪᓂᓪᓗ, ᓯᓚ 
ᐊᓯᔾᔨᐸᓪᓕᐊᓂᖏᓐᓂ, ᑲᒪᒌᓐᓇᕐᓗᒋᓪᓗ ᖃᓄᐃᑦᑐᖃᕐᓂᖅᑲᑦ ᐃᒪᑦᑎᓐᓂ.

2 ClearSeas. 2022. ᓯᓚ ᐊᓱᔾᔨᕐᓂᖓ ᐊᑦᑐᖅᑕᐅᒍᓐᓇᖅᓂᐅᓴᒻᒪᑦ ᑲᓇᑕᒥᐅᑉ ᐃᒪᖏᓐᓂ. 2022‑Clear‑Seas‑Climate‑Change‑Vulnerability‑of‑the‑Canadian‑Environment‑English.pdf (clearseas.org)

ᓄᑖᙳᕆᐊᖅᓯᒪᔪᖅ ᐱᓕᕆᖃᑎᖃᖅᐸᖕᓂᖅ 
ᐃᓄᖕᓂᒃ, ᐊᓪᓚᓂᑦ ᐊᓪᓚᖓᔪᓂᒡᓗ 
ᔫᓂᒥ 21, 2021‑ᒥ, “ᓄᓇᕐᔪᐊᕐᒥᐅᑦ ᓇᓗᓇᐃᖅᓯᓯᒪᓂᖏᓐᓂ 
ᐱᔪᓐᓇᐅᑎᖏᑦᑕ ᓄᓇᖃᖅᑳᖅᑐᒥᓂᕐᓄᑦ ᑲᑐᔾᔨᖃᑎᒌᖏᑦ” ᐱᖁᔭᖓ 
(UNDA) ᐊᖏᕈᑕᐅᓚᐅᖅᑐᖅ ᖁᕝᕙᓯᑦᑐᓂᑦ ᑲᓇᑕᒥ. ᑖᒃᑯᐊ ᑲᑐᔾᔨᖃᑎᒌᑦ 
(UNDA) ᐱᓕᕆᐊᔅᓴᓂᒃ ᐊᑐᐃᓐᓇᐅᑎᑦᑎᕙᑦᑐᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐊᒻᒪᓗ ᓄᓇᖃᖅᑳᖅᑐᒥᓂᕐᓄᑦ ᐱᓕᕆᖃᑎᒌᓪᓗᑎᑦ ᐊᑐᓕᖅᑎᑦᑎᓗᑎᑦ 
ᓄᓇᕐᔪᐊᕐᒥᐅᑦ ᑲᑐᔾᔨᖃᑎᒌᑦ ᓇᓗᓇᐃᖅᓯᓯᒪᓂᖏᑦ ᐱᔪᓐᓇᐅᑎᖏᑦᑕ 
ᓄᓇᖃᖅᑳᖅᑐᒥᓃᑦ, ᒪᓕᒐᖃᖅᑐᑎᑦ ᐊᖏᓂᖅᐹᖑᓐᖏᑦᑑᒐᓗᐊᓂᑦ, 
ᐊᓐᓇᐅᒪᓂᕐᒧᑦ, ᐅᑉᐱᕆᔭᖃᕐᓂᕐᒧᑦ ᐃᓅᓇᓱᐊᑦᑎᐊᕐᓂᒧᓪᓗ ᓄᓇᖃᖅᑳᖅᑐᒥᓃᑦ 
ᓯᓚᕐᔪᐊᒥ. ᑕᐃᑲᓂ ᒪᓕᒋᐊᓕᓐᓂᒃ ᑲᑐᔾᔨᖃᑎᒌᓐᓂᒃ (UNDA), ᑲᓇᑕᒥ 
ᓯᑯᓯᐅᑎᒃᑯᑦ ᐱᓕᕆᖃᑎᖃᐃᓐᓇᕐᓂᐊᖅᑐᑦ ᓄᓇᖃᖅᑳᖅᑐᒥᓂᕐᓂᑦ 
ᒐᕙᒪᒃᑯᓐᓂ, ᑲᑐᔾᔨᖃᑎᒌᓐᓂᒃ, ᓄᓇᓕᓐᓄᓪᓗ ᑲᔪᓯᑦᑎᐊᖁᓪᓗᒋᑦ ᐃᑲᔫᑎᔅᓴᐃᑦ 
ᐱᔨᑦᑎᕋᐅᑏᓪᓗ ᐱᓕᕆᖃᑎᖃᑦᑎᐊᖏᓐᓇᖁᓪᓗᒋᑦ ᐃᓄᓐᓂᑦ, ᐊᓪᓚᓂᒃ 
ᐊᒻᒪᓗ ᐊᓪᓚᖓᔪᓂᓪᓗ. 

ᐊᑐᓕᖅᑎᑕᐅᓂᖏᑦ ᐃᓄᐃᑦ ᓄᓇᖓᓐᓂ ᐱᖁᔭᐃᑦ ᐊᑐᐊᕈᑕᐅᔪᓐᓇᖅᑐᑦ 
ᖃᓄᐃᑦᑑᓂᐊᕐᓂᖏᓐᓂ, ᐱᕙᓪᓕᐊᓂᖏᓐᓂ ᐊᑐᐃᓐᓇᐅᑎᑕᐅᓂᖏᓐᓂᓪᓗ 
ᑲᓇᑕᒥ ᓯᑯᓯᐅᑎᒃᑯᑦ ᐊᑐᐊᒐᖏᓐᓂᒃ, ᐃᑲᔫᑎᓂᒃ, ᐱᔨᑦᑎᕋᐅᑎᓂᒃ, 
ᐊᐅᓚᔾᔪᑎᓂᓪᓗ ᐃᓄᐃᑦ ᓄᓇᖓᓐᓂ. ᑕᒪᒃᑯᐊ ᐱᖃᓯᐅᔾᔨᔪᑦ, ᓲᕐᓗ, 
ᐃᑲᔪᖅᑐᐃᓗᑎᑦ ᐃᓄᐃᑦ ᓇᒻᒥᓂᖅ ᐱᔪᒪᓇᓱᐊᕐᓂᖏᓐᓂ, ᐱᓕᕆᖃᑎᖃᕐᓗᑎᑦ 
ᐃᓄᓐᓂᑦ ᐱᒋᐊᕐᖓᕐᓂᖏᓐᓂ ᐃᑲᔫᑎᔅᓴᓕᕆᑎᓪᓗᒋᑦ, ᐱᖁᔭᕐᓂᑦ, 
ᐱᔨᑦᑎᕋᐅᑎᓂᒃ ᐊᐅᓚᑦᑎᕙᓪᓕᐊᓂᕐᒧᓪᓗ, ᐊᒻᒪᓗ ᐊᐳᖅᑕᕈᑕᐅᕙᑦᑐᑦ 
ᐲᔭᕋᓱᐊᕐᓗᒋᑦ ᐊᖏᓪᓕᕚᓪᓕᑎᒃᑲᓐᓂᖔᕐᓗᒋᑦ ᐃᖅᑲᓇᐃᔭᕆᐊᓕᑦ 
ᓂᐅᕐᕈᑎᖃᕐᓂᒧᓪᓗ ᒪᑭᒪᔾᔪᑎᔅᓴᐃᑦ.

ᑲᒪᒋᔭᖃᕐᓂᖅ ᐊᒃᑐᐃᓇᐅᔪᓂᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ
ᐅᑭᐅᖅᑕᖅᑐᖅ ᐅᖅᑰᓯᕙᓪᓕᐊᒻᒪᑦ ᑎᓴᒪᕋᖅᑎᓐᖑᐊᖅᑐᓂ 
ᓱᒃᑲᑕᓕᓂᖅᓴᐅᓪᓗᓂ ᓯᓚᕐᔪᐊᒥᑦ ᐃᓕᖅᑯᓯᐅᕙᑦᑐᒥᑦ. ᐅᑭᐅᑦ ᖁᓕᑦ 
ᐊᒡᒋᖅᑐᑦ, ᐅᑭᐅᖅᑕᖅᑐᖅ ᓱᓕ ᑕᐃᒫᒃ ᑕᐅᑐᖅᑰᖅᑕᕗᑦ ᐊᑦᑐᖅᑕᐅᓗᑎᑦ 
ᓯᓚ ᐊᓯᔾᔨᐸᓪᓕᐊᓂᖓᓐᓄᑦ, ᐱᓗᐊᖅᑐᒥᑦ ᓯᑯᐃᖅᓴᕋᐃᓐᓂᖅᓴᐅᓕᕐᓗᓂ, 
ᐊᐅᑉᐸᓪᓕᐊᓗᑎᑦ ᓄᓇ ᖁᐊᖑᐃᓐᓇᖅᑐᖅ, ᐅᖅᑰᓯᓂᖅᓴᐅᖃᑦᑕᓕᕐᓗᑎᑦ, 
ᓱᔾᔭᒥ ᓄᓇᐃᑦᓄᖑᑉᐸᓪᓕᐊᓗᑎᑦ, ᓂᕐᔪᑏᓪᓗ ᐊᓯᐊᓅᖅᐸᓪᓕᐊᓕᕐᓗᑎᑦ. 
ᐱᔾᔪᑕᐅᓪᓗᓂ ᐊᓯᔾᔨᖅᐸᓪᓕᐊᔪᖅ ᐃᓯᕈᓐᓇᕐᓂᖅ ᐅᑭᐅᖅᑕᖅᑑᑉ ᐃᒪᖏᓐᓄᑦ, 
ᐱᑕᖃᖅᓯᒪᕗᖅ ᐊᒻᒪ ᐱᔪᒪᓂᖅᓴᐅᖏᓐᓇᕐᓗᑎᑦ ᑲᓇᑕᒥ ᐅᑭᐅᖅᑕᖅᑐᒥ 
ᕿᑭᖅᑕᖏᓐᓂᒃ ᓄᓇᓕᖕᓂ ᐊᒻᒪ ᑲᓇᑕᐅᑉ ᓯᓚᑖᓂᙶᖅᑐᓂᒃ.

ᑲᓇᑕᒥ ᓯᑯᓯᐅᑎᒃᑯᑦ ᐱᑕᖃᕆᐊᖃᓪᓚᕆᒻᒪᑦ ᑲᓇᑕᒥ 
ᐅᓗᕆᐊᓇᖅᑐᒦᓐᖏᓂᖅᓴᐅᖁᓪᓗᒋᑦ ᓯᓚ ᐊᓯᔾᔨᐸᓪᓕᐊᓂᖓᓐᓄᑦ ᓄᓇᓗ 

ᐊᓯᔾᔨᐸᓪᓕᐊᑎᓪᓗᒍ ᓯᓚᕐᔪᐊᒥ. ᒫᓐᓇᒧᑦ ᑎᑭᑦᑐᒍ, ᑲᓇᑕᒥ ᓯᑯᓯᐅᑎᒃᑯᑦ 
ᐊᒥᓱᓂᒃ ᐋᖅᑭᔅᓱᐃᕙᓪᓕᐊᒻᒪᑕ ᓯᓚ ᐊᓯᔾᔨᐸᓪᓕᐊᓂᖓᓐᓄᑦ ᒪᑭᒪᒐᓱᐊᕐᓂᕐᒥᑦ 
ᐊᑦᑐᖅᑕᐅᔅᓴᕋᐃᑦᑐᓄᑦ ᓄᓇᓄᑦ ᐱᓗᐊᖅᑐᒥᑦ ᐅᓗᕆᐊᓇᖅᑐᒦᑦᑐᓂᓪᓗ 
ᖃᐅᔨᓴᕐᓗᑎᑦ ᓯᕗᓪᓕᖅᐸᐅᑎᓗᒋᑦ ᑕᒪᒃᑯᐊ ᐃᓕᑦᑐᕆᐊᖃᕐᓂᑎᓐᓂᑎᓪᓗ. 
ᐃᓚᖓ ᐱᒋᐊᕈᑕᐅᓂᖅᐹᖅ ᑲᓇᑕᒥ ᓯᑯᓯᐅᑎᒃᑯᑦ ᓯᓚ ᐊᓯᔾᔨᐸᓪᓕᐊᓂᖓᓂ 
ᒥᑭᓪᓕᕚᓪᓕᑎᒐᓱᐊᕐᓗᒍ ᓴᖅᑭᐸᓪᓕᐊᔪᓂᑦ ᐅᒥᐊᕐᔪᐊᕐᓂᑦ ᐳᔪᕐᓗᓐᓂ, 
ᒪᑯᐊᓗ ᐅᖅᓱᐊᓗᐃᑦ (low‑carbon), ᑕᑯᓐᓇᓂᖅᓴᐅᓗᑎᑦ ᐅᒥᐊᕐᔪᐊᓂ 
ᓂᐅᕕᕐᓂᐊᕋᐃᑉᐸᑕ, ᐊᒻᒪᓗ ᖃᐅᓴᕐᓂᐅᔪᑦ ᐊᑦᑐᐃᓂᖃᕋᓱᐊᓐᖏᓪᓗᑎᑦ 
ᐱᐅᓂᖅᐹᓂᓪᓗ ᐳᔪᕐᓗᓂᑦ ᓴᖅᑮᑕᐃᓕᒪᔾᔪᑎᔅᓴᐅᒐᔭᖅᑐᓂᒃ.

ᓯᓚ ᐊᓯᔾᔨᕐᓂᖓ ᐊᑦᑐᐃᓂᖃᖅᑐᖅ ᐊᕐᕌᒍᒐᓴᕐᓄᑦ ᓯᑯ 
ᐊᐅᓱᐃᑦᑐᖅ 

ᐅᑭᐅᖅᑕᖅᑐᖅ ᐅᖅᑰᓯᕙᓪᓕᐊᖏᓐᓇᖅᑐᓂ, ᐊᕐᕌᒍᒐᓴᕐᓄᑦ ᓯᑯ 
ᐊᐅᓱᐃᑦᑐᓂᖓᓄᑦ ᐊᖅᑯᑎ ᐊᖅᑯᓴᖅᑕᖅᑕᐅᓂᐅᓴᑐᐃᓐᓇᖅᑐᑦ. 
ᓯᑯᐃᑦ “ᓯᖁᒥᓐᓂᑯᐃᑦ” (ᓱᕋᓐᓂᒃᑯᑦ) ᐊᖏᔫᑎᐊᓗᐃᑦ 
ᐱᖃᓗᔭᐅᓪᓗᑎᑦ ᐃᖏᕐᕋᕙᒻᒪᑕ, ᐅᑭᐅᖅᑕᖅᑑᑉ 
ᐊᖅᑯᑎᒋᔭᐅᕙᑦᑐᓂᒃ ᐅᓗᕆᐊᓇᕐᓂᖅᓴᐅᒻᒪᑕ.

ᒥᔅᓴᐅᓴᒐᔅᓴᐅᓐᖏᓐᓂᖅᓴᐅᓕᖅᑐᓂᓗ ᐊᐳᑦ ᓯᑯᐃᓪᓗ 
ᐃᖏᕐᕋᓪᓗᓂ ᐃᓚᖏᑦ ᐊᖅᑯᑕᐅᖏᓐᓇᓲᑦ ᓯᑯᑯᑦ 
ᐅᓗᕆᐊᓇᖅᓯᖃᑦᑕᓕᖅᑐᑦ. “ᖃᐅᔨᒪᔭᐅᓂᖅᓴᐅᓕᖅᑐᑦ 
ᐅᑭᐅᖅᑕᖅᑐᒥ ᓄᓇᓐᖑᐊᓕᐅᖅᑕᐅᕙᑦᑐᓂᓪᓗ.2

ᓴᓇᕖᑦ ᒪᑯᐊ ᐸᐅᖏᔭᐃᖃᑦᑕᓲᑦ, ᐸᐅᖃᑦᑎᐊᓐᖏᑦᑐᑦ ᐆᒻᒪᖅᑯᑎᔅᓴᐃᑦ 
ᓄᑖᓪᓗ ᐊᔅᓱᕈᑎᒋᔭᐅᕙᑦᑐᑦ ᐊᑐᖅᑕᐅᓂᖅᓴᐅᖃᑦᑕᓂᖅᓴᐅᓂᐊᓕᖅᑐᑦ, ᓄᑖᓂᑦ 
ᐊᔅᓱᕈᑎᑕᖃᓕᕐᓗᓂ ᖃᓄᐃᒍᑕᐅᒍᓐᓇᖅᑐᓂᒃ. ᑕᐃᒪᓕ, ᐅᓯᖃᑦᑕᕐᓗᑎᑦ 
ᖃᐅᒪᓯᐅᑎᑐᓐᓂᖅᓴᓂᑦ ᓄᓇᓯᐅᑎᓂᒃ ᐅᖅᓱᐊᓗᑦᑐᓂᖅᓴᓂᓪᓘᓐᓃᑦ, 
ᐱᑕᖃᕐᓂᖅᓴᐅᓕᕋᔭᖅᑐᖅ. ᑕᐃᒪᐃᑦᑐᓂᑦ ᐸᕐᓇᓯᒪᓂᖅᓴᐅᒋᐊᖃᓕᕐᓗᑕᓗ 
ᐊᑐᐃᓐᓇᐅᓕᕐᓗᑕᓗ ᐅᓗᕆᐊᓇᖅᑐᓕᒪᑦᑎᐊᕐᓄᑦ.

ᓯᑯᓯᐅᑎᑎᒍᑦ ᐃᑲᔪᕐᓗᑎᑦ ᒪᓕᓪᓗᑎᑦ, ᑲᓇᑕᒥ ᓯᑯᓯᐅᑎᒃᑯᑦ ᐱᔪᓐᓇᑎᑦᑎᔪᑦ 
ᐃᒪᕐᒥᑦ ᐱᕙᓪᓕᐊᑎᑦᑎᓗᑎᑦ ᐅᑭᐅᖅᑕᖅᑐᒥ, ᐱᑕᖃᖅᐸᓪᓕᐊᑐᐃᓐᓇᓕᖅᑐᓂᓗ 
ᐅᑭᐅᖅᑕᖅᑐᒥ ᐊᑐᕋᔅᓴᐅᓂᖅᓴᐅᓕᖅᑐᑎᑦ. ᐊᓯᔾᔨᐸᓪᓕᐊᓂᖏᓐᓂ ᓯᑯᐃᑦ 
ᖃᓄᐃᑦᑑᓂᖏᑦ ᓄᑖᕐᓂᑦ ᐃᒪᒃᑯᑦ ᐃᖏᕐᕋᔪᖃᕈᒪᓂᖅᓴᐅᓕᖅᑐᓂᓗ 
ᐊᖅᑯᑎᐅᔪᓪᓗ ᐊᒥᓲᓂᖅᓴᐅᓕᖅᑐᑎᓪᓗ ᐅᒥᐊᕐᔪᐊᑦ ᐅᑭᐅᖅᑕᖅᑑᑉ ᐃᒪᖏᓐᓂ. 
ᑭᓯᐊᓂᓕ, ᒥᔅᓴᐅᓴᒐᔅᓴᐅᓐᖏᑦᑐᑦ ᓯᑯᐃᑦ ᖃᓄᐃᑦᑑᓂᖏᑦ ᐃᖏᕐᕋᕙᑦᑐᓂᒃ 
ᖃᐅᔨᓴᖅᑐᒋᑦ ᐅᓗᕆᐊᓇᕈᓐᓇᒥᒻᒪᑕ ᓇᐅᒃᑰᕐᓂᖏᓐᓂ, ᐊᒻᒪᓗ ᑖᒃᑯᐊ ᑲᓇᑕᒥ 
ᓯᑯᓯᐅᑎᒃᑯᑦ ᐱᔪᓐᓇᓂᖅᓴᐅᓇᓱᒃᑲᓐᓂᕆᐊᖃᖅᑐᑎᑦ. ᓯᕗᓂᑦᑎᓐᓂ, ᑲᓇᑕᒥ 
ᓯᑯᓯᐅᑎᒃᑯᑦ ᐊᐅᓚᑦᑎᓂᖏᑦ ᐅᑭᐅᖅᑕᖅᑐᒥ ᐊᓯᔾᔨᓂᖅᓴᐅᒻᒪᑕ ᓯᑯᓯᐅᑎᓂᒃ 
ᐊᑐᕐᓗᑎᑦ ᐊᕐᕌᒍᓕᒫᖅ ᐊᐅᓚᓂᖏᓐᓂ, ᑕᐃᒪᐃᓐᓂᖓᓐᓄᑦ ᐱᓗᓂ ᑲᓇᑕᒥ 
ᓯᑯᓯᐅᑎᒃᑯᓐᓂ ᐅᒥᐊᕐᒥᑦ ᐃᖅᑲᓇᐃᔭᖅᑎᖏᓐᓂᓪᓗ ᐱᓂᖅᓴᐅᒋᐊᖃᓕᕋᔭᖅᑐᑦ.

11ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ

ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᖅ 
ᐊᒻᒪᓗ ᑲᒪᒍᓐᓇᕐᓂᖅ
ᐅᑭᐅᖅᑕᖅᑐᒥᐊᒃᓱᕈᕐᓇᖅᑑᕗᖅ ᐊᕙᑎᒧᑦ ᑭᐅᔭᕆᐊᖃᖅᖢᓂ, ᐃᒪᒃᑯᑦ 
ᑐᓴᖃᑦᑕᐅᑎᓕᕆᓃᑦ, ᐊᒻᒪ ᐱᖏᖕᓇᖅᑐᓕᕆᓂᖅ.ᓯᕕᑐᔪᐊᓘᒻᒪᑦ 
ᐅᖓᓯᑦᑐᐊᓘᓪᓗᓂᓗ ᐅᑭᐅᖅᑕᖅᑐᖅ ᐊᔅᓱᓐᓇᕈᑎᒋᒻᒪᒍ ᑖᒃᑯᓄᖓ 
ᑲᓇᑕᒥ ᓯᑯᓯᐅᑎᒃᑯᖏᓐᓄᑦ ᐊᐅᓚᑦᑎᒐᓱᐊᖅᑎᓪᓗᒋᑦ, ᐱᖃᓯᐅᑎᓪᓗᓂ 
ᐱᑕᖃᑦᑎᐊᖏᓐᓂᖓ ᒫᓐᓇᓕᓴᕐᓂᑦ ᓈᓴᐅᑎᓂᑦ (ᐃᒪᐅᑉ ᐃᓪᓕᖓ) , 
ᐱᕕᔾᔪᐊᖑᔪᒥᑦ ᓄᓇᓖᑦ ᒪᑭᒪᔾᔪᑎᖏᓐᓂᑦ, ᑲᓱᖅᓯᒪᓂᖏᓐᓂᑦ ᐊᒻᒪ 
ᓄᓇᓕᓐᓂᑦ ᑭᐅᔪᓐᓇᕐᓂᖓ. ᐅᒥᐊᕐᔪᐊᖅᑕᖃᕐᓂᖅᓴᐅᕙᓕᖅᑐᓂᓗ 
ᐳᓚᕋᖅᑎᓂᒃ, ᑲᔾᔭᐅᓴᖅᑐᓂᒃ, ᓂᐅᕐᕈᑎᖃᕋᓱᐊᖅᑐᓂᒃ ᐅᒥᐊᕐᔪᐊᕐᓂᑦ, 
ᓄᓇᒦᓐᖔᖅᑐᓂᒃ ᐱᓕᕆᔪᓂᒃ, ᐃᓄᒋᐊᔅᓯᕙᓪᓕᐊᑐᐃᓐᓇᖅᑎᓪᓗ 
ᐃᓄᐃᑦ ᐅᓗᕆᐊᓇᖅᓯᕙᓪᓕᐊᓪᓗᑎᓪᓗ ᐅᑭᐅᖅᑕᖅᑐᒥ ᐃᒪᖏᓐᓂ, 
ᐱᑕᖃᐃᓐᓇᕆᐊᖃᓪᓚᕆᓚᕿᔪᑦ ᑖᒃᑯᐊ ᑲᓇᑕᒥ ᓯᑯᓯᐅᑎᒃᑯᑦ ᐱᔨᑦᑎᕋᐅᑎᖏᑦ.

ᐱᐅᓯᕚᓪᓕᑲᓐᓂᕋᓱᐊᕐᓗᒋᑦ ᑐᐊᕕᕐᓇᖅᑐᓕᕆᓂᕐᒥᑦ ᐸᕐᓇᓯᒪᒋᐊᖃᕐᓂᖏᑦ, 
ᑖᒃᑯᐊ ᑲᓇᑕᒥ ᓯᑯᓯᐅᑎᒃᑯᑦ ᐃᑲᔫᑎᐅᔪᑦ ᐊᑐᖃᑦᑕᕐᓂᖏᓐᓂ ᑐᖅᑯᖅᓯᒪᔪᓂᒃ 
ᓱᓇᒃᑯᑖᕐᓂᑦ ᐊᒻᒪᓗ ᐃᓕᓐᓂᐊᑲᐃᓐᓇᖅᓯᒪᓂᖏᓐᓂ ᐱᓕᒻᒪᓴᖅᐸᑦᑐᑎᓪᓗ 
ᐋᖅᑭᓱᖅᑕᐅᓯᒪᔪᓂᑦ ᐅᑭᐅᖅᑕᖅᑐᒦᓐᓂᖏᓐᓂ. ᐱᓕᕆᖃᑎᒌᖕᓂᕗᑦ ᐃᓄᐃᑦ, 
ᐊᓪᓚᐃᑦ, ᐊᓪᓚᖓᔪᓪᓗ ᐊᒻᒪᓗ ᐅᑭᐅᖅᑕᖅᑐᒥ ᑲᒪᒍᓐᓇᕐᓂᖏᑦ ᐃᒪᒃᑯᑦ 
ᐸᖅᓴᐃᒋᐊᖃᖅᑎᓪᓗᒋᑦ ᐊᒻᒪᓗ ᐊᐅᓚᑦᑎᓂᖏᓐᓂ ᐸᕐᓇᓯᒪᐃᓇᕆᐊᖃᕐᓂᖏᑦ 
ᐃᑲᔪᖅᑐᐃᓗᑎᑦ ᓄᓇᓕᓐᓂ ᐱᔪᓐᓇᕐᓂᓘᒃᑖᖅᒥᓂ. ᖁᕝᕙᓯᒃᑲᓐᓂᖅᑐᑎᓪᓗ 
ᑲᓇᑕᒥ ᓯᑯᓯᐅᑏᑦ ᐃᑲᔪᖅᑎᖏᑦ ᐊᕕᑦᑐᖅᓯᒪᓪᓗᑎᑦ ᐅᑭᐅᖅᑕᖅᑐᒥ ᓄᓇᓕᓐᓂ 
ᐃᑲᔪᐃᓐᓇᕐᓂᐊᖅᑐᑦ ᓯᕗᒃᑲᑕᖃᑦᑕᕐᓗᑎᑦ ᐃᒪᒃᑯᑦ ᖃᓄᐃᑦᑐᖃᖅᑐᒥᓂᕐᓂᑦ 
ᑲᒪᒋᐊᖃᖅᑎᓪᓗᒋᑦ. ᑕᒪᓐᓇ ᐱᓕᕆᐊᖑᖃᑦᑕᖅᑐᖅ ᑲᓇᑕᒥ ᓯᑯᓯᐅᑎᒃᑯᑦ 
ᐃᑲᔪᖅᑎᖏᑦ (ᐅᑭᐅᖅᑕᖅᑐᒥ)ᓄᓇᖃᖅᑳᖅᓯᒪᔪᑦ ᓄᓇᓕᖓᓂ 
ᐅᒥᐊᖅᑐᕐᓂᕐᒧᑦ ᐊᑭᓕᖅᓱᖅᑕᐅᙱᖦᖢᑎᒃ ᐱᓕᕆᕙᒃᑐᑦ.

ᐅᑭᐅᖅᑕᖅᑐᒥ ᐊᕙᑎᓕᕆᔨᒃᑯᑦ ᑲᒪᖃᑦᑕᖅᑐᑦ ᓴᖅᑭᓚᐅᖅᓯᒪᔪᖅ 
ᑕᐃᒪᓐᖓᓂ ᐱᒋᐊᕋᑖᖅᑎᓪᓗᒍ ᐅᑭᐅᖅᑕᖅᑐᒥ 2021‑ᒥ. ᑖᓐᓇ ᐃᑲᔫᑎ 
ᐸᕐᓇᐅᑎᐅᔪᖅ ᐅᐸᒍᑎᒍᓐᓇᖅᑐᓂᓗ ᐃᑲᔪᕆᐊᓕᓐᓂᒃ, ᐊᖏᒡᓕᕙᓪᓕᐊᔪᖅ 
ᐱᑕᖃᐃᓐᓇᕐᓂᐊᖅᑐᓂᓗ, ᐊᕐᕌᒍᑉ ᐃᓗᐊᓂ ᖃᖓᓕᒫᖅ, ᐅᑭᐅᖅᑕᖅᑐᒥ, 
ᐅᑭᐅᖅᑕᖅᑐᒧᓪᓗ ᑐᕌᖓᓪᓗᑎᑦ ᑕᒪᒃᑯᐊ ᐸᕐᓇᑏᑦ, ᐊᕙᑎᑦᑎᓐᓄᑦ 
ᑐᕌᖓᓂᖅᓴᐅᓪᓗᑎᓪᓗ ᓱᓇᒃᑯᑖᑦ ᑐᖅᑯᖅᑕᐅᓯᒪᔪᑦ ᐅᑭᐅᖅᑕᖅᑐᒥ 
ᓇᒥᑐᐃᓐᓇᖅ, ᐱᕕᖃᖅᑎᑕᐅᓪᓗᑎᓪᓗ ᓄᓇᓖᑦ ᐸᕐᓇᓯᒪᔮᖃᑕᐅᒍᓐᓇᖅᑐᑎᑦ 

ᑐᐊᕕᕐᓇᖅᑐᑕᖃᓕᖅᑲᓪᓗ ᐃᑲᔪᕈᓐᓇᕐᓗᑎᑦ, ᐊᒻᒪᓗ ᓱᓇᒃᑯᑖᕐᓂᑦ 
ᐃᓕᓐᖓᖁᔭᐅᓪᓗᑎᑦ ᐃᓕᓐᓂᐊᖅᑎᑕᐅᕙᑦᑐᑎᑦ ᐱᓕᒻᒪᓴᖅᑐᑎᓪᓗ. 
ᑕᕆᐅᕐᔪᐊᒥ ᓴᐳᔾᔨᓯᒪᓂᕐᒧᑦ ᐸᕐᓇᐅᑎᓴᖅᑭᓚᐅᖅᓯᒪᔪᖅ 2016‑ᒥ, 
ᑐᓐᖓᕕᑦᑎᐊᕙᐅᔪᖅ ᐱᐅᓯᕚᓪᓕᖅᑕᐅᓯᒪᓪᓗᓂ ᐃᒪᕐᒥᑦ ᐊᑦᑕᓇᖁᔨᓐᓇᑎᑦ 
ᐅᑭᐅᖅᑕᖅᑐᒥ ᐱᓕᕆᐊᖑᓂᐊᖅᑐᓂᒃ ᓲᕐᓗ ᐱᐅᓯᕚᓪᓕᑎᑦᑎᑲᓐᓂᓂᕐᒥᑦ 
ᐃᒪᑦᑎᓐᓂ ᐅᔾᔨᕈᓱᔾᔫᒥᖃᑦᑕᖁᔭᐅᓪᓗᑎᑦ ᐃᓕᖅᑯᓯᕆᔭᐅᓗᑎᓪᓗ ᐊᒻᒪᓗ 
ᐅᒥᐊᕐᓂᑦ ᐊᐅᓚᑦᑎᑦᑎᐊᕈᓐᓇᓂᖅᓴᐅᖁᓪᓗᒋᑦ. ᓄᑖᙳᕆᐊᖅᑕᐅᓂᖓ 
ᑕᕆᐅᕐᔪᐊᒥ ᓴᐳᔾᔨᓯᒪᓂᕐᒧᑦ ᐸᕐᓇᐅᑎ ᐊᖏᒡᓕᒋᐊᒃᑲᓐᓂᖅᑐᑦ 
ᑐᐊᕕᕐᓇᖅᑐᓂᒃ ᓴᖅᑮᓯᒪᒻᒥᔪᑦ ᓯᔾᔭᒧᑦ ᖃᓂᑦᑐᓂᑦ ᐃᒪᕐᒥ ᑲᒪᔨᐅᔪᓂᒃ, 
ᑲᑎᖅᓱᖅᓯᒪᔪᓂᒃ ᑲᒪᒍᓐᓇᕐᓗᑎᑦ ᑐᐊᕕᕐᓇᖅᑐᑕᖃᓕᖅᑲᑦ ᐸᕐᓇᓯᒪᓪᓗᑎᑦ, 
ᐅᐸᒍᑎᒍᓐᓇᕐᓗᑎᑦ ᓱᕋᔅᓯᒪᔪᓂᓪᓗ ᕿᒪᐃᓐᓇᖅᑕᐅᓯᒪᔪᓂᓪᓗ ᐅᒥᐊᕐᔪᐊᕐᓂᑦ, 
ᐱᓕᕆᖃᑎᖃᒃᑲᓐᓂᕐᓗᑕᓗ ᐃᒪᒃᑯᑦ ᓱᕈᓐᓇᖅᑐᑕᖃᓕᕐᓂᖅᑲᑦ ᐱᕐᕈᓗᐊᕿᓂᒃᑯᑦ 
ᓲᕐᓗ ᐅᖅᓱᐊᓗᓐᓂᑦ ᑯᕕᔪᖃᕐᓂᖅᑲᑦ ᐊᑦᑕᓇᖅᑐᖃᓕᕐᓂᖅᑲᓪᓘᓐᓃᑦ ᐃᓚᔅᓴᐃᑦ 
ᐱᓪᓗᒋᑦ ᑲᒪᖃᑕᐅᔪᓐᓇᕐᓗᑎᑦ. 

ᑕᒪᒃᑯᐊ ᑯᔪᓯᑐᐃᓐᓇᕐᓗᑎᑦ ᐱᓕᕆᖃᑎᖃᐃᓐᓇᕐᓗᑕ ᐃᑲᔪᖅᑐᐃᓗᓂᓗ 
ᐃᓄᑐᐃᓐᓇᕐᓂᑦ ᐊᒻᒪᓗ ᓯᓚᕐᔪᐊᒥ ᑯᐳᕇᓴᐅᔪᓂᒃ ᐊᖏᕈᑎᑎᒍᑦ ᑲᒪᓂᐊᕐᓗᑎᑦ 
ᐊᕙᑎᑦᑎᓐᓂ ᖃᓄᐃᑦᑐᖃᕐᓂᖅᑲᑦ, ᐸᖅᑭᑦᑎᓂᖅᓴᐅᒐᔭᖅᑐᒍᑦ ᐅᑭᐅᖅᑕᖅᑐᒥ 
ᓱᕋᑦᑕᐅᓴᕋᐃᑦᑐᓂᒃ ᐃᒪᕐᒥᑦ ᐆᒪᔪᓂᒃ ᐱᕈᖅᑐᓂᓪᓗ.

ᑲᓇᑕᒥ ᓯᑯᓯᐅᑎᒃᑯᑦ ᐱᒻᒪᕆᐅᒋᔭᕗᑦ ᐱᓕᕆᖃᑎᖃᖅᖢᑕ ᑲᓇᑕᐅᑉ 
ᐅᓇᓕᖏᓐᓂ, ᒪᑯᐊᓗ ᐅᓇᓕᔅᓴᖏᑦ, ᐅᑭᐅᖅᑕᖅᑐᒥᐅᖑᓪᓗᑎᑦ 
ᐱᔨᑦᑎᕋᖅᐸᒃᑐᑦ. ᐅᑭᐅᖅᑕᖅᑐᒥ ᓄᓇᓖᑦ, ᐅᓇᓕᔅᓴᐃᑦ ᐱᓕᕆᐊᔅᓴᖃᕐᒥᒻᒪᑕ 
ᑲᓇᑕᒥ ᓯᑯᓯᐅᑏᑦ ᐃᑲᔪᖅᑎᖏᓐᓄᑦ. ᐱᓕᕆᖃᑎᖃᐃᓐᓇᕐᓂᐊᖅᑐᒍᑦ 
ᐃᓕᓐᓂᐊᖅᑎᖃᑦᑕᕐᓗᒋᓪᓗ ᐸᖅᓴᐃᓂᕐᒥᑦ, ᐅᑭᐅᖅᑕᖅᑐᒥᓪᓗ ᐃᒪᖓᓐᓂ 
ᐅᐊᑦᑎᓗᑎᑦ, ᐃᒪᖓᓐᓂᓪᓗ ᐅᔾᔨᖅᓱᖅᑎᐅᓂᖅᓴᐅᓂᖅᐹᖑᓗᑎᑦ.

ᐃᑲᔫᑎᑦᑎᓐᓂ ᐊᑐᐃᓐᓇᐅᑎᑦᑎᒐᓗᐊᕐᒥᑎᓪᓗᑕ, ᑲᓇᑕᒥ ᓯᑯᓯᐅᑎᒃᑯᑦ 
ᐃᑲᔪᖅᑐᐃᕙᒻᒥᔪᑦ ᐱᓕᕆᐊᖏᓐᓂ ᐊᓯᖏᓐᓂᓪᓗ ᒐᕙᒪᑐᖃᒃᑯᖏᓐᓂ 
ᑐᐊᕕᕐᓇᖅᑐᓂᒃ ᑲᒪᒋᐊᖃᖅᑎᓪᓗᒋᑦ ᐱᕐᕈᓗᐊᕿᔪᖃᕐᓂᖅᑲᑦ ᓲᕐᓗ 
ᖄᒥᒍᑕᐅᓯᒪᔪᑦ ᓄᓇᓖᑦ ᐃᑭᑦᑐᐊᓘᓐᓂᖅᑲᑕᓘᓐᓃᑦ ᓇᐹᖅᑐᖏᑦ. 
ᒪᓕᒡᓗᒍ ᖃᓄᐃᔾᔪᑎᒋᔭᐅᔪᖅᑐᐊᕕᕐᓇᖅᑐᓂᒃ, ᑲᓇᑕᒥ ᓯᑯᓯᐅᑎᒃᑯᑦ 
ᐅᖄᓚᕕᐅᒍᓐᓇᖅᑐᑦ ᐃᓄᐃᑦ ᐃᑲᔪᖅᑕᐅᔪᒪᓐᓂᖅᑲᑕ, ᒪᑯᐊᓗ 
ᐅᒥᐊᕐᔪᐊᖏᑦ ᖃᖓᑕᓲᓪᓘᓐᓃᑦ, ᐱᕐᕈᓗᐊᕿᔪᓄᑦ ᐊᐅᓚᑦᑎᕙᑦᑐᓂᒃ 
ᐱᓕᕆᔨᒻᒪᕇᑦ, ᓱᕋᑦᑎᖅᓯᒪᔪᑦ ᓄᑦᑎᖅᑕᐅᒋᐊᖃᖅᑲᑕ ᐊᕙᑎᑦᑎᓐᓂ 

ᐅᕝᕙᓘᓐᓃᑦ ᕿᒫᑎᑦᑎᒋᐊᖃᕐᓂᕈᑦᑕ. ᐸᕐᓇᑎᓪᓗ ᐅᑭᐅᓄᑦ ᖁᓕᓄᑦ 
ᐊᒡᒋᖅᑐᓄᑦ, ᐱᓕᕆᖃᑎᖃᐃᓐᓇᕐᓂᐊᖅᑐᒍᑦ ᐅᑭᐅᖅᑕᖅᑐᒥᐅᓂᒃ 
ᕿᒥᕐᕈᓗᒋᑦ ᐱᕙᓪᓕᐊᒍᓐᓇᖅᓯᓗᑕ ᐊᔾᔨᐅᖏᑦᑐᓂᑦ ᐊᑐᐃᓐᓇᖃᕐᓗᑕ 
ᐱᖁᑎᐅᔪᓂᓪᓗ ᓯᔾᔭᖏᓐᓄᑦ ᐅᑭᐅᖅᑕᖅᑑᑉ ᓄᓇᓕᖏᓐᓄᑦ 
ᐸᕐᓇᑲᓐᓂᕐᓗᑕᓗ ᑲᒪᒍᓐᓇᑦᑎᐊᕐᓗᑕ ᑐᐊᕕᕐᓇᖅᑐᓂᒃ, 
ᐱᔪᓐᓇᑦᑎᐊᕈᓐᓇᖁᓪᓗᑕ ᖃᓄᐃᑦᑐᑐᐃᓐᓇᕐᒥᑦ ᑐᐊᕕᕐᓇᖅᑐᑕᖃᓕᕐᓂᖅᑲᑦ 
ᐱᓕᕆᖃᑎᖃᕐᓗᑕ ᒐᕙᒪᑐᖃᒃᑯᓐᓂ.

ᐅᑭᐅᖅᑕᖅᑐᒥ ᓇᖕᒥᓂᖃᕐᓂᖅ ᓴᓐᖏᓂᓖᑦ 
ᐊᒻᒪᓗ ᐃᒪᕐᒥ ᐅᔾᔨᓱᕐᓂᖅ
ᒪᓕᑦᑎᐊᕐᓗᑎᑦ ‑ᐅᑭᐅᖅᑕᖅᑐᒥᐊᒻᒪᓗ ᐅᑭᐅᖅᑕᖅᑐᒥᓪᓗ ᐊᑐᐊᒐᕐᒧᑦ 
ᐋᖅᑭᒃᓯᒪᓂᖓ ᐊᓯᖏᓐᓂᓗ ᐊᒻᒪᓗ ᐅᑭᐅᖅᑕᖅᑐᒥ ᑕᕆᐅᕐᔪᐊᒥ 
ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ, ᑲᓇᑕᒥ ᓯᑯᓯᐅᑎᒃᑯᑦ 
ᐃᑲᔪᖃᑦᑕᐃᓐᓇᖅᑐᑦ ᑲᓇᑕᒥ ᓄᓇᖁᑎᖃᐃᓐᓇᕐᑐᑦ ᓄᓇᒥᑦ ᒫᓐᓇᐅᔪᖅ, 
ᐃᑲᔫᑎᔅᓴᓂᓪᓗ ᐱᔨᑦᑎᕋᐅᑎᑎᒍᓪᓗ ᐅᑭᐅᖅᑕᖅᑐᒥ, ᐊᒻᒪᓗ ᐊᓯᖏᓐᓂ 
ᐊᒥᓱᓂᒃ ᓯᓚᕐᔪᐊᒥ ᐱᓕᕆᖃᑎᖃᖅᑐᑎᑦ. ᓲᕐᓗ ᑲᓇᑕᒥ ᓯᑯᓯᐅᑎᒃᑯᑦ 
ᐃᑲᔪᖅᑐᐃᔪᑦ ᑲᓇᑕᒥ ᐃᒪᒃᑯᑦ ᓄᓇᓐᖑᐊᓕᐅᕐᓂᕐᒧᑦ ᐱᔨᑦᑎᕋᐅᑎᓂᒃ, 
ᑲᓇᑕᒥᓗ ᓄᓇᒦᓐᖔᖅᑐᓂᒃ ᓄᓇᓐᖑᐊᓕᕆᓂᕐᒥᑦ ᑲᓇᑕᒥ ᐊᒻᒪᓗ ᓯᓚᕐᔪᐊᒥ 
ᐱᓕᕆᐊᖑᔪᓂᒃ ᑲᓇᑕᒥ ᐱᓕᕆᖃᑎᖃᖅᑐᑎᑦ ᓯᓚᕐᔪᐊᒥ ᐊᓯᖏᓐᓂ, 
ᓲᕐᓗ ᒥᐊᓕᒐᐃᑦ ᓄᓇᖏᓐᓂ, ᖃᐅᔨᓇᓱᐊᖅᑐᑎᑦ ᑲᓇᑕᐅᑉ ᓄᓇᖏᓐᓂ 
ᒥᐊᓕᒐᐃᑦ ᓄᓇᖓᓐᓂ ᒪᓕᒐᕐᓂᑦ, ᐃᒪᖅ ᐱᓪᓗᒍ. ᑲᓇᑕᒥ ᓯᑯᓯᐅᑎᒃᑯᑦ 
ᐊᒥᓱᕈᕆᐊᕐᓗᒋᑦᐱᖁᑎᖏᑦ , ᐱᓕᒻᒪᓴᕐᓗᑎᓪᓗ, ᐃᑲᔫᑎᔅᓴᓂᓪᓗ 
ᐊᑐᐃᓐᓇᐅᑎᑦᑎᓗᑎᒃ ᐊᒻᒪᓗ ᐃᑲᔪᖅᑐᐃᓗᑎᑦ ᐅᔾᔨᓱᕐᓂᖏᓐᓂ, 
ᖃᐅᔨᓴᕐᓂᐅᔪᓂᒃ ᖃᐅᔨᓴᖅᑐᓕᕆᓂᕐᒥᓪᓗ ᐅᑭᐅᖅᑕᖅᑐᒥ. ᑖᒃᑯᓂᖓ 
ᐱᓕᕆᖃᑎᖃᕐᓗᑎᑦ ᑲᓇᑕᒥ ᐅᓇᑕᖅᑐᓴᖏᓐᓂᒃ, ᑲᓇᑕᒥ ᐃᒪᕐᒥᑦ 
ᐅᓇᑕᖅᑐᒃᓴᑦ, ᐊᓯᖏᓐᓂᓪᓗ ᒐᕙᒪᑐᖃᒃᑯᓐᓃᑦᑐᓂᒃ ᑎᒥᐅᔪᓂᓪᓗ 
ᓄᐊᑦᑎᓗᑎᑦ ᑲᑐᔾᔨᓗᑎᓪᓗ ᐃᒪᕐᒥᐅᑕᐃᑦ ᖃᐅᔨᒪᖃᑦᑕᐅᑎᖏᓐᓂᒃ 
ᐅᔾᔨᕆᔭᐅᒋᐊᓕᓐᓂᒃ, ᓇᓗᓇᐃᔭᕐᓗᒋᑦ, ᐅᔾᔨᓱᕐᓗᑎᑦ, ᕿᒥᕐᕈᓗᑎᑦ 
ᐅᓗᕆᐊᓇᖅᑐᒦᑐᐃᓐᓇᕆᐊᖃᕐᓂᖏᓐᓄᑦ ᐊᑦᑕᓇᖅᑐᒥᓪᓘᓐᓂᑦ. ᑲᓇᑕᒥ 
ᓯᑯᓯᐅᑎᒃᑯᑦ ᐃᑲᔪᕐᓂᖃᕐᒥᔪᑦ ᐱᓕᕆᔨᒻᒪᕆᐅᓂᖏᓐᓂ ᐃᒪᕐᒥᑦ 
ᐅᒥᐊᕐᔪᐊᓂᒃ ᐃᖏᕐᕋᔪᓂᒃ ᖃᐅᔨᓴᖃᑦᑕᕐᓂᖏᓐᓂ ᑲᓇᑕᒥ ᐱᖓᓱᓂᑦ 
ᑎᒥᐅᔪᓂᒃ ᐃᒪᒃᑯᑦ ᐅᐊᑦᑎᔭᐅᔪᓂᒃ ᐊᐅᓚᑦᑎᔨᓂᒃ, ᐱᓕᕆᖃᑎᖃᖅᑐᑎᓪᓗ 
ᐊᓯᖏᓐᓂ ᒐᕙᒪᐅᔪᓂᒃ ᑎᒥᐅᔪᓂᒃ ᖃᐅᔨᒪᓂᖏᓐᓂ ᐅᓂᒃᑳᖃᑦᑕᖅᑐᑎᒃ 
ᐊᒻᒪᓗ ᐊᐅᓚᑦᑎᑦᑎᐊᕋᓱᐊᖅᑐᑎᑦ ᑲᒪᒋᐊᖃᕋᐃᒻᒪᑕ ᐃᒪᒃᑯᑦ 
ᐱᕐᕈᓗᐊᕿᔪᓂᒃ ᐅᓗᕆᐊᓇᖅᑐᓂᓪᓗ.

ᑲᓇᑕᒥ ᓯᑯᓯᐅᑎᒃᑯᑦ ᐊᐅᓚᑦᑎᖃᑕᐅᕙᒻᒥᔪᑦ ᑕᒪᒃᑯᓂᖓ ᐱᓕᕆᖃᑎᖏᓐᓂ 
ᑐᑭᓯᒋᐊᕈᑎᓂᒃ ᓄᐊᑦᑎᓪᓗᑎᑦ ᐊᑐᐃᓐᓇᖃᑦᑐᑎᓪᓗ ᓴᓇᕕᓐᓂᒃ, 
ᐊᑐᐊᒐᓕᐅᖅᐸᑦᑐᓂᒃ ᓄᓇᓕᓐᓂᓪᓗ ᐅᔾᔨᓱᖅᑎᓂᒃ. ᑖᒃᑯᐊ ᐊᑯᓂᐅᓐᖏᑦᑐᖅ 
ᓄᐊᑦᑎᕙᑦᑐᑎᑦ ᓈᒻᒪᑦᑐᓂᓪᓗ ᐱᓇᓱᐊᖅᑐᑎᑦ ᐅᑭᐅᖅᑕᖅᑑᑉ ᐃᒪᖓᓐᓃᑦᑐᓂᒃ, 
ᐱᐅᓯᕚᓪᓕᑎᑦᑎᑲᓐᓂᕋᓱᐊᖅᑐᑎᑦ ᖃᐅᔨᓴᐅᑎᓂᒃ, ᐃᑲᔪᖅᑐᐃᓪᓗᑎᓪᓗ 
ᑲᑐᔾᔨᔪᓂᒃ ᑕᒪᒃᑯᓂᖓ ᑐᑭᓯᒋᐊᕈᑎᓂᒃ ᐃᓱᒪᓕᐅᕐᓂᐊᖅᑐᓄᑦ 
ᐱᓕᕆᖃᑎᑦᑎᓐᓄᑦ ᐊᑐᐃᓐᓇᐅᖁᓪᓗᒋᑦ. ᑲᓇᑕᒥ ᓯᑯᓯᐅᑎᒃᑯᑦ 
ᐱᓕᕆᖃᑎᖃᐃᓐᓇᕐᓂᐊᖅᑐᑦ ᓴᓐᖏᔫᑎᑦᑎᓇᓱᐊᕐᓗᑎᑦ ᐃᒪᕐᒥᑦ ᐅᔾᔨᓱᕐᓂᕐᒥᑦ 
ᐅᑭᐅᖅᑕᖅᑐᒥ ᑐᓴᖅᑎᑦᑎᖃᑦᑕᕐᓗᑎᓪᓗ ᐅᓗᕆᐊᓇᖅᑐᑕᖃᕐᓂᖅᑲᑦ 
ᖃᐅᔨᓴᖅᑕᓂᒃ, ᐸᕐᓇᑦᑎᐊᖏᓐᓇᕋᓱᖃᑦᑕᕐᓗᑎᓪᓗ ᐅᔾᔨᖅᓱᑦᑎᐊᖃᑦᑕᕐᓗᑎᓪᓗ 
ᐱᕐᕈᓗᐊᕿᔪᖃᕐᓂᖅᑲᑦ ᑲᒪᓇᓱᒋᐊᖃᕐᓂᖏᓐᓂ. 

ᒐᕙᒪᑐᖃᒃᑯᑦ ᑐᓂᓯᓗᑎᒃ ᑮᓇᐅᔭᓕᐅᕋᓱᐊᕈᑎᓂᒃ ᐱᓇᓱᐊᕐᓂᖏᓐᓂ, 
ᒪᓕᑦᑐᑎᑦ ᑲᓇᑕᒥ ᐅᒥᐊᕐᔪᐊᓕᐅᓂᕐᒧᑦ ᐸᕐᓇᐅᑎᓂᒃ, ᐱᕕᖃᖅᑎᑦᑎᔪᑦ ᑲᓇᑕᒥ 
ᓯᑯᓯᐅᑎᒃᑯᓐᓂ ᐃᑲᔪᖅᑐᐃᒍᓐᓇᕐᓗᑎᑦ ᐊᐅᓚᑦᑎᓂᕐᒥᑦ ᐅᑭᐅᖅᑕᖅᑐᒥ 
ᐊᕐᕌᒎᑉ ᐃᓗᐊᓂᓕᒫᖅ. ᐱᐅᓯᕚᓪᓕᑎᑦᑎᑲᓐᓂᕋᓱᐊᕐᓗᑎᓪᓗ ᐅᒥᐊᕐᔪᐊᕐᓂᑦ 
ᓄᑖᕈᖅᑎᑦᑎᓂᖏᓐᓂ ᐸᕐᓇᐅᑎᓂᒃ ᓄᑖᓂᓪᓗ ᐊᕕᑦᑐᖅᓯᒪᔪᓂᒃ 
ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ ᐅᒥᐊᕐᔪᐊᑉ ᐊᐅᓚᓂᕆᓲᖏᑕ ᒥᔅᓵᓄᑦ 
ᐅᑭᐅᖅᑕᖅᑐᒥ. ᓱᓇᒃᑯᑖᕈᔪᐃᑦ ᑐᑭᓯᒋᐊᕈᑏᑦ ᐃᓱᖃᖃᑦᑕᕐᓂᐊᕐᒥᒻᒪᑕ, 
ᑲᓇᑕᒥ ᓯᑯᓯᐅᑎᒃᑯᑦᕿᒥᕐᕈᐃᓐᓇᖃᑦᑕᕐᓂᐊᖅᑐᑦ ᑭᓱᑐᐃᓐᓇᕐᓂᑦ 
ᐱᖁᑎᓂᑦ ᖃᓄᖅ ᐊᑐᕈᓐᓇᕐᒪᖔᑕ ᐊᓯᖏᓐᓄᑦ. ᐅᒥᐊᕐᔪᐊᑦ ᓴᓇᓯᒪᓂᖏᑦ 
ᖃᓄᖅᑑᕈᓐᓇᖃᑦᑕᕐᓗᑎᑦ ᓴᓇᒪᓂᖏᓪᓗ ᑲᓱᖅᓯᒪᑦᑎᐊᕈᓐᓇᕐᓗᑎᑦ 

ᓄᑖᕐᒥᑦ ᐅᒥᐊᕐᔪᐊᖅᑖᕐᓂᖅ

ᓄᑖᒥᑦ ᐅᒥᐊᕐᔪᐊᑦᑖᕈᒫᖅᑐᑦ ᐊᑐᐃᓐᓇᖃᕐᓂᖅᓴᐅᓕᕋᔭᕐᖓᑕ 
ᑲᓇᑕᒥ ᓯᑯᓯᐅᑎᒃᑯᑦ ᐃᑲᔪᕈᓐᓇᓂᖅᓴᐅᓗᑎᓪᓗ 
ᐅᑭᐅᖅᑕᖅᑐᒥ, ᒐᕙᒪᒃᑯᓂᓪᓗ ᐸᖅᑭᑦᑎᓗᑎᓪᓗ ᑲᓇᑕᐅᑉ 
ᑎᒍᒥᐊᖅᑕᖏᓐᓂ ᓄᓇᖁᑎᖏᓐᓂ. 

12 ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ



ᐅᕝᕙᓘᓐᓃᑦ ᕿᒫᑎᑦᑎᒋᐊᖃᕐᓂᕈᑦᑕ. ᐸᕐᓇᑎᓪᓗ ᐅᑭᐅᓄᑦ ᖁᓕᓄᑦ 
ᐊᒡᒋᖅᑐᓄᑦ, ᐱᓕᕆᖃᑎᖃᐃᓐᓇᕐᓂᐊᖅᑐᒍᑦ ᐅᑭᐅᖅᑕᖅᑐᒥᐅᓂᒃ 
ᕿᒥᕐᕈᓗᒋᑦ ᐱᕙᓪᓕᐊᒍᓐᓇᖅᓯᓗᑕ ᐊᔾᔨᐅᖏᑦᑐᓂᑦ ᐊᑐᐃᓐᓇᖃᕐᓗᑕ 
ᐱᖁᑎᐅᔪᓂᓪᓗ ᓯᔾᔭᖏᓐᓄᑦ ᐅᑭᐅᖅᑕᖅᑑᑉ ᓄᓇᓕᖏᓐᓄᑦ 
ᐸᕐᓇᑲᓐᓂᕐᓗᑕᓗ ᑲᒪᒍᓐᓇᑦᑎᐊᕐᓗᑕ ᑐᐊᕕᕐᓇᖅᑐᓂᒃ, 
ᐱᔪᓐᓇᑦᑎᐊᕈᓐᓇᖁᓪᓗᑕ ᖃᓄᐃᑦᑐᑐᐃᓐᓇᕐᒥᑦ ᑐᐊᕕᕐᓇᖅᑐᑕᖃᓕᕐᓂᖅᑲᑦ 
ᐱᓕᕆᖃᑎᖃᕐᓗᑕ ᒐᕙᒪᑐᖃᒃᑯᓐᓂ.

ᐅᑭᐅᖅᑕᖅᑐᒥ ᓇᖕᒥᓂᖃᕐᓂᖅ ᓴᓐᖏᓂᓖᑦ 
ᐊᒻᒪᓗ ᐃᒪᕐᒥ ᐅᔾᔨᓱᕐᓂᖅ
ᒪᓕᑦᑎᐊᕐᓗᑎᑦ ‑ᐅᑭᐅᖅᑕᖅᑐᒥᐊᒻᒪᓗ ᐅᑭᐅᖅᑕᖅᑐᒥᓪᓗ ᐊᑐᐊᒐᕐᒧᑦ 
ᐋᖅᑭᒃᓯᒪᓂᖓ ᐊᓯᖏᓐᓂᓗ ᐊᒻᒪᓗ ᐅᑭᐅᖅᑕᖅᑐᒥ ᑕᕆᐅᕐᔪᐊᒥ 
ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ, ᑲᓇᑕᒥ ᓯᑯᓯᐅᑎᒃᑯᑦ 
ᐃᑲᔪᖃᑦᑕᐃᓐᓇᖅᑐᑦ ᑲᓇᑕᒥ ᓄᓇᖁᑎᖃᐃᓐᓇᕐᑐᑦ ᓄᓇᒥᑦ ᒫᓐᓇᐅᔪᖅ, 
ᐃᑲᔫᑎᔅᓴᓂᓪᓗ ᐱᔨᑦᑎᕋᐅᑎᑎᒍᓪᓗ ᐅᑭᐅᖅᑕᖅᑐᒥ, ᐊᒻᒪᓗ ᐊᓯᖏᓐᓂ 
ᐊᒥᓱᓂᒃ ᓯᓚᕐᔪᐊᒥ ᐱᓕᕆᖃᑎᖃᖅᑐᑎᑦ. ᓲᕐᓗ ᑲᓇᑕᒥ ᓯᑯᓯᐅᑎᒃᑯᑦ 
ᐃᑲᔪᖅᑐᐃᔪᑦ ᑲᓇᑕᒥ ᐃᒪᒃᑯᑦ ᓄᓇᓐᖑᐊᓕᐅᕐᓂᕐᒧᑦ ᐱᔨᑦᑎᕋᐅᑎᓂᒃ, 
ᑲᓇᑕᒥᓗ ᓄᓇᒦᓐᖔᖅᑐᓂᒃ ᓄᓇᓐᖑᐊᓕᕆᓂᕐᒥᑦ ᑲᓇᑕᒥ ᐊᒻᒪᓗ ᓯᓚᕐᔪᐊᒥ 
ᐱᓕᕆᐊᖑᔪᓂᒃ ᑲᓇᑕᒥ ᐱᓕᕆᖃᑎᖃᖅᑐᑎᑦ ᓯᓚᕐᔪᐊᒥ ᐊᓯᖏᓐᓂ, 
ᓲᕐᓗ ᒥᐊᓕᒐᐃᑦ ᓄᓇᖏᓐᓂ, ᖃᐅᔨᓇᓱᐊᖅᑐᑎᑦ ᑲᓇᑕᐅᑉ ᓄᓇᖏᓐᓂ 
ᒥᐊᓕᒐᐃᑦ ᓄᓇᖓᓐᓂ ᒪᓕᒐᕐᓂᑦ, ᐃᒪᖅ ᐱᓪᓗᒍ. ᑲᓇᑕᒥ ᓯᑯᓯᐅᑎᒃᑯᑦ 
ᐊᒥᓱᕈᕆᐊᕐᓗᒋᑦᐱᖁᑎᖏᑦ , ᐱᓕᒻᒪᓴᕐᓗᑎᓪᓗ, ᐃᑲᔫᑎᔅᓴᓂᓪᓗ 
ᐊᑐᐃᓐᓇᐅᑎᑦᑎᓗᑎᒃ ᐊᒻᒪᓗ ᐃᑲᔪᖅᑐᐃᓗᑎᑦ ᐅᔾᔨᓱᕐᓂᖏᓐᓂ, 
ᖃᐅᔨᓴᕐᓂᐅᔪᓂᒃ ᖃᐅᔨᓴᖅᑐᓕᕆᓂᕐᒥᓪᓗ ᐅᑭᐅᖅᑕᖅᑐᒥ. ᑖᒃᑯᓂᖓ 
ᐱᓕᕆᖃᑎᖃᕐᓗᑎᑦ ᑲᓇᑕᒥ ᐅᓇᑕᖅᑐᓴᖏᓐᓂᒃ, ᑲᓇᑕᒥ ᐃᒪᕐᒥᑦ 
ᐅᓇᑕᖅᑐᒃᓴᑦ, ᐊᓯᖏᓐᓂᓪᓗ ᒐᕙᒪᑐᖃᒃᑯᓐᓃᑦᑐᓂᒃ ᑎᒥᐅᔪᓂᓪᓗ 
ᓄᐊᑦᑎᓗᑎᑦ ᑲᑐᔾᔨᓗᑎᓪᓗ ᐃᒪᕐᒥᐅᑕᐃᑦ ᖃᐅᔨᒪᖃᑦᑕᐅᑎᖏᓐᓂᒃ 
ᐅᔾᔨᕆᔭᐅᒋᐊᓕᓐᓂᒃ, ᓇᓗᓇᐃᔭᕐᓗᒋᑦ, ᐅᔾᔨᓱᕐᓗᑎᑦ, ᕿᒥᕐᕈᓗᑎᑦ 
ᐅᓗᕆᐊᓇᖅᑐᒦᑐᐃᓐᓇᕆᐊᖃᕐᓂᖏᓐᓄᑦ ᐊᑦᑕᓇᖅᑐᒥᓪᓘᓐᓂᑦ. ᑲᓇᑕᒥ 
ᓯᑯᓯᐅᑎᒃᑯᑦ ᐃᑲᔪᕐᓂᖃᕐᒥᔪᑦ ᐱᓕᕆᔨᒻᒪᕆᐅᓂᖏᓐᓂ ᐃᒪᕐᒥᑦ 
ᐅᒥᐊᕐᔪᐊᓂᒃ ᐃᖏᕐᕋᔪᓂᒃ ᖃᐅᔨᓴᖃᑦᑕᕐᓂᖏᓐᓂ ᑲᓇᑕᒥ ᐱᖓᓱᓂᑦ 
ᑎᒥᐅᔪᓂᒃ ᐃᒪᒃᑯᑦ ᐅᐊᑦᑎᔭᐅᔪᓂᒃ ᐊᐅᓚᑦᑎᔨᓂᒃ, ᐱᓕᕆᖃᑎᖃᖅᑐᑎᓪᓗ 
ᐊᓯᖏᓐᓂ ᒐᕙᒪᐅᔪᓂᒃ ᑎᒥᐅᔪᓂᒃ ᖃᐅᔨᒪᓂᖏᓐᓂ ᐅᓂᒃᑳᖃᑦᑕᖅᑐᑎᒃ 
ᐊᒻᒪᓗ ᐊᐅᓚᑦᑎᑦᑎᐊᕋᓱᐊᖅᑐᑎᑦ ᑲᒪᒋᐊᖃᕋᐃᒻᒪᑕ ᐃᒪᒃᑯᑦ 
ᐱᕐᕈᓗᐊᕿᔪᓂᒃ ᐅᓗᕆᐊᓇᖅᑐᓂᓪᓗ.

ᑲᓇᑕᒥ ᓯᑯᓯᐅᑎᒃᑯᑦ ᐊᐅᓚᑦᑎᖃᑕᐅᕙᒻᒥᔪᑦ ᑕᒪᒃᑯᓂᖓ ᐱᓕᕆᖃᑎᖏᓐᓂ 
ᑐᑭᓯᒋᐊᕈᑎᓂᒃ ᓄᐊᑦᑎᓪᓗᑎᑦ ᐊᑐᐃᓐᓇᖃᑦᑐᑎᓪᓗ ᓴᓇᕕᓐᓂᒃ, 
ᐊᑐᐊᒐᓕᐅᖅᐸᑦᑐᓂᒃ ᓄᓇᓕᓐᓂᓪᓗ ᐅᔾᔨᓱᖅᑎᓂᒃ. ᑖᒃᑯᐊ ᐊᑯᓂᐅᓐᖏᑦᑐᖅ 
ᓄᐊᑦᑎᕙᑦᑐᑎᑦ ᓈᒻᒪᑦᑐᓂᓪᓗ ᐱᓇᓱᐊᖅᑐᑎᑦ ᐅᑭᐅᖅᑕᖅᑑᑉ ᐃᒪᖓᓐᓃᑦᑐᓂᒃ, 
ᐱᐅᓯᕚᓪᓕᑎᑦᑎᑲᓐᓂᕋᓱᐊᖅᑐᑎᑦ ᖃᐅᔨᓴᐅᑎᓂᒃ, ᐃᑲᔪᖅᑐᐃᓪᓗᑎᓪᓗ 
ᑲᑐᔾᔨᔪᓂᒃ ᑕᒪᒃᑯᓂᖓ ᑐᑭᓯᒋᐊᕈᑎᓂᒃ ᐃᓱᒪᓕᐅᕐᓂᐊᖅᑐᓄᑦ 
ᐱᓕᕆᖃᑎᑦᑎᓐᓄᑦ ᐊᑐᐃᓐᓇᐅᖁᓪᓗᒋᑦ. ᑲᓇᑕᒥ ᓯᑯᓯᐅᑎᒃᑯᑦ 
ᐱᓕᕆᖃᑎᖃᐃᓐᓇᕐᓂᐊᖅᑐᑦ ᓴᓐᖏᔫᑎᑦᑎᓇᓱᐊᕐᓗᑎᑦ ᐃᒪᕐᒥᑦ ᐅᔾᔨᓱᕐᓂᕐᒥᑦ 
ᐅᑭᐅᖅᑕᖅᑐᒥ ᑐᓴᖅᑎᑦᑎᖃᑦᑕᕐᓗᑎᓪᓗ ᐅᓗᕆᐊᓇᖅᑐᑕᖃᕐᓂᖅᑲᑦ 
ᖃᐅᔨᓴᖅᑕᓂᒃ, ᐸᕐᓇᑦᑎᐊᖏᓐᓇᕋᓱᖃᑦᑕᕐᓗᑎᓪᓗ ᐅᔾᔨᖅᓱᑦᑎᐊᖃᑦᑕᕐᓗᑎᓪᓗ 
ᐱᕐᕈᓗᐊᕿᔪᖃᕐᓂᖅᑲᑦ ᑲᒪᓇᓱᒋᐊᖃᕐᓂᖏᓐᓂ. 

ᒐᕙᒪᑐᖃᒃᑯᑦ ᑐᓂᓯᓗᑎᒃ ᑮᓇᐅᔭᓕᐅᕋᓱᐊᕈᑎᓂᒃ ᐱᓇᓱᐊᕐᓂᖏᓐᓂ, 
ᒪᓕᑦᑐᑎᑦ ᑲᓇᑕᒥ ᐅᒥᐊᕐᔪᐊᓕᐅᓂᕐᒧᑦ ᐸᕐᓇᐅᑎᓂᒃ, ᐱᕕᖃᖅᑎᑦᑎᔪᑦ ᑲᓇᑕᒥ 
ᓯᑯᓯᐅᑎᒃᑯᓐᓂ ᐃᑲᔪᖅᑐᐃᒍᓐᓇᕐᓗᑎᑦ ᐊᐅᓚᑦᑎᓂᕐᒥᑦ ᐅᑭᐅᖅᑕᖅᑐᒥ 
ᐊᕐᕌᒎᑉ ᐃᓗᐊᓂᓕᒫᖅ. ᐱᐅᓯᕚᓪᓕᑎᑦᑎᑲᓐᓂᕋᓱᐊᕐᓗᑎᓪᓗ ᐅᒥᐊᕐᔪᐊᕐᓂᑦ 
ᓄᑖᕈᖅᑎᑦᑎᓂᖏᓐᓂ ᐸᕐᓇᐅᑎᓂᒃ ᓄᑖᓂᓪᓗ ᐊᕕᑦᑐᖅᓯᒪᔪᓂᒃ 
ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ ᐅᒥᐊᕐᔪᐊᑉ ᐊᐅᓚᓂᕆᓲᖏᑕ ᒥᔅᓵᓄᑦ 
ᐅᑭᐅᖅᑕᖅᑐᒥ. ᓱᓇᒃᑯᑖᕈᔪᐃᑦ ᑐᑭᓯᒋᐊᕈᑏᑦ ᐃᓱᖃᖃᑦᑕᕐᓂᐊᕐᒥᒻᒪᑕ, 
ᑲᓇᑕᒥ ᓯᑯᓯᐅᑎᒃᑯᑦᕿᒥᕐᕈᐃᓐᓇᖃᑦᑕᕐᓂᐊᖅᑐᑦ ᑭᓱᑐᐃᓐᓇᕐᓂᑦ 
ᐱᖁᑎᓂᑦ ᖃᓄᖅ ᐊᑐᕈᓐᓇᕐᒪᖔᑕ ᐊᓯᖏᓐᓄᑦ. ᐅᒥᐊᕐᔪᐊᑦ ᓴᓇᓯᒪᓂᖏᑦ 
ᖃᓄᖅᑑᕈᓐᓇᖃᑦᑕᕐᓗᑎᑦ ᓴᓇᒪᓂᖏᓪᓗ ᑲᓱᖅᓯᒪᑦᑎᐊᕈᓐᓇᕐᓗᑎᑦ 

ᐊᒻᒪᓗ ᑲᒪᒋᔭᕆᐊᓕᖏᓐᓂ ᑲᒪᓗᑎᑦ ᐱᔨᑦᑎᕋᑎᐅᒐᔭᖅᑐᓂᒃ 
ᐊᑕᐅᓯᐅᓐᖏᑦᑐᒧᑦ ᐃᑲᔫᑎᓄᒃ, ᑕᐃᒫᒃ ᐅᒥᐊᕐᔪᐊᑦ ᐊᑐᖅᑕᐅᒍᓐᓇᕋᔭᕐᒥᒻᒪᑕ 
ᐸᖅᓴᐃᔪᓂᒃ, ᐊᕙᑎᑦᑎᓐᓂ ᑲᒪᒋᐊᓕᓐᓂᒃ ᐊᒻᒪᓗ ᐸᖅᑭᑦᑎᓂᐅᔪᓂᑦ 
ᐃᖃᓗᓕᕆᓂᕐᒧᑦ ᐃᒪᕐᒥᓪᓗ ᐸᖅᑭᔭᐅᒋᐊᓕᓐᓂᒃ, ᖃᐅᔨᓴᖅᑐᓕᕆᓂᕐᒥᑦ 
ᓇᓗᓇᐃᒃᑯᓯᖅᓱᑐᐃᓂᕐᒥᓪᓗ. 

ᑕᒪᓐᓇ ᓱᓕ ᐃᓱᒫᓗᓇᐃᓐᓇᕐᖓᑦ ᓯᓚᕐᔪᐊᒥ ᐅᐊᑦᑎᖃᑦᑕᕐᓂᖅ, 
ᐅᓗᕆᐊᓇᖅᑎᑦᑎᖃᑦᑕᕐᖓᑦ ᐊᕙᑎᑦᑎᓐᓂ ᐃᓄᓐᓂᓪᓗ ᐅᑭᐅᖅᑕᖅᑐᒥ. ᑲᓇᑕᒥ 
ᓯᑯᓯᐅᑎᒃᑯᑦᐱᓕᕆᖃᑎᖃᖃᑦᑕᕐᓂᖏᑦ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᒃ 
ᓯᓚᕐᔪᐊᒥᓗ ᐱᓕᕆᖃᑎᒌᓐᓂᖅᓴᐅᖃᑦᑕᕐᓗᑎᑦ ᐅᓂᒃᑳᖃᑦᑕᐅᑎᖃᑦᑕᕐᓗᑎᑦ, 
ᐊᐅᓚᑦᑎᓂᕐᒥᑦ ᐱᓕᕆᖃᑎᖃᖃᑦᑕᕐᓗᑎᑦ, ᐊᔭᐅᖅᑐᐃᑲᓐᓂᖃᑦᑕᕐᓗᑎᓪᓗ 
ᑲᓇᑕᒥ ᐱᓕᕆᐊᖑᔭᕆᐊᓕᓐᓂᑦ ᓴᐃᓕᔪᒦᖁᓪᓗᒋᑦ ᐊᒻᒪᓗ ᐱᐅᔪᐊᓗᓐᓂᑦ 
ᐱᓇᓱᐊᕈᓐᓇᕐᓗᑎᑦ, ᒪᓕᒐᖅᑎᒍᑦ ᓯᓚᕐᔪᐊᒥ ᐊᑐᖅᑕᐅᖃᑦᑕᕐᓗᑎᑦ. 
ᑲᓇᑕᒥ ᓯᑯᓯᐅᑎᒃᑯᑦ ᐃᑲᔫᑏᑦ ᐊᑐᐃᓐᓇᐅᑎᑕᐅᔪᑦ ᐅᑭᐅᖅᑕᖅᑐᒥ 
ᐊᖅᑯᑕᐅᖃᑦᑕᖅᑐᓂᓪᓗ ᐅᒥᐊᕐᔪᐊᒃᑯᑦ ᐃᑲᔪᖅᑐᐃᔪᑦ ᐃᓄᓐᓂᑦ 
ᓄᓇᒦᓇᔪᖅᓯᒪᔭᖓᑦ ᑕᒪᓐᓇ ᐊᑯᓂᕐᔪᐊᕌᓗᒃ ᑲᓇᑕᒥᐅᑉ ᓄᓇᖓ 
ᑎᒍᒥᐊᖃᑕᐅᓯᔾᔭᐅᒻᒪᑦ ᑖᒃᑯᓄᖓ. 

ᐅᑭᐅᖅᑕᖅᑐᒥ ᑮᓇᐅᔭᓕᐅᕈᑎᑦ ᐊᒻᒪ 
ᐃᒪᕐᒥᐅᑕᑦ ᓴᐳᔾᔭᐅᓯᒪᔪᑦ 
ᐱᕈᖅᐸᓪᓕᐊᒻᒪᑕ ᐅᑭᐅᖅᑕᖅᑑᑉ ᓄᓇᓕᖏᑦ, ᓄᓇᒥᓗ 
ᕿᒥᕐᕈᓂᖅᓴᐅᖃᑦᑕᓕᖅᑐᑎᑦ, ᐳᓚᕋᖅᑎᑕᖃᕐᓂᖅᓴᐅᓕᖅᑐᓂ 
ᐊᕙᑎᑦᑎᓐᓄᖃᑦᑕᖅᑐᓂᒃ ᐊᒥᓱᐊᓗᐃᓪᓗ ᐅᒥᐊᕐᔪᐊ ᐃᖏᕐᕋᕙᓕᖅᑐᑎᑦ 
ᐅᑭᐅᖅᑕᖅᑐᒥ. ᑲᓇᑕᒥ ᓯᑯᓯᐅᑎᒃᑯᑦ ᐃᑲᔪᖅᑐᐃᔪᑦ ᐃᖃᓗᓕᕆᔨᒃᑯᓐᓂ 
ᐊᐃᕙᖃᑎᖃᖃᑦᑕᕐᓂᖏᓐᓂ ᐃᒪᐃᑦ ᐸᖅᑭᔭᐅᔪᒪᓪᓗᑎᑦ ᐊᒻᒪᓗ 
ᐱᓕᕆᖃᑎᖃᖅᑐᑎᑦ ᐃᓄᓐᓂᑦ ᐃᑲᔫᑎᑎᒍᑦ ᐃᓕᓐᓂᐊᑎᑦᑎᖃᑦᑕᖅᑐᑎᑦ 
ᐱᔨᑦᑎᕋᖅᑐᑎᓪᓗ ᒪᓕᑦᑐᑎᑦ ᐃᓄᐃᑦ ᐊᑦᑐᖅᑕᐅᓂᐊᕐᓂᕐᒧᑦ ᐱᕚᓪᓕᕈᑎᔅᓴᓄᓪᓗ 
ᐊᖏᕈᑎᖏᓐᓂ. ᑲᓇᑕᐅᑉ ᒐᕙᒪᒃᑯᖏᑦ ᐱᕆᓕᓂᐊᖏᓐᓇᕐᓂᕋᖅᑐᑦ 
ᓴᐳᔾᔨᓯᒪᓗᑎᑦ 30%‑ᒥᑦ ᐊᑦᑐᖅᑕᐅᓴᕋᐃᑦᑐᓂᒃ ᐃᒪᕕᓐᓂᑦ ᓇᔪᖅᑕᐅᔪᓂᒃ 
ᓂᕐᔪᑎᓕᓐᓂ ᐱᕈᖅᑐᓂᓪᓗ ᑎᑭᓪᓗᒍ 2030, ᑲᓇᑕᒥ ᓯᑯᓯᐅᑎᒃᑯᑦ 
ᐱᓕᕆᔪᑦ ᓇᓗᓇᐃᔭᐃᒃᑲᓂᕐᓗᑎᑦ ᑭᒃᑯᑦ ᐅᔾᔨᖅᓱᕆᐊᖃᕐᒪᖓᑕ ᒪᓕᓪᓗᑎᑦ 
ᐃᒪᐃᑦ ᐸᖅᑭᔭᐅᓂᖏᓐᓂ.

ᑲᓇᑕᒥ ᓯᑯᓯᐅᑎᒃᑯᑦ ᓴᖅᑭᔮᖅᑎᑦᑎᑲᓐᓂᖅᑐᑦ ᐱᕙᓪᓕᐊᔪᓕᕆᓂᕐᒥᑦ 
ᐅᑭᐅᖅᑕᖅᑐᒥ ᐊᑦᑕᓇᖁᓇᒍ ᐃᖏᕐᕋᕕᐅᖃᑦᑕᖅᑐᓂ ᓱᓇᒃᑯᑖᕐᓂᑦ 
ᐅᓯᓂᖏᓐᓂ ᐱᔨᑦᑎᕋᖅᑐᑎᓪᓗ, ᐃᒪᒃᑰᖅᑐᑦ ᐊᑦᑕᓇᖅᑐᒦᖁᓇᒋᑦ 
ᐅᐊᑦᑎᔭᐅᑦᑎᐊᑎᓪᓗ ᑲᓇᑕᐅᑉ ᐅᑭᐅᖅᑕᖅᑐᖏᑕ ᐃᒪᖓᓐᓃᑦᑎᓪᓗᒋᑦ. 
ᐱᓕᕆᖃᑎᖃᕐᓗᑎᑦ ᐃᓄᓐᓂᑦ, ᐊᓪᓚᓂᑦ ᐊᓪᓚᖓᔪᓪᓗ ᒐᕙᒪᒃᑯᖏᓐᓂ 
ᑲᑐᔾᔨᖃᑎᒌᓐᓂᓪᓗ, ᑲᓇᑕᒥ ᓯᑯᓯᐅᑎᒃᑯᑦ ᐊᑐᐃᓐᓇᐅᑎᑦᑎᔪᖅ ᑲᓇᑕᒥᐅᑕᕐᓄᑦ 
ᓯᓚᕐᔪᐊᒥᓪᓗ ᓂᐅᕐᕈᑎᖃᕈᒪᔪᓂᒃ ᐃᒪᒃᑰᖅᑐᓂᒃ ᐃᖏᕐᕋᔪᓂᒃ, ᓄᓇᓕᓐᓂ 
ᐊᓯᕙᖅᑎᓂᒃ, ᓄᓇᓕᓐᓂ ᐃᖃᓗᒐᓱᐊᖅᑎᓂᓪᓗ ᓯᑯᒃᑰᖅᑐᓂᒃ, ᓯᑯᓯᐅᑎᒃᑯᑦ, 
ᐊᐃᑉᐸᕆᔭᐅᓪᓗᑎᑦ ᓯᑯᒃᑰᖅᑐᑦ ᐃᒪᒃᑯᑦ. ᑲᓇᑕᒥ ᓯᑯᓯᐅᑎᒃᑯᑦ ᐃᑲᔪᑏᑦ 
ᐱᔨᑦᑎᕋᐅᑏᓪᓗ ᑲᓇᑕᒥ ᐅᑭᐅᖅᑕᖅᑐᒥ ᐃᒪᖏᓐᓂ ᐊᐅᓚᑦᑎᐊᖏᓐᓇᕐᓗᑎᑦ 
ᐃᒪᒃᑯᓪᓗ ᐱᕙᓪᓕᐊᑎᑦᑎᓂᕐᒧᑦ ᑐᓐᖓᕕᒋᔭᐅᔪᑦ. 

ᐃᖅᑲᓇᐃᔭᖅᑎᐅᓪᓗᓂ ᐅᑭᐅᖅᑕᖅᑐᒥ, ᑲᓇᑕᒥ ᓯᑯᓯᐅᑎᒃᑯᑦ 
ᐊᑐᐃᓐᓇᐅᑎᑦᑎᒻᒥᔪᑦ ᐱᕙᓪᓕᐊᓂᕐᒥᑦ ᐊᒻᒪᓗ ᐃᖅᑲᓇᐃᔭᕐᓂᑦ 
ᐊᑐᐃᓐᓇᖅᑕᖃᖅᑐᓂ ᐃᓄᐃᑦ ᓄᓇᖏᓐᓂ ᑲᓇᑕᐅᓪᓗ ᐅᑭᐅᖅᑕᖅᑐᖏᓐᓂ. 
ᐱᕙᓪᓕᐊᖏᓐᓇᖅᑐᑕ ᐸᕐᓇᐅᑎᑦᑎᓐᓄᑦ, ᑲᓇᑕᒥ ᓯᑯᓯᐅᑎᒃᑯᑦ 
ᐱᓕᕇᓐᓇᕐᓂᐊᖅᑐᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᑦ, ᑎᒍᓯᕙᓪᓕᐊᖏᓐᓇᕐᓗᑎᑦ, 
ᑭᒡᒐᖅᑐᐃᓗᑎᑦ, ᐃᓚᓕᐅᔾᔨᓗᑎᒃ ᐃᖅᑲᓇᐃᔭᕐᕕᖏᓐᓂ 
ᐅᑭᐅᖅᑕᖅᑐᒥ, ᐅᑭᐅᖅᑕᖅᑐᒧᑦ.

ᓄᑖᕐᒥᑦ ᐅᒥᐊᕐᔪᐊᖅᑖᕐᓂᖅ

ᓄᑖᒥᑦ ᐅᒥᐊᕐᔪᐊᑦᑖᕈᒫᖅᑐᑦ ᐊᑐᐃᓐᓇᖃᕐᓂᖅᓴᐅᓕᕋᔭᕐᖓᑕ 
ᑲᓇᑕᒥ ᓯᑯᓯᐅᑎᒃᑯᑦ ᐃᑲᔪᕈᓐᓇᓂᖅᓴᐅᓗᑎᓪᓗ 
ᐅᑭᐅᖅᑕᖅᑐᒥ, ᒐᕙᒪᒃᑯᓂᓪᓗ ᐸᖅᑭᑦᑎᓗᑎᓪᓗ ᑲᓇᑕᐅᑉ 
ᑎᒍᒥᐊᖅᑕᖏᓐᓂ ᓄᓇᖁᑎᖏᓐᓂ. 

13ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ



ᐅᐸᓗᖓᐃᔭᕐᓂᕐᒧᑦ ᓇᓗᓇᐃᒃᑯᑏᑦ
ᑎᓴᒪᐅᒻᒪᑕ ᓇᓗᓇᐃᒃᑯᑏᑦ ᓇᓗᓇᐃᒃᑯᑕᐅᔪᑦ ᐊᑐᐃᓐᓇᐅᑎᑕᐅᔪᑦ ᐊᐅᓚᑦᑎᒍᑎᓂᒃ, ᐃᑲᔪᖅᑐᐃᔪᑦ ᓯᓚ 
ᐃᓕᑦᑐᕆᐊᖃᕐᓂᑎᓐᓂ ᒥᑭᓪᓕᕚᓪᓕᑎᑦᑎᑲᓐᓂᕋᓱᐊᕐᓗᑕ, ᐱᐅᓯᕚᓪᓕᑎᑦᑎᑲᓐᓂᕋᓱᐊᕐᓗᑕᓗ ᐱᑕᓕᓐᓂᒃ 
ᐅᑭᐅᖅᑕᖅᑐᒥ ᐱᔨᑦᑎᕋᐅᑎᓂᒃ ᐊᓯᔾᔨᐸᓪᓕᐊᔪᖅᐹᓗᓐᓂᑦ ᐅᑭᐅᖅᑕᖅᑐᒥ − ᑕᒪᒃᑯᐊ ᑲᔪᓯᒐᓱᓐᓂᐊᕋᑦᑎᒍ 
ᐅᑭᐅᓄᑦ ᖁᓕᓄᑦ ᑕᐅᑐᖅᑰᖅᑕᕗᑦ:

ᓴᐃᒻᒪᖃᑎᒌᓐᓂᖅ – 
ᓴᐃᒻᒪᖃᑎᒌᒐᓱᐊᕐᓂᖅ 
ᐱᓕᕆᐊᖑᓂᐊᖅᑐᑦ ᐃᓄᓐᓄᑦ, 
ᐊᓪᓚᓄᑦ ᐊᓪᓚᖓᔪᓄᓪᓗ 
“ᐅᑭᐅᖅᑕᖅᑐᒧᑦ, ᑖᒃᑯᓂᖓ 
ᐅᑭᐅᖅᑕᖅᑐᒥ, ᐅᑭᐊᖅᑕᖅᑐᒧᑦ 
ᑐᕌᕐᓗᓂ” ᐃᓕᖅᑯᓯᖃᕐᓗᑎᑦ.

ᐱᓕᕆᖃᑎᖃᕐᓂᖅ – 
ᐱᓕᕆᖃᑎᒌᒃᐸᓪᓕᐊᓂᖅ ᐊᒻᒪ 
ᑲᑐᔾᔨᖃᑎᒌᓕᒃᑲᓐᓂᕐᓂᖅ 
ᐱᐅᓯᒋᐊᖅᑎᑦᑎᓂᕐᒧᑦ 
ᐱᕙᒌᔭᖅᓯᒪᓂᕐᒥᒃ, 
ᓇᓚᐅᑦᑖᕈᓐᓇᕐᓂᕐᒥᒃ,  
ᖃᐅᔨᓴᖅᑐᓕᕆᓂᕐᒥᒃ, 
ᐊᑦᑕᕐᓇᖅᑕᐃᓕᒪᓂᕐᒥᒃ ᐊᒻᒪ 
ᐊᑦᑕᕐᓇᖅᑐᒦᑎᑦᑕᐃᓕᓂᕐᒥᒃ  
ᐅᑭᐅᖅᑕᖅᑐᒥ

ᐅᓪᓗᒥᓕᓴᕈᖅᑎᑦᑎᓃᑦ  
ᐅᑭᐅᖅᑕᖅᑐᒥᓗ 
ᐃᓕᑦᑐᐸᓪᓕᐊᓃᑦ – 
ᐱᐅᓂᖅᓴᐅᔪᓂᒃ ᐱᓇᓱᐊᕐᓗᑕ 
ᐅᓪᓗᒥᓕᓴᕐᓂᓪᓗ ᐊᑐᕐᓗᑕ 
ᐱᔭᕆᐊᖃᓪᓚᕆᑦᑐᓂᒃ 
ᐃᑲᔫᑎᓂᒃ ᐱᔨᑦᑎᕋᐅᑎᓂᓪᓗ  
ᐊᓯᔾᔨᐸᓪᓕᐊᔪᓄᑦ  
ᐊᕙᑎᑦᑎᓐᓄᑦ.

ᐊᔾᔨᐅᓐᖏᑦᑐᑦ, 
ᑕᐃᒪᐃᓪᓗᐊᑎᑦᑎᓂᖅ, 
ᐃᓚᓕᐅᔾᔨᓂᕐᓗ 
ᐃᖅᑲᓇᐃᔭᕐᕕᓐᓂᑦ 
– ᐊᑐᐃᓐᓇᖃᕐᓗᑕ 
ᐊᑦᑕᓇᓐᖏᑦᑐᓂᑦ 
ᐃᖅᑲᓇᐃᔭᕐᕕᑦᑎᐊᕙᓐᓂᓪᓗ 
ᓯᕗᓪᓕᖅᐸᐅᑎᓗᒋᑦ 
ᐊᔾᔨᐅᖏᑦᑐᑦ, 
ᑕᐃᒪᐃᓪᓗᐊᑎᑦᑎᓂᖅ  
ᐃᓚᓕᐅᔾᔨᓂᕐᓗ.

ᑖᒃᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᒪᔪᑦ ᐊᑐᓂ ᐸᕐᓇᐅᑎᓂᒃ ᑐᓐᖓᕕᐅᔪᑦ ᐃᑲᔫᑎᐅᒐᔭᖅᑐᑦ ᑲᓇᑕᒥ 
ᓯᑯᓯᐅᑎᒃᑯᓐᓄᑦ ᑲᔪᓯᒐᓱᐊᖅᑎᓪᓗᒋᑦ ᑕᐅᑐᖅᑰᖅᑕᕗᑦ ᐅᑭᐅᖅᑕᖅᑐᒥ ᐅᑭᐅᓄᑦ ᖁᓕᓄᑦ ᐊᒡᒋᑦᑐᓄᑦ.

14 ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ 



ᑐᙵᕕᒃ 1:  
ᓴᐃᒻᒪᖃᑎᒌᓐᓂᖅ

ᑲᓇᑕᒥ ᓯᑯᓯᐅᑎᒃᑯᑦ ᐱᓕᕆᓂᐊᕐᓂᕋᖅᑐᑦ ᐱᐅᓯᕚᓪᓕᑎᑦᑎᑲᓐᓂᕈᒪᓪᓗᑎᑦ ᓴᐃᒻᒪᖃᑎᒌᓐᓂᕐᒥᑦ ᐃᓄᓐᓄᑦ, 
ᐊᓪᓚᓄᑦ ᐊᓪᓚᖓᔪᓄᓪᓗ ᐃᑲᔪᖅᑐᕐᓗᒋᑦ ᐱᓇᓱᐊᕐᓂᖏᓐᓂ ᐱᕙᓪᓕᐊᓂᖏᓐᓂ ᐊᒻᒪᓗ ᐊᑐᐃᓐᓇᐅᑎᑦᑎᓗᑕ 
ᐃᑲᔫᑎᔅᓴᓂᒃ ᐱᔨᑦᑎᕋᐅᑎᓂᓪᓗ ᐱᔭᐅᒋᐊᓕᓐᓂᒃ ᐅᑭᐅᖅᑕᖅᑑᑉ ᓄᓇᓕᖏᓐᓂ. 

ᐃᒪᐃᑦᑐᓂᑦ ᑕᑯᓐᓇᕐᓂᐊᖅᑐᑦ
• ᐊᑐᓕᖅᑎᑦᑎᓗᑎᒃ ᑲᑐᔾᔨᔩᑦ ᓄᓇᕐᔪᐊᕐᒥᐅᑦ ᑲᑐᔾᔨᖃᑎᒌᖏᓐᓄᑦ 

ᓱᓕᓂᕋᕈᑎ ᐱᔪᓐᓇᐅᑎᒋᔭᐅᔪᓄᑦ ᓄᓇᖃᖅᑳᖅᓯᒪᔪᑦ ᐱᖁᔭᖓ 
ᐊᒻᒪᓗ ᐊᐅᓚᑦᑎᔾᔪᑎᖏᑦ ᓈᒻᒪᓪᓗᑎᑦ ᑲᓇᑕᒥ ᓯᑯᓯᐅᑎᒃᑯᑦ 
ᐊᐅᓚᑦᑎᔾᔪᑎᒋᕙᑦᑕᖏᓐᓄᑦ ᐊᒻᒪᓗ ᐊᐅᓚᑦᑎᔾᔪᑎᐅᔪᓂᒃ ᐊᓯᖏᓐᓂ;

• ᐊᔾᔨᐅᖏᑦᑐᓂᑦ ᐱᓕᕆᖃᑎᖃᕈᓐᓇᕐᓗᑎᑦ ᐊᒻᒪᓗ 
ᐊᐅᓚᑦᑎᔾᔪᑕᐅᕙᑦᑐᓂᒃ ᐅᑭᐅᖅᑕᖅᑐᒥ, ᒪᑯᓂᖓᓗ 
ᐊᑐᓕᖅᑎᑦᑎᓗᑎᑦ ᐃᓄᐃᑦ ᓄᓇᖏᓐᓂ ᐊᑐᐊᒐᖓᓂᒃ;

• ᐃᑲᔪᖅᑐᐃᓗᑎᑦ ᓄᓇᖃᖅᑳᖅᑐᒥᓃᑦ ᐱᔪᓐᓇᐅᑎᖏᓐᓂ 
ᓇᒻᒥᓂᖅ ᐱᓇᓱᐊᕐᓂᖏᓐᓂ, ᒪᑯᓂᖓᓗ ᐃᓕᖅᑯᓯᐅᕙᑦᑐᓂᒃ 
ᐃᖏᕐᕋᓂᖏᓐᓂ ᐊᕕᑦᑐᖅᑕᐅᓯᒪᔪᓂᓪᓗ ᑐᓂᔭᐅᓯᒪᔪᓂᒃ, 
ᐊᖏᕈᑎᑐᖃᖏᓐᓂ ᐊᓪᓚᐃᑦ, ᓇᒻᒥᓂᕐᓗ ᒐᕙᒪᖃᕈᒪᓂᕐᒧᑦ 
ᐊᖏᕈᑎᖏᓐᓂ ᐅᑭᐅᖅᑕᖅᑐᒥ; 

• ᐋᖅᑭᔅᓱᐃᓗᑎᑦ ᐊᑐᓕᖅᑎᑦᑎᓗᑎᓪᓗ ᐃᑲᔫᑎᔅᓴᓂᒃ ᐱᔨᑦᑎᕋᐅᑎᓂᓪᓗ 
ᐱᓕᕆᖃᑎᖃᕐᓗᑎᑦ ᐃᓄᓐᓂᑦ, ᐊᓪᓚᓂᑦ ᐊᓪᓚᖓᔪᐃᓪᓗ 
ᒐᕙᒪᒃᑯᖏᓐᓂ, ᓄᓇᓕᓐᓂ ᑲᑐᔾᔨᖃᑎᒌᓂᓪᓗ;

• ᐃᑲᔪᖅᑐᕐᓗᒋᑦ ᐅᑭᐅᖅᑕᖅᑑᑉ ᓄᓇᓕᖏᑦ ᑲᒪᑎᓪᓗᒋᑦ 
ᐃᑲᔫᑎᔅᓴᓂᒃ ᐱᔨᑦᑎᕋᐅᑎᓂᓪᓗ, ᓲᕐᓗ ᓄᓇᖃᖅᑳᖅᑐᒥᓂᑦ 
ᐅᐊᑦᑎᔨᖏᑦ ᐃᑲᔫᑏᑦ ᐊᓯᖏᓪᓗ;

• ᒪᑭᑎᑦᑎᕙᓪᓕᐊᓗᑎᑦ ᐊᔾᔨᒌᓐᖏᑦᑐᓂᒃ ᐱᖅᑯᓯᖃᑎᒌᓐᖏᑦᑐᓂᒃ 
ᐱᐅᓂᖅᐹᖅᑎᒍᑦ ᐊᑐᐃᓐᓇᐅᑎᓪᓗᒋᑦ ᐃᑲᔫᑎᑦᑎᓐᓂ 
ᐱᔨᑦᑎᕋᐅᑎᑦᑎᓂᓪᓗ ᐊᑐᐃᓐᓇᖃᖅᑎᓪᓗᑕ, 
ᐊᑦᑕᓇᖅᑐᒦᖁᓇᒋᓪᓗ ᐅᐊᑦᑎᔭᐅᑦᑎᐊᕐᓗᑎᓪᓗ ᐱᖅᑯᓯᑦᑎᓐᓂ 
ᑐᑭᓯᐅᒪᑎᑕᐅᑦᑎᐊᖅᓯᒪᓗᑎᒃ; ᐊᒻᒪᓗ,

• ᑲᒪᓗᑎᑦ ᐊᐳᖅᑕᕈᑕᐅᕙᑦᑐᓂᒃ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ 
ᓇᒻᒥᓂᖁᑎᖏᓐᓂ ᓂᐅᕐᕈᑎᖃᕋᓱᐊᖅᑎᓪᓗᒋᑦ ᐃᑲᔪᕐᓗᑎᑦ ᑲᓇᑕᒥ 
ᓯᑯᓯᐅᑎᒃᑯᑦ ᐱᔨᑦᑎᕋᕐᓂᒃᑯᑦ.

ᑲᓇᑕ ᐊᔾᔨᖃᙱᑦᑐᒥᒃ ᐱᓕᕆᖃᑎᖃᖃᑦᑕᖅᑐᓂ ᐃᓄᓐᓂᑦ, ᐊᓪᓚᓂᑦ 
ᐊᓪᓚᖓᔪᓂᓪᓗ. ᓄᓇᖃᖅᑳᖅᑐᒥᓃᑦ ᐊᓪᓚᐃᓪᓗ ᐊᖏᕈᑎᖏᑕ 
ᐱᔪᓐᓇᐅᑎᖏᓐᓂ, ᒪᑯᐊᓗ ᓇᒻᒥᓂᖁᑎᖃᕐᓂᐅᔪᓄᑦ ᐱᔪᓐᓇᐅᑏᑦ ᓄᓇᓄᑦ, 
ᓇᔪᖅᑕᐅᔪᑦ ᓄᓇᐃᑦ ᓱᓇᒃᑯᑖᓯᐅᕐᕕᐅᔪᑦ, ᐊᓯᕙᕐᕕᐅᔪᑦ, ᐱᖅᑯᓯᒃᑯᑦ 
ᐃᓄᓐᓄᓪᓗ ᐊᑐᖅᑕᐅᕙᑦᑐᑦ, ᓇᒻᒥᓂᕐᓗ ᒐᕙᒪᖃᖅᑐᑎᑦ ᐱᖁᔭᕐᔪᐊᖅᑎᒍᑦ 
ᐸᖅᑭᔭᐅᒻᒪᑕ ᒪᓕᒐᖅ ᒪᓕᑦᑐᒍ 35‑ᒥᑦ ᐱᖁᔭᕐᔪᐊᖅ, 1982. ᑲᓇᑕ 
ᐱᓕᕆᓂᐊᕐᓂᕋᖅᑐᖅ ᑲᒪᒋᐊᖃᖅᑐᓂᓗ, ᓇᓗᓇᐃᔭᖅᑕᐅᑦᑎᐊᑲᓐᓂᖅᑐᑦ 
ᒪᓕᑦᑐᒋᑦ ᐅᓪᓗᒥᓕᓴᐃᑦ ᐊᖏᕈᑏᑦ ᐊᒻᒪᓗ ᓇᒻᒥᓂᖅ ᒐᕙᒪᖃᕐᓂᐅᔪᓂᒃ, ᐊᒻᒪᓗ 
ᑲᓇᑕᒥ 2019‑ᒥ ᐅᑭᐅᖅᑕᖅᑐᒥ ᐱᖁᔭᐃᑦ ᐱᓕᕆᐊᔅᓴᖏᑦ ᐊᒻᒪᓗ ᑲᑐᔾᔨᔪᓂᑦ 
ᓄᓇᕐᔪᐊᕐᒥᐅᑦ ᑲᑐᔾᔨᖃᑎᒌᖏᓐᓄᑦ ᓱᓕᓂᕋᕈᑎ ᐱᔪᓐᓇᐅᑎᒋᔭᐅᔪᓄᑦ 
ᓄᓇᖃᖅᑳᖅᓯᒪᔪᑦ ᐱᖁᔭᖓᓐᓂ.

ᑲᓇᑕᒥ ᓯᑯᓯᐅᑎᒃᑯᑦ ᑲᔪᓰᓐᓇᕐᓂᐊᖅᑐᑦ ᓇᓕᒧᓕᖅᑎᑦᑎᓗᑎᒃ ᐃᑲᔫᑎᖏᑦ 
ᐱᔨᑦᑎᕋᐅᑎᖏᓐᓂᓪᓗ ᐱᓕᕆᖃᑎᖃᖅᑎᓪᓗᒋᑦ ᐃᓄᓐᓂᑦ, ᐊᓪᓚᐃᑦ 
ᐊᓪᓚᖓᔪᓂᓪᓗ, ᑲᓇᑕᒥ ᐊᕕᑦᑐᖅᓯᒪᔪᓂᒃ ᐅᑭᐅᖅᑕᖅᑐᒥᓪᓗ ᐊᕕᑦᑐᖅᓯᒪᔪᑦ 
ᒐᕙᒪᒃᑯᖏᓐᓂ, ᐊᒻᒪᓗ ᒪᓕᓪᓗᑎᑦ ᓇᒻᒥᓂᖅ ᒐᕙᒪᖃᖅᑐᓂᒃ ᐊᒻᒪᓗ 
ᓄᓇᑖᕈᑎᐅᑉ ᐊᖏᕈᑎᖓᓐᓂ ᐅᑭᐅᖅᑕᖅᑐᒥ. ᐅᐃᒍᖓB ᑕᑯᓗᒍ 
ᑎᑎᕋᖅᓯᒪᔪᑦ ᓄᓇᑖᕈᑎᓄᑦ ᐊᖏᕈᑕᐅᓯᒪᔪᑦ. 

ᑲᓇᑕᒥ ᓯᑯᓯᐅᑎᒃᑯᑦ ᐃᖅᑲᓇᐃᔮᒧᑦ ᐱᕙᒌᔭᐅᑏᑦ ᒪᓕᓐᓂᐊᖅᑐᑦ 
ᓯᕗᓪᓕᖅᐸᐅᑎᒍᒪᔭᖏᓐᓂ ᐃᓄᐃᑦ‑ᒐᕙᒪᒃᑯᑦ ᑲᑐᔾᔨᖃᑎᖃᕐᓂᕐᒧᑦ 
ᑲᑎᒪᔨᕋᓛᖏᓐᓂ, ᐊᑐᓕᖅᑎᓪᓗᒋᓪᓗ ᒪᓕᓪᓗᑎᑦ ᐃᓄᐃᑦ ᓄᓇᖓᑦᑕ ᐊᑐᐊᒐᖅ 
ᐊᒻᒪᓗ ᒪᓕᒐᖏᓐᓂ ᐱᕙᓪᓕᐊᖃᑕᐅᔪᓂᒃ. 

ᐃᓚᒋᖃᓯᐅᔾᔭᐅᒻᒪᑦ ᑕᒪᒃᑯᓂᖓ ᓴᐃᒻᒪᖃᑎᒌᒐᓱᐊᕐᓂᕐᒧᑦ, ᑲᓇᑕᒥ 
ᓯᑯᓯᐅᑎᒃᑯᑦ ᓯᕗᓪᓕᖅᐸᐅᔾᔨᒻᒪᑕ ᓄᓇᖃᖅᑳᖅᑐᒥᓂᕐᓂᑦ ᐱᖅᑯᓯᖏᓐᓂ 
ᐅᔾᔨᕆᔭᐅᒋᐊᖃᕐᓂᖏᓐᓂ ᐊᒻᒪᓗ ᐃᓕᓐᓂᐊᑎᑦᑎᔾᔪᑎᔅᓴᖃᕈᓐᓇᕐᓗᑎᑦ 
ᐃᖅᑲᓇᐃᔭᖅᑎᖁᑎᒻᒥᓄᑦ ᐊᐅᓚᑦᑎᓂᕐᒥᑦ ᐅᑭᐅᖅᑕᖅᑐᒥ. ᑕᒪᒃᑯᐊ 
ᐊᔅᓱᕉᑕᐅᔪᑦ ᐱᓕᕆᖃᑎᖃᒃᑲᓐᓂᕈᒪᓪᓗᑎᑦ, ᐅᔾᔨᕈᓱᑦᑎᑦᑎᓗᑎᒃ, 
ᐊᑐᓕᖅᑎᑦᑎᓗᑎᓪᓗ ᐊᖏᕈᑕᐅᓯᒪᔪᑦ ᒪᓕᒐᖏᓐᓂ, ᐊᒻᒪᓗ 
ᐊᑦᑐᐃᓗᐊᑦᑕᐃᓕᒪᓗᑎᑦ ᐱᖅᑯᓯᖏᓐᓂ ᐊᓯᕙᕐᕕᐅᕙᑦᑐᓂᓪᓗ. 
ᐃᑲᔪᖅᑐᐃᒋᐊᖃᕋᑦᑕ ᐱᕙᓪᓕᐊᓂᖏᓐᓂ ᐃᓕᖅᑯᓯᖃᑎᒌᖏᑦᑐᓂᑦ 
ᐱᔪᓐᓇᑦᓯᐊᓂᕐᒥᑦ ᑲᓇᑕᒥ ᓯᑯᓯᐅᑎᒃᑯᑦ ᐃᑲᔪᖅᑐᐃᒐᑦᑕ ᐊᑦᑕᓇᖅᑐᒦᖁᔨᓇᑕ 
ᐃᖅᑲᓇᐃᔭᕐᕕᑦᑎᐊᕙᐅᓗᑕᓗ.

ᐊᐅᓚᑦᑎᕝᕕᖃᕐᓂᖅ
ᐱᓕᕆᖃᑎᑲᕐᓗᑎᑦ ᐱᑕᖃᕇᖅᑐᓂᒃ ᓄᑖᓂᓪᓗ ᐊᐅᓚᑦᑎᔾᔪᑎᔅᓴᓂᒃ 
ᐃᓕᖅᑯᓯᐅᔪᓂᒃ ᑕᐃᒫᒃ ᑖᒃᑯᐊ ᑲᓇᑕᒥ ᓯᑯᓯᐅᑎᒃᑯᑦ ᐱᓕᕆᖃᑎᖃᑦᑎᐊᕐᓗᑎᑦ 
ᓇᓗᓇᐃᖅᓯᓇᓱᐊᕐᓗᑎᑦ ᒪᓂᒪᔾᔪᑎᔅᓴᐅᒐᔭᖅᑐᓂᑦ ᐊᒻᒪᓗ ᑭᓐᖒᒪᔭᕐᓂᑦ 
ᐱᓇᓱᐊᕐᓗᑎᑦ, ᓴᓐᖓᑎᒃᑲᓐᓂᕋᓱᐊᕐᓗᒋᑦ ᐃᑲᔫᑏᑦ ᐱᔨᑦᑎᕋᐅᑏᓪᓗ 
ᒪᑯᓂᖓ ᑲᑐᔾᔨᖃᑦᑕᓂᕐᒥᑦ ᐸᕐᓇᓂᕐᒥᓪᓗ. ᑲᓇᑕᒥ ᓯᑯᓯᐅᑎᒃᑯᑦ 
ᐊᑐᕋᔭᖅᑐᑦ ᐊᔾᔨᒌᓐᖏᓐᓂᖏᓐᓂ ᑕᐃᒫᒃ ᐱᔭᐅᔪᒪᔪᓂᒃ ᐊᔾᔨᐅᖏᑦᑐᓂᒃ 
ᐱᑕᖃᕐᓗᓂ ᐃᓄᐃᑦ, ᐊᓪᓚᐃᑦ, ᐊᓪᓚᖓᔪᓪᓗ ᓇᒥᑐᐃᓐᓇᖅ ᐅᑭᐅᖅᑕᖅᑐᒥ 
ᑲᒪᒋᔭᐅᑦᑎᐊᕐᓗᑎᑦ, ᑕᒪᒃᑯᓂ ᓈᒻᒪᑦᑐᓂᒃ, ᐱᔪᓐᓇᐅᑎᖏᓪᓗ ᐅᑉᐱᕆᑦᑎᐊᕐᓗᒋᑦ 
ᐅᕝᕙᓘᓐᓃᑦ ᐊᑐᕐᓗᒋᑦ ᐅᖃᐅᓯᖏᑦ ᐊᔾᔨᐅᒌᓐᖏᑦᑐᓪᓗ ᐃᖅᑲᓇᐃᔭᕐᕕᑎᓐᓂ.

ᑲᓇᑕᒥ ᓯᑯᓯᐅᑎᒃᑯᑦ ᒫᓐᓇ ᐋᖅᑭᔅᓱᐃᕙᓪᓕᐊᒻᒪᑕ ᐊᕕᑦᑐᖅᓯᒪᔪᓂᒃ 
ᐊᐅᓚᑦᑎᔾᔪᑎᔅᓴᓂᒃ ᓇᒻᒥᓂᖅ ᒐᕙᒪᖃᖅᑐᓄᒃ ᐊᒻᒪᓗ ᓄᓇᑖᕈᑎᓕᓐᓄᑦ 
ᑲᑐᔾᔨᖃᑎᒌᓐᓄᑦ ᐅᑭᐅᖅᑕᖅᑐᒦᑦᑐᓄᑦ ᒪᓕᖁᓪᓗᒋᑦ ᐊᔾᔨᐅᖏᑦᑐᓂᑦ 
ᐱᔪᒪᓂᖏᓐᓂ ᐃᓄᐃᑦ, ᐊᓪᓚᐃᑦ, ᐊᓪᓚᖓᔪᓪᓗ ᒐᕙᒪᒃᑯᖏᑦ, 
ᓄᓇᓕᓐᓂᑦ ᑲᑐᔾᔨᑎᖃᒌᓐᓂᓪᓗ. ᐊᐅᓚᑦᑎᔾᔪᑎ ᐃᑲᔪᖅᑐᐃᒐᔭᖅᑐᖅ 
ᓯᕗᓪᓕᖅᐸᐅᑎᒍᒪᔭᖏᓐᓂ ᐱᓕᕆᖃᑎᖃᕐᓂᖏᓐᓂᓪᓗ ᐱᔪᒪᔭᖏᓐᓂ 
ᓄᓇᓖᑦ ᐅᑭᐅᖅᑕᖅᑐᒥ. 

ᐃᒪᕐᒥᐅᑕᓂᒃ ᐅᔾᔨᓱᕐᓂᖅ
ᑲᓇᑕᐅᑉ ᒐᕙᒪᒃᑯᖏᑦ ᐅᑭᐅᖅᑕᖅᑐᐃᓪᓗ ᓄᓇᓕᖏᑦ ᐊᔾᔨᒌᓐᓂᒃ 
ᐱᔪᒪᔭᖃᕐᖓᑕ ᐃᒪᕐᒥ ᐅᔾᔨᕈᓱᑦᑎᑦᑎᖃᑦᑕᕆᐊᖃᕐᓂᕐᒥᑦ. ᐅᑭᐅᖅᑕᖅᑐᒥ 
ᐊᑐᖅᑕᐅᔪᒪᓂᖅᓴᒻᒪᕆᐅᓕᕐᖓ ᐃᒪᐃᑦ ᐊᔅᓱᐊᓗᓪᓗ ᐊᑦᑐᐃᓂᖃᕐᓂᐊᖅᑐᓂ 
ᓯᔾᔭᖏᓐᓂ ᓄᓇᓖᑦ ᓄᓇᓖᓪᓗ ᑕᑎᖃᖃᑦᑕᑎᓪᓗᒋᑦ ᐃᒪᕐᒥᑦ 
ᐃᓅᓇᓱᐊᕐᕕᐅᓪᓗᑎᓪᓗ ᓂᕿᖃᕐᕕᐅᓪᓗᑎᓪᓗ. ᒪᑭᑉᐸᓪᓕᐊᖏᓐᓇᕐᓗᒋᑦ 
ᑲᓇᑕᒥ ᓯᑯᓯᐅᑎᒃᑯᑦ ᑕᒃᓴᐅᓂᖓᓄᓂᓕᖕᓂ ᐱᓕᕆᖃᑎᖃᐃᓐᓇᕐᓗᑎᓪᓗ 
ᐱᔨᑦᑎᕐᓗᑎᑦ ᐃᓄᓐᓂᑦ, ᐊᓪᓚᓂᑦ ᐊᓪᓚᖓᔪᓂᒃ ᒐᕙᒪᐅᔪᓂᒃ, ᓄᓇᓕᓐᓂᑦ 
ᑲᑐᔾᔨᖃᑎᒌᓐᓂᓪᓗ, ᐱᓕᕆᖃᑎᒌᓪᓗᑎᑦ ᐊᓯᖏᑦ ᓯᓚᑖᓃᓐᖔᖅᑐᑦ 
ᖃᓄᐃᓕᖓᓂᖏᓪᓗ ᐃᑲᔪᖅᑐᐃᒍᒪᓂᖅᓴᐅᒍᓐᓇᕋᔭᖅᑐᑦ 
ᐊᔭᐅᖅᑐᐃᔾᔪᑎᖃᕐᓗᑎᑦ ᐊᐅᓚᑦᑎᔾᔪᑎᓂᒃ, ᐱᐅᓯᕚᓪᓕᕐᓗᒋᓪᓗ 
ᖃᓄᐃᓕᖓᓂᖏᑦ ᒥᔅᓴᐅᓴᒍᓐᓇᓂᖅᓴᕆᓗᒋᓪᓗ, ᐱᐅᓯᕚᓪᓕᑲᓐᓂᕐᓗᒋᓪᓗ 
ᐅᐊᑦᑎᔭᐅᓂᖏᑦ ᐃᒪᐃᑦ.

15ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ

https://www.canada.ca/en/environment-climate-change/services/environmental-funding/indigenous-guardians.html
https://www.canada.ca/en/environment-climate-change/services/environmental-funding/indigenous-guardians.html


ᐊᒥᓱᑦ ᐃᒪᕐᒥᐅᑕᑦ ᐱᓇᔪᒃᑕᐅᔪᑦ ᐊᐅᓚᑕᐅᓪᓗᑎᒃ ᐃᓄᓐᓄᑦ, ᐊᓪᓚᓄᑦ 
ᐊᓪᓚᖓᔪᓪᓗ ᒐᕙᒪᒃᑯᖏᓐᓄᑦ, ᓄᓇᓕᓐᓄᑦ ᑲᑐᔾᔨᖃᑎᒌᓄᓪᓗ 
ᐅᑭᐅᖅᑕᖅᑐᒥ ᑕᒪᒃᑯᐊ ᑲᑐᔾᔨᖃᑎᒌᖅᑐᑦ ᓱᓇᒃᑯᑖᕐᓂᑦ ᐅᐊᔭᒨᖅᑐᓂᓪᓗ, 
ᓄᓇᖃᖅᑳᖅᑐᒥᓃᑦ ᖃᐅᔨᒪᓂᖏᓐᓂ, ᐃᓄᐃᓪᓗ ᖃᐅᔨᒪᔭᑐᖃᖏᑦ3, 
ᓄᓇᓕᓐᓂᑦ ᓄᐊᑦᑎᕙᑦᑐᑦ ᐊᓯᕙᖅᑐᓂᒃ ᖃᐅᔨᒪᔭᖏᓐᓂ, ᐅᒥᐊᕐᔪᐊᑉ 
ᒥᔅᓵᓄᑦ ᐃᖏᕐᕋᕙᑦᑐᑦ ᓇᓗᓇᐃᒃᑯᑎᖏᓐᓂ ᖃᐅᔨᒪᔾᔪᑎᖓᑎᒍᑦ. ᑲᓇᑕᒥ 
ᓯᑯᓯᐅᑎᒃᑯᑦ ᐃᑲᔪᖅᑐᐃᖏᓐᓇᕐᓂᐊᖅᑐᑦ ᓄᓇᓕᓐᓄᑦ ᐊᐅᓚᑕᐅᔪᓂᒃ 
ᐅᔾᔨᓱᖃᖅᑕᕆᐊᖃᕐᓂᖏᓐᓂ ᐊᒻᒪᓗ ᐊᔭᐅᖅᑐᐃᓪᓗᑎᑦ ᐱᓕᕆᖃᑎᖃᕐᓗᑎᑦ 
ᑲᑎᖅᓱᕐᓗᒋᑦ ᖃᐅᔨᒪᔭᖏᑦ ᐊᒻᒪᓗ ᖃᐅᔨᒪᔨᑕᕐᓂᑦ ᓈᒻᒪᒐᐃᑉᐸᑦ ᐊᒻᒪᓗ 
ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐱᔪᓐᓇᖅᑎᑕᐅᓗᑎᑦ. ᐱᓕᕆᖃᑎᖃᕐᓂᐊᖅᑐᒍᑦ 
ᐃᓄᓐᓂᑦ, ᐊᓪᓚᓂᒃ ᐊᓪᓚᖓᔪᐃᓪᓗ ᒐᕙᒪᒃᑯᖏᓐᓂ, ᓄᓇᓕᓐᓂᑦ 
ᑲᑐᔾᔨᖃᑎᒌᓂᓪᓗ ᓇᓗᓇᐃᔭᐃᑦᑎᐊᕐᓗᑕ ᓈᒻᒪᓛᖑᒐᔭᖅᑐᓂᒃ ᓄᐊᑦᑎᓗᑕ 
ᑲᑐᔾᔨᓗᑕᓗ ᐃᑲᔫᑎᐅᒐᔭᖅᑐᓂᒃ ᑐᑭᓯᒋᐊᕈᑎᓂᒃ ᖃᐅᔨᒪᓂᐅᔪᓂᓪᓗ. 

ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᓇᖕᒥᓂᖃᕐᕖᑦ
ᑲᓇᑕᒥ ᓯᑯᓯᐅᑎᒃᑯᑦ ᐃᑲᔪᖅᑐᐃᖏᓐᓇᕐᓂᐊᖅᑐᑦ ᐃᓚᐅᓂᖏᑦ ᐅᑭᐅᖅᑕᖅᑐᒥ 
ᓇᖕᒥᓂᕆᔭᐅᔪᑦᓇᒻᒥᓂᖁᑎᓕᓐᓂᒃ ᐃᑲᔫᑎᑎᒍᑦ ᐱᔨᑦᑎᕋᐅᑎᑎᒍᓪᓗ. 
ᑲᓇᑕᒥ ᓯᑯᓯᐅᑎᒃᑯᑦ (CCG) ᓯᕗᓪᓕᖅᐸᐅᔾᔨᒐᔭᖅᑐᑦ ᓂᐅᕐᕈᑎᖃᕐᓂᕐᒧᑦ 
ᑖᒃᑯᓇᓐᖓᑦ ᐃᓄᓐᓂᑦ, ᐊᓪᓚᓂᑦ ᐊᓪᓚᖓᔪᓂᓪᓗ ᓇᒻᒥᓂᖁᖅᑎᐅᔪᓂᒃ, 
ᐱᖃᓯᐅᑎᓗᒋᑦ ᐊᐅᓚᑦᑎᓂᕐᒥᑦ ᐅᖓᓯᑦᑐᒦᑦᑐᓂᑦ ᓄᓇᓂᑦ ᐊᒻᒪᓗ 
ᒪᓕᓪᓗᑎᑦ ᓱᓇᒃᑯᑖᖅᑖᕐᕕᐅᒍᓐᓇᕐᓗᑎᑦ ᐱᔨᑦᑎᕋᐅᑎᓂᓪᓗ ᐅᑭᐅᖅᑕᖅᑐᒥ 
ᐊᐅᓚᑎᑦᑎᑎᓪᓗᒋᑦ. 

3 ᐅᖃᐅᓯᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᐅᓯᓕᒃ ᐃᓄᐃᑦ “ᖃᐅᔨᒪᔭᑐᖄᓗᖏᓐᓂ”, ᐃᓚᓕᐅᔾᔨᓪᓗᑎᓪᓗ ᐊᖏᔪᐊᓗᓐᓂᑦ ᖃᐅᔨᒪᓂᐅᔪᒥᑦ ᐊᑐᖅᓯᒪᔭᖏᓐᓂ ᑭᖑᕚᕇᑦ, ᐃᓱᒪᒋᔭᖏᓐᓂ ᐃᓄᓐᓅᖓᔪᓂᒃ ᐃᓚᓐᓅᖓᓐᖏᑦᑐᓂᓪᓗ, 
ᐊᒻᒪᓗ ᓄᓇᒨᖓᔪᓂᒃ.

4	 Indigenous business and federal procurement (sac‑isc.gc.ca)

ᑲᓇᑕᒥ ᓯᑯᓯᐅᑎᒃᑯᑦ ᐱᓇᓱᐊᕐᓂᖅᓴᐅᖃᑦᑕᕐᓂᐊᖅᑐᖅ ᐱᕙᓪᓕᐊᓂᕐᒥᑦ 
ᑲᒪᒋᔭᐅᖁᓪᓗᒋᑦ ᐊᐳᖅᑕᕈᑕᐅᕙᑦᑐᑦ ᐃᓄᓐᓄᑦ, ᐊᓪᓚᓄᑦ, ᐊᓪᓚᖓᔪᓪᓗ 
ᓇᒻᒥᓂᖁᑎᖏᓐᓄᑦ ᓂᐅᕐᕈᑎᖃᕋᓱᐊᓂᕐᒥᑦ ᐱᓕᕆᑎᓪᓗᒋᑦ ᑐᕌᒐᕆᔭᐅᔪᓂᒃ 
ᐃᓗᐊᓂ ᑲᓇᑕᐅᑉ ᒐᕙᒪᒃᑯᖏᑦᑕ ᓂᐅᕐᕈᑎᖃᓂᕐᒧᑦ ᐸᕐᓇᐅᑎᓂ 
ᓄᓇᖃᖅᑳᖅᑐᒥᓃᑦ ᓇᒻᒥᓂᖁᑎᖏᓐᓄᑦ. ᐅᖃᖅᓯᒪᒻᒪᑕ ᐋᖅᑭᒃᓯᓯᒪᔪᖅ 
ᑐᕌᒐᒃᓴᒥᒃ ᒥᑭᓛᖑᓗᒍ 5%‑ᖏᔭᕐᓗᑎᑦ ᑲᑎᓪᓗᒋᑦ ᑳᓐᑐᕌᒃ 
ᑕᐅᓯᒪᔪᓄᑦ ᓄᓇᖃᖅᑳᖅᑐᒥᓂᕐᓄᑦ ᓇᒻᒥᓂᖁᑎᖏᓐᓄᑦ4 ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐱᓕᕆᐊᕆᔭᕆᐊᓕᖏᓐᓄᑦ ᒪᓕᑦᑐᒋᑦ ᓄᓇᑖᕈᑎᐅᑉ 
ᐊᖏᕈᑎᖓᓐᓂ ᐃᑲᔪᖅᑐᐃᒋᐊᖃᕐᖓᑕ ᐃᓄᐃᑦ ᓇᒻᒥᓂᖁᑎᖏᓐᓂ 
ᐊᑭᑦᑐᕋᐅᑎᔪᖃᕐᓂᐊᖅᑎᓪᓗᒍ ᑲᓇᑕᐅᑉ ᑳᓐᑐᕌᒃ ᓛᖏᓐᓂ.

ᓇᐃᓈᖅᓯᒪᔪᑦ: ᓇᐃᓈᖅᓯᒪᔪᑦ: ᓴᐃᒻᒪᖃᑎᒌᓐᓂᖅᓴᐅᒐᓱᐊᕐᓗᑕ, 
ᑲᓇᑕᒥ ᓯᑯᓯᐅᑎᒃᑯᑦ ᐱᓕᕆᖃᑎᖃᖃᑦᑕᕐᓂᐊᖅᑐ,ᑦ ᐊᔾᔨᐅᖏᑦᑐᓂᒃ 
ᐊᐅᓚᑦᑎᔾᔪᑎᓂᒃ ᐃᓕᖅᑯᓯᐅᔪᓂᒃ ᐊᑐᐊᒐᓕᐅᖅᑎᓄᑦ ᐊᐅᓚᑕᐅᔪᓂᒃ 
ᐅᑭᐅᖅᑕᖅᑐᒥ, ᐅᑭᐅᖅᑕᖅᑐᒧᑦ, ᐊᒻᒪᓗ ᑐᕌᕐᓗᑎᑦ ᐅᑭᐅᖅᑕᖅᑐᒧᑦ. 
ᐱᓕᕆᐊᒃᓴᑦᓯᕗᓪᓕᖅᐸᐅᔾᔭᐅᖃᑦᑕᕐᓗᑎᑦ ᐃᓱᒪᒋᔭᐅᖃᑦᑕᕐᓗᑎᑦ 
ᑕᑎᒋᔭᐅᓗᑎᓪᓗ ᐃᓄᐃᑦ ᖃᐅᔨᒪᓂᖏᑦ ᐃᓕᖅᑯᓯᐅᕙᑦᑐᑦ 
ᖃᓄᖅᑑᕐᓗᑎᓪᓗ ᐃᓱᒪᓕᐅᖃᑦᑕᕐᓗᑎᑦ, ᐃᑲᔪᖅᑐᐃᖃᑦᑕᕐᓗᑎᑦ 
ᓄᓇᓕᓐᓂᑦ ᐊᐅᓚᑕᐅᔪᓂᒃ ᐅᔾᔨᖅᓱᖃᑦᑕᕐᓗᑎᓪᓗ ᑲᑐᔾᔨᖃᑦᑕᕐᓗᑎᓪᓗ 
ᐃᒪᕐᒥ ᐅᔾᔨᓱᖅᑎᑦᑎᓇᓱᐊᕐᓂᕐᒥᑦ, ᑲᒪᓗᑎᓪᓗ ᐱᕙᓪᓕᐊᓂᕐᒧᑦ 
ᐊᐳᖅᑕᕈᑕᐅᔪᓂᒃ, ᐊᒻᒪᓗ ᐃᖅᑲᓇᐃᔮᕐᓂᑦ ᓴᖅᑮᓗᑎᑦ 
ᐅᑭᐅᖅᑕᖅᑑᑉ ᓄᓇᓕᖏᓐᓄᑦ.

16 ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ

ᑐᙵᕕᒃ 2:  
ᐱᓕᕆᖃᑎᒌᖕᓂᖅᓂᖅ ᐱᓕᕆᖃᑎᖃᕐᓂᕐᓗ

ᓴᖖᒋᒃᑎᑉᐸᓪᓕᐊᓂᖅ ᐱᓕᕆᖃᑎᖃᕐᓂᖅᒧᑦ ᑲᓇᑕᒥ ᓯᑯᓯᐅᑎᒃᑯᑦ ᐊᖏᕐᕋᒥ (ᑲᓇᑕᒥ) , 
ᐊᕕᑦᑐᖅᓯᒪᔪᓂᒃ ᓯᓚᕐᔪᐊᒥᓗ ᐱᓕᕆᔨᐅᕙᑦᑐᓂᒃ ᓴᖅᑭᔮᖅᑎᑦᑎᑲᓐᓂᕐᓗᑎᑦ ᒪᑭᒪᔾᔪᑎᔅᓴᐅᔪᓂᒃ ᒪᓕᓪᓗᒋᑦ 
ᐊᓯᔾᔨᐸᓪᓕᐊᔪᕐᔪᐊᕌᓗᓐᓂᒃ ᐅᑭᐅᖅᑕᖅᑐᒥ. 

ᑲᓇᑕᒥ ᓯᑯᓯᐅᑎᒃᑯᑦ ᐸᕐᓇᖃᑎᒌᒃᑲᓂᕐᓗᒋᑦ ᐱᓕᕆᔨᒻᒪᕇᑦ 
ᑲᒪᒍᓐᓇᑦᑎᐊᖅᑐᓪᓗ ᐊᖏᕐᕋᒥ (ᑲᓇᑕᒥ) ᓯᓚᕐᔪᐊᒥᓗ ᐱᓕᕆᖃᑎᒋᕙᑦᑕᕗᑦ 
ᐱᔨᑦᑎᕋᐅᑎᑎᒍᑦ ᐊᐅᓚᔾᔪᑎᔅᓴᑎᒍᓪᓗ. ᑲᒪᑦᑕᐅᑎᒋᓇᓱᐊᖃᑦᑕᕐᓗᑕ 
ᐅᑭᐅᖅᑕᖅᑐᒥ ᑲᔪᓯᑦᑎᐊᕐᓗᒋᓪᓗ ᐱᓕᕆᖃᑎᖃᕐᓂᐅᕙᑦᑐᓂᑦ, 
ᑐᑭᒧᐊᑦᑎᑦᑎᓂᕐᒥᑦ ᑐᑭᓯᒋᐊᕈᑎᓂᓪᓗ ᑲᑐᔾᔨᖃᑦᑕᕐᓗᑎᑦ ᐱᔪᓐᓇᓂᖏᓐᓂ 
ᓄᓇᓃᑎᓪᓗᒋᑦ, ᓯᑯᒥ ᐃᒪᕕᒻᒥᓪᓗ.

ᐱᓕᕆᖃᑎᖃᕐᓂᖅ ᓄᓇᖃᖅᑳᖅᑐᒥᓃᑦ ᑲᑐᔾᔨᖃᑎᒌᖏᓐᓂ 
ᒐᕙᒪᒃᑯᓂᓪᓗ
ᑲᓇᑕᒥ ᓯᑯᓯᐅᑎᒃᑯᑦ ᐱᓕᕆᖃᑎᖃᐃᓐᓇᕐᓂᐊᖅᑐᑦ, ᐊᐅᓚᔾᔪᑎᑎᒍᑦ 
ᐃᓕᖅᑯᓯᐅᔪᓂᒃ ᒪᓕᓪᓗᑎᑦ, ᐃᓄᓐᓂᑦ (ᓲᕐᓗ ᐃᓄᐃᑦ ᓄᓇᖓᓐᓂ 
ᐃᖃᓗᓕᕆᔨᒃᑯᓐᓄᑦ ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ 
ᑲᑎᒪᔨᕋᓛᖏᓐᓂ), ᐊᓪᓚᓂᑦ, ᐊᓪᓚᖓᔪᓂᒃ ᒐᕙᒪᐅᔪᓂᒃ ᑲᑐᔾᔨᖃᑎᒌᓐᓂᒃ 
ᐃᑲᔪᖅᑐᕐᓗᒋᑦ ᐃᒫᒃ: ᐃᒪᒃᑯᑦ ᐊᑦᑕᓇᖅᑐᒦᖁᓇᒋᑦ ᐅᐊᑦᑎᖃᑦᑎᐊᕐᓗᑎᑦ; 
ᐃᒪᒃᑯᑦ ᐸᖅᓴᐃᓂᕐᒥᑦ, ᐊᕙᑎᑦᑎᓐᓂ ᑲᒪᒍᓐᓇᕐᓗᑎᑦ ᐸᕐᓇᐅᑎᑎᒍᑦ 
ᐊᐅᓚᑦᑎᓂᒃᑯᓪᓗ ᖃᓄᐃᓘᖅᑎᑦᑎᓗᑎᒃ; ᐱᕙᓪᓕᐊᔪᓕᕆᓂᕐᒥᑦ; 
ᖃᐅᔨᓴᖅᑐᓕᕆᓂᕐᒥᑦ ᑲᓇᑕᐅᑉ ᐃᒪᖏᓐᓂ; ᐊᓯᔾᔨᐸᓪᓕᐊᔪᓂᒃ 
ᐱᔭᐅᒍᒪᒐᔭᖅᑐᓂᒃ − ᐃᓕᓴᕆᓯᓐᓈᕐᒥᓗᒋᑦ ᐊᔾᔨᒌᓐᖏᑦᑐᓂᑦ ᓄᓇᑖᕈᑎᓂᒃ 
ᐊᖏᕈᑎᓃᑦᑐᑦ ᐊᐃᕙᐅᑎᖃᑎᖃᐃᓐᓇᖃᑦᑕᕐᓗᑕᓗ ᒐᕙᒪᑐᖃᒃᑯᓐᓂ 
ᐅᑭᐅᖅᑕᖅᑑᑉ ᒥᔅᓵᓄᑦ.

ᑲᓇᑕᒥ ᐊᕕᑦᑐᖅᓯᒪᔪᑦ ᐅᑭᐅᖅᑕᖅᑐᒥᓪᓗ ᒐᕙᒪᒃᑯᖏᑦ 
ᐸᕐᓇᓯᒪᔮᕆᐊᓖᑦ ᑲᒪᓂᐊᕐᓗᑎᑦ ᓯᓚ ᐊᓯᔾᔨᕐᓂᖓᓐᓄᑦ ᐊᑦᑐᐃᓂᕐᒥᑦ, 
ᐱᕐᕈᓗᐊᕿᔪᓂᑦ ᐊᖏᔪᐊᓗᓐᓂᑦ, ᐊᓯᔾᔨᐸᓪᓕᐊᔪᓂᒃ ᓯᓚᕐᔪᐊᒥ 
ᑐᑭᒧᐊᑦᑎᑦᑎᒍᑎᖃᐃᓐᓇᕆᐊᖃᖅᑐᓂᒃ ᒐᕙᒪᑐᖃᒃᑯᓐᓂ, ᑲᓇᑕᒥ 
ᐊᕕᑦᑐᖅᓯᒪᔪᓂᒃ ᐅᑭᐅᖅᑕᖅᑑᓪᓗ ᑭᓪᓕᖏᓐᓂ. ᑲᓇᑕᒥ ᓯᑯᓯᐅᑎᒃᑯᑦ 
ᑐᓴᐅᒪᖃᑎᖃᐃᓐᓇᕐᓂᐊᖅᑐᖅ ᐱᓕᕆᖃᑎᖃᕐᓗᓂᓗ ᐱᔾᔪᑎᒋᓪᓗᒋᑦ 
ᐃᑲᔫᑎᖏᓐᓂ, ᐱᔨᑦᑎᕋᐅᑎᖏᓐᓂ, ᐱᖁᑎᖏᓐᓂ, ᐊᐅᓚᔾᔪᑎᖏᓐᓂᓪᓗ, 
ᓄᓇᒃᑯᑦ, ᓯᑯᒃᑯᑦ ᐃᒪᒃᑯᓪᓗ, ᑲᓇᑕᒥ ᐊᕕᑦᑐᖅᓯᒪᔪᓂᒃ ᐅᑭᐅᖅᑕᖅᑐᒥᓗ.

ᐱᑖᖅᑎᑕᐅᒃᑲᓐᓂᕐᓂᖅ ᐅᑭᐅᖅᑕᖅᑐᒥᒃ ᓄᓇᓕᖕᓂᒃ

ᑲᓇᑕᒥ ᓯᑯᓯᐅᑎᒃᑯᑦ ᐱᔨᑦᑎᕋᖅᐸᑦᑐᑦ ᐅᑭᐅᖅᑕᖅᑐᒥ 
ᐊᑦᑕᓇᖅᑐᒦᖁᔨᒐᑎᒃ ᐃᖏᕐᕋᑦᑎᐊᖁᓪᓗᒋᑦ ᐅᒥᐊᕐᔪᐊᑦ ᐱᖁᑎᑦ 
ᐅᑭᐅᖅᑕᖅᑑᑉ ᐃᒪᖏᑦᑎᒎᖅᑐᑦ, ᓄᓇᓕᓐᓄ ᐱᖁᑎᑖᓂᖅᑲᓇᑕᒥ 
ᓯᑯᓯᐅᑎᒃᑯᑦ ᐱᓕᒻᒪᔅᓯᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᖃᖅᑐᑦ 
ᐃᑲᔪᕈᓐᓇᑦᑎᐊᖅᑐᓂᒃ ᐅᒥᐊᕐᔪᐊᒃᑰᕆᐊᓕᓐᓂᒃ ᐊᕐᕌᒍᑕᒫᑦ 
ᐱᖁᑎᑖᓂᖅ , ᐅᒥᐊᕐᔪᐊᑰᖅᑐᓂᒃ. ᓯᑯᒃᑰᖅᑐᓂᒃ, ᑲᓇᑕᒥ 
ᓯᑯᓯᐅᑎᒃᑯᑦ ᖃᐅᑕᒫᑦ ᐅᓪᓗᒥᒧᑦ ᐅᓂᒃᑳᖃᑦᑕᖅᑐᑦ ᓯᑯᐃᑦ 
ᖃᓄᐃᑦᑑᓕᕐᒪᖔᑕ ᓯᑯᓯᐅᑎᓄᓪᓗ ᐱᓕᕆᖃᑎᖏᓐᓄᓪᓗ 
ᐅᒥᐊᕐᔪᐊᖃᕐᓇᐅᑎᓪᓗᒍ.

ᓂᐅᕐᕈᑎᖃᕐᓂᕐᒧᑦ ᐊᐅᓚᑦᑎᔩᑦ
ᑲᒪᑦᑎᐊᕐᓗᑎᑦ ᒪᑭᒪᔪᑎᔅᓴᑎᒍᑦ ᐱᕈᖅᐸᓪᓕᐊᓗᑎᒃ, ᐅᒥᐊᕐᔪᐊᒃᑰᖅᑐᓪᓗ, 
ᑕᐅᖅᓰᓂᐅᔪᓂᑦ, ᓱᓇᒃᑯᑳᕐᓂᑦ ᐱᕙᓪᓕᐊᓂᐅᔪᑦ, ᐳᓚᕋᖅᑐᓕᕆᓂᕐᒥᓪᓗ, 
ᐊᑯᓂᒧᑦ ᐃᑲᔪᖅᑐᐃᔪᑦ ᐅᑭᐅᖅᑕᖅᑐᒥ ᐱᓇᓱᐊᖅᑎᐊᖅᑎᓪᓗᒋᑦ. ᑲᓇᑕᒥ 

ᓯᑯᓯᐅᑎᒃᑯᑦ ᐊᑯᓂᐊᓗ ᐱᓕᕆᖃᑎᖃᖅᓯᒪᒻᒪᑦ ᓂᐅᕐᕈᑎᖃᕋᓱᐊᖅᑐᓂᒃ 
ᐊᐅᓚᑦᑎᕙᑦᑐᓂᒃ ᐃᒪᒃᑰᐸᑦᑐᓂᓪᓗ ᐊᔅᓱᕉᑎᖃᖃᑦᑕᑎᓪᓗᒋᑦ ᐊᐅᓚᔾᔪᑎᑎᒍᑦ 
ᐅᑭᐅᖅᑕᖅᑐᒥ ᐃᑲᔪᖃᑦᑕᖅᑐᑦ. 

ᑲᓇᑕᒥ ᓯᑯᓯᐅᑎᒃᑯᑦ ᐱᓕᕆᖃᑎᖃᐃᓐᓇᓲᑦ ᖃᖓᓕᒫᖅ 
ᓂᐅᕐᕈᑎᖃᖅᑎᓄᑦ ᐊᐅᓚᑦᑎᔨᓄᑦ, ᐃᒪᒃᑰᐸᑦᑐᓄᑦ ᐊᓯᖏᓐᓄᓪᓗ 
ᐅᒥᐊᕐᔪᐊᒃᑰᕈᒪᔪᓄᑦ ᐃᖏᕐᕋᒍᒪᔪᓄᑦ ᐃᒪᒃᑯᑦ ᐅᖃᖃᑎᖃᑦᑕᖅᑐᑦ ᑭᓱᓪᓗ 
ᓯᕗᓪᓕᖅᐸᐅᑎᔭᕆᐊᖃᕐᒪᖔᑕ ᐃᓱᒫᓗᓇᖅᑐᓂᓪᓗ ᐅᓂᒃᑲᐅᓯᖃᓲᑦ, 
ᐸᕐᓇᑦᑎᐊᖅᑐᑎᓪᓗ ᑕᐃᒫᒃ. 

ᐅᑭᐅᖅᑕᖅᑐᒥ ᐃᒪᒃᑯᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ

ᓴᓇᕝᕖᑦ ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ 
ᐱᓕᕆᖃᑎᖃᑦᑕᕐᖓᑕ ᐅᑭᐅᖅᑕᖅᑐᒥ ᐃᒪᒃᑯᑦ 
ᐅᖃᐅᔾᔨᒋᐊᖅᑐᓂᒃ ᑲᑎᒪᔨᖏᓐᓂ (AMAB) ᑲᑎᒪᓪᓗᑎᓪᓗ. 
ᑖᒃᑯᐊ ᐅᑭᐅᖅᑕᖅᑐᒥ ᐃᒪᒃᑯᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᖏᑦ ᑭᒡᒐᖅᑐᐃᔨᖃᖅᐸᑦᑐᑦ, ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᔪᓂᓪᓗ, ᓄᓇᖃᖅᑳᖅᑐᒥᓂᑦ ᒐᕙᒪᒃᑯᖏᓐᓂ 
ᑲᑐᔾᔨᖃᑎᒌᓐᓂᓪᓗ, ᐊᓯᖏᓐᓂᓪᓗ ᒐᕙᒪᑐᖃᒃᑯᓐᓂ ᑲᑐᔾᔨᓪᓗᑎᑦ 
ᐊᑐᖅᓯᒪᔭᖏᓐᓂ, ᐃᓕᔅᓯᒪᔭᖏᓐᓂ ᐅᓂᒃᑳᑦᑎᐊᖃᑦᑕᖅᑐᓪᓗ 
ᑲᓇᑕᒥ ᓯᑯᓯᐅᑎᒃᑯᖏᓐᓄᑦ ᐊᕐᕌᒍᑕᒫᑦ ᐊᐅᓚᑦᑎᓂᕐᒧᑦ 
ᐸᕐᓇᐅᑎᓕᐅᖃᑦᑕᖅᑐᑦ. ᐱᖃᑕᐅᕙᑦᑐᑦ ᐃᓄᐃᑦ, ᐊᓪᓚᐃᑦ 
ᐊᓪᓚᖓᔪᓪᓗ ᒐᕙᒪᒃᑯᖏᑦ, ᓄᓇᓕᑦ ᑲᑐᔾᔨᖃᑎᒌᓪᓗ 
ᓴᐃᒻᒪᖃᑎᒌᓐᓂᕐᒥᑦ ᐃᓚᖃᖅᑐᑎᑦ ᐅᑉᐱᕆᔭᖃᑦᑎᐊᖅᑐᑎᓪᓗ 
ᐱᖁᔭᖏᓐᓂ ᑖᒃᑯᐊ ᓄᓇᕐᔪᐊᕐᒥᐅᑦ ᑲᑐᔾᔨᖃᑎᒌᖏᓐᓄᑦ 
ᓱᓕᓂᕋᕈᑎ ᐱᔪᓐᓇᐅᑎᒋᔭᐅᔪᓄᑦ ᓄᓇᖃᖅᑳᖅᓯᒪᔪᑦ ᑯᓐᓂ. 

ᐱᓕᕆᖃᑎᖃᑦᑎᐊᕐᓂᖏᑦ ᑲᔪᓰᓐᓇᕐᓂᐊᖅᑐᑦ ᐱᔨᑦᑎᕋᐅᑎᓂᒃ 
ᐱᑕᖃᐃᓐᓇᕆᐊᖃᕐᖓᑦ ᐅᑭᐅᖅᑕᖅᑐᒥ ᓄᕙᒡᔪᐊᕐᓇᖅᖃᕐᑎᓪᓗᒍ . 
ᐱᓕᕆᖃᑎᖃᖅᑐᑎᑦ, ᓲᕐᓗ ᑲᑐᔾᔨᖃᑎᒌᓐᓂᒃ ᐅᑭᐅᖅᑕᖅᑐᒥ ᐊᐅᓪᓚᕈᔾᔨᔩᑦ 
ᐅᒥᐊᕐᔪᐊᒃᑯᑦ, ᐱᐅᓯᕚᓪᓕᑲᓐᓂᓚᐅᖅᓯᒪᒻᒥᔪᑦ ᐱᓕᕆᖃᑎᖃᒃᑲᓂᖅᑐᑎᑦ 
ᐸᕐᓇᖃᑎᖃᖃᑦᑕᖅᑐᑎᓪᓗ. ᑲᓇᑕᒥ ᓯᑯᓯᐅᑎᒃᑯᑦ ᐱᓕᕆᖃᑎᖃᖅᑐᑎᑦ 
ᐱᓕᕆᖃᑎᖃᓲᑦ ᓴᓇᕝᕕᐊᓗᖕᓂ ᐱᓕᕆᔨᐅᖃᑎᖏᓐᓂᒃ ᐃᓕᓐᓂᐊᖅᑎᑦᑎᓪᓗᑎᒃ 
ᐱᕙᒌᔭᖅᑎᓪᓗᒋᓪᓗ ᐱᖏᖕᓇᖅᑐᓕᕆᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ 
ᑭᐅᔭᕆᐊᖃᕐᓂᕐᒧᑦ, ᓇᖕᒥᓂᖅ ᐃᑲᔫᑎᒃᓴᖏᓐᓂᒃ ᐊᑐᕐᓗᑎᒃ, ᐱᔭᕆᐊᖃᕌᖓᑦ.
ᓂᐅᕐᕈᑎᖃᕋᓱᐊᖅᑏᑦ ᐊᐅᓚᑦᑎᔪᑦ ᐱᒻᒪᕆᐅᔪᒥᑦ ᑲᓇᑕᒥ ᓯᑯᓯᐅᑎᒃᑯᑦ 
ᐅᖄᓚᕕᐅᒍᓐᓇᕐᖓᑕ ᐅᒥᐊᕐᔪᐊᒥᑦ ᐊᑐᕆᐊᖃᕐᓂᖅᑲᑕ ᑐᐊᕕᕐᓇᖅᑐᒃᑯᑦ 
ᐃᒪᒃᑯᑦ ᐅᖓᓯᑦᑐᒧᑦ ᐅᑭᐅᖅᑕᖅᑐᒧ ᐊᓯᐊᓂᑦ ᖃᓂᑦᑐᑕᖃᓐᖏᒐᐃᒻᒪᑦ. 

ᑲᓇᑕᒥ ᓯᑯᓯᐅᑎᒃᑯᑦ ᑐᓴᐅᒪᖃᑦᑕᐅᑎᖃᐃᓐᓇᕐᓂᐊᖅᑐᑦ, 
ᐱᓕᕆᖃᑎᖃᕐᓗᑎ, ᐅᓂᒃᑳᖃᑦᑕᕐᓗᑎᑦ ᐱᐅᓂᖅᐹᓐᓂᑦ ᐊᑐᖅᐸᑦᑕᖏᓐᓂ 
ᓯᑯᓯᐅᑎᑎᒍᑦ ᐱᕐᕈᓗᐊᕿᔪᒥᓪᓘᓐᓃᑦ ᐊᖅᑯᑎᖃᕆᐊᖃᕐᓂᖅᑲᑕ 
ᐊᑦᑕᓇᖅᑐᒦᖁᓇᒋᑦ ᐅᒥᐊᕐᔪᐊᒃᑯᑦ, ᐳᓚᕋᖅᑐᓕᕆᓂᕐᒥᑦ ᐊᐅᓚᔾᔪᑎᔅᓴᓂᒃ 
ᐸᕐᓇᓪᓗᑎᑦ, ᓯᓚ ᐊᓯᔾᔨᕐᓂᖓᓐᓄᑦ ᒪᑭᒃᑲᓐᓂᕋᓱᐊᖃᑦᑕᕐᓗᑕ, 
ᐊᑦᑕᓇᓐᖏᑦᑐᒃᑯᑦᒪᑭᒪᔾᔪᑎᔅᓴᓂᒃ ᐅᑭᐅᖅᑕᖅᑐᒥ. 

ᒐᕙᒪᑐᖃᒃᑯᑦ ᑐᑦᑕᕐᕕᖏᓪᓗ
ᑲᓇᑕᒥ ᓯᑯᓯᐅᑎᒃᑯᑦ ᐃᑲᔪᖃᑦᑕᕐᖓᑕ ᒐᕙᒪᓕᒫᓄᑦ ᐱᓕᕆᐊᓂᒃᐊᒻᒪᓗ 
ᓴᐳᔾᔨᓯᒪᓂᖅᒥᒃ ᑲᓇᑕᒥ ᐊᒻᒪᓗ ᐱᔨᑦᑎᖅᑕᐅᒋᐊᓕᓐᓂᒃ 

ᑲᓇᑕᒥᐅᑕᕐᓂᑦ. ᐱᓕᕆᖃᑎᖃᖃᑦᑕᖅᑐᑦ ᐱᑕᖃᐃᓐᓇᕋᓱᐊᕐᖓᑕ 
ᒐᕙᒪᑐᖃᒃᑯᓐᓂ ᐱᖁᑎᐅᔪᓂᒃ, ᐱᓕᕆᔨᒻᒪᕆᐅᓂᕐᒥᑦ, ᓄᓇᓕᓐᓄᓪᓗ 
ᐱᔪᓐᓇᖅᑐᓂᒃ, ᐱᐅᓯᕚᓪᓕᑎᑦᑎᒐᓱᐊᖏᓐᓇᖅᑐᑎᓪᓗ, ᖃᐅᔨᒪᔭᒥᓂᓪᓗ 
ᐅᓂᒃᑳᖃᑦᑕᖅᓗᑎᑦ, ᐱᓕᕆᖃᑎᖃᖅᓗᑎᓪᓗ ᐊᓯᖏᓐᓂ ᐱᔪᓐᓇᕐᓂᓕᓐᓂᑦ 
ᑲᓇᑕᐅᑉ ᐅᑭᐅᖅᑕᖅᑐᖏᓐᓂ. 

ᓯᓚᕐᔪᐊᒥ ᐱᓕᕆᖃᑎᖃᕐᓃᑦ
ᒪᓕᑦᓗᑎᑦ ᓯᓚᕐᔪᐊᒥ ᐱᓕᕆᖃᑎᑦᑕ ᑐᕌᒐᖏᓐᓂ, ᐋᖅᑭᔅᓱᐃᕙᓪᓕᐊᓂᐊᖅᑐᒍᑦ 
ᓯᓚᕐᔪᐊᒥ ᐱᓕᕆᖃᑎᖃᖃᑦᑕᕐᓗᑕ ᓴᖅᑭᔮᖅᑎᑦᑎᓗᑕᓗ ᑕᑯᓐᓇᖅᑕᑎᓐᓂ 
ᓈᒻᒪᔾᔫᒥᔪᓂᒃ ᓴᐃᓕᓇᑦᑎᐊᖅᑐᒥᑦ ᐅᑭᐅᖅᑕᖅᑐᒥ. ᐅᑭᐅᓄᑦ ᖁᓕᐅᓂᐊᖅᑐᓄᑦ, 
ᐅᑭᐅᖅᑕᖅᑐᑦ ᐊᕕᑦᑐᖅᓯᒪᓂᖏᓐᓂ, ᑲᓇᑕ ᐃᓚᒋᖃᓯᐅᑎᓗᒍ, 
ᐱᓕᕆᖃᑎᖃᖃᑦᑕᓛᖅᑐᑦ ᐱᔭᕆᐊᑐᔪᓂᒃ ᐊᐅᓚᑦᑎᓇᓱᐊᕐᓗᑎᑦ 
ᐊᖏᔪᐊᓗᒻᒥᑦ ᓯᓚᕐᔪᐊᑉ ᐅᑭᐅᖅᑕᖅᑐᖏᓐᓂ ᐃᓱᖃᕐᒥᒻᒪᑕ ᒪᑭᒪᔾᔪᑎᑦ 
ᐊᐅᓚᑦᑎᔾᔪᑎᔅᓴᐅᒐᓗᐊᑦ.

ᐱᓕᕆᖃᑕᐅᕙᑦᑐᑦ ᒪᑯᐊ ᐃᓄᐃᑦ, ᐊᓪᓚᐃᑦ ᐊᓪᓚᖓᔪᓪᓗ ᒐᕙᒪᒃᑯᖏᑦ, 
ᓄᓇᓖᑦ ᑲᑐᔾᔨᖃᑎᒌᓪᓗ, ᐊᒻᒪᓗ ᐅᑭᐅᖅᑕᖅᑐᒥᐅᑕᐃᑦ, ᐃᓱᒪᓕᐅᖃᑦᑕᕐᖓᑕ 
ᐊᑦᑕᓇᖅᑐᒦᖁᔨᓇᑎᑦ, ᐅᐊᑦᑎᔭᐅᑦᑎᐊᖁᓪᓗᒋᑦ, ᐱᐅᔪᐊᓘᑎᓇᓱᐊᕐᓗᒋᓪᓗ 
ᐅᑭᐅᖅᑕᖅᑐᖅ ᐃᒪᕐᒥᐅᑕᐃᑦ ᐱᐅᖅᓱᐊᕐᓗᒋᑦ ᓄᖑᓴᓐᖏᑦᑎᐊᕐᓗᒋᓪᓗ 
ᓯᕗᓪᓕᖅᐸᐅᑎᒋᐊᖃᕋᑦᑎᒍ. ᓂᓪᓕᐊᔨᐅᖃᑦᑕᕐᓂᐊᖅᑐᒍᑦ ᑭᒡᒐᖅᑐᐃᖃᑦᑕᕐᓗᑕ 
ᑲᓇᑕᒥ ᓯᑯᓯᐅᑎᒃᑯᑦ ᐊᒻᒪᓗ ᓄᓇᖃᖅᑳᖅᑐᒥᓃᑦ ᐱᓕᕆᖃᑕᐅᔪᑦ ᓯᓚᕐᔪᐊᒥ, 
ᐊᒻᒪᓗ ᐅᑭᐅᖅᑕᖅᑐᒥ ᓯᕗᓪᓕᖅᐸᐅᑎᒋᐊᓖᑦ ᐃᑲᔪᖅᑐᐃᓗᑎᑦ ᐱᔭᕆᐊᓕᖏᓐᓂ 
ᐃᓯᖃᑦᑕᕈᒪᔪᓄᑦ ᑲᓇᑕᐅᑉ ᐃᒪᖏᓐᓄᑦ. 

ᑲᓇᑕᒥ ᓯᑯᓯᐅᑎᒃᑯᑦ ᓇᓗᓇᐃᖅᓯᑲᓐᓂᕐᓂᐊᖅᑐᑕᑦ ᑲᓇᑕᐅᑉ ᐱᔭᔅᓴᖏᓐᓂ 
ᐅᑭᐅᖅᑕᖅᑑᑉ ᐊᐅᓚᑦᑎᔾᔪᑎᖏᓐᓂ ᐱᓕᕆᖃᑎᖃᕐᓗᑎᑦ ᓯᓚᕐᔪᐊᒥ 
ᐱᕕᔅᓴᖃᖅᑐᓂᒃ, ᐱᓕᕆᖃᑎᖃᖅᐸᓪᓕᐊᖏᓐᓇᕐᓗᓂᓗ ᓯᓚᕐᔪᐊᒦᑦᑐᓂᑦ 
ᖃᓄᐃᑦᑑᓂᖏᓐᓂ ᐱᓇᓱᖃᑕᐅᖃᑦᑕᕐᒥᔪᓂᒃ. ᓯᕗᒃᑲᖅᑕᐃᕙᓪᓕᐊᓗᑎᑦ 
ᐱᓕᕆᔨᒻᒪᕆᐅᓗᑎᓪᓗ ᐱᖃᑕᐅᖃᑦᑕᕐᓗᑎᑦ ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ, 
ᐱᔨᑦᑎᕋᑖᓚᐅᕐᒥᔪᒍᑦ ᐸᕐᓇᑦᑎᖃᖅᑐᑕ ᐃᔅᓯᕙᐅᑕᕐᒥᑦ ᐊᒻᒪᓗ ᐱᓕᕆᐊᔅᓴᓂᒃ 
ᑲᒪᐃᓐᓇᕐᓂᐊᖅᑐᑕ ᐊᕕᑦᑐᖅᓯᒪᔪᑦ ᐃᓗᐊᓂ. ᑕᒪᓐᓇ ᐃᓚᖃᖅᑐᖅ 
ᖁᕝᕙᓯᑦᑐᓃᑦᑐᓂᒃ ᑲᓇᑕᒥᐅᑕᕐᓂᑦ ᑲᑎᒪᔨᓂᒃ ᐅᑭᐅᖅᑕᖅᑑᑉ 
ᑲᑎᒪᔨᖏᓐᓂ ᑐᐊᕕᕐᓇᖅᑐᓕᕆᔨᒃᑯᓐᓂ ᐱᕐᕈᓗᐊᕿᑎᑦᑎᑦᑕᐃᓕᒪᓇᓱᓲᓐᓂᒃ, 
ᐸᕐᓇᓯᒪᑦᑎᐊᖅᑐᓂᒃ ᐊᒻᒪᓗ ᐅᐸᒍᑎᒋᐊᓕᓐᓂᑦ ᐸᕐᓇᑏᑦ ᐊᐅᓚᑦᑎᔪᑦ ᑲᓇᑕᒥ 
ᐱᖁᔭᖏᓐᓂ ᑕᒪᒃᑯᓄᖓ ᐊᑦᑐᐊᔪᓄᑦ ᓄᓇᓂᑦ ᐃᓄᓐᓄᓪᓗ ᐊᑦᑐᖅᑕᐅᕙᑦᑐᓂᒃ 
ᐱᕐᕈᓗᐊᕿᔾᔪᑕᐅᕙᑦᑐᓂᒃ ᐅᑭᐅᖅᑕᖅᑑᑉ ᐃᒪᖏᓐᓂ.5 

ᐱᓕᕆᖃᑎᖃᕐᓂᖅ ᐸᖅᓴᐃᓂᕐᒥᑦ

ᑲᓇᑕᒥ ᓯᑯᓯᐅᑎᒃᑯᑦ ᐱᖃᑕᐅᕙᑦᑐᑦ ᓯᓚᕐᔪᐊᒥ, ᑎᒥᐅᔪᓂᓪᓗ 
ᐊᓯᖏᓐᓂ ᐸᖅᓴᐃᕙᑦᑐᓂᒃ ᓲᕐᓗ ᐊᐅᓚᑦᑎᔪᑦ ᓇᓄᖅ‑ᑕᑎᒌᑦ 
ᐊᒡᒌᔅᓯᐅᓚᐅᖅᑐᒥ 2021‑ᒥ, ᐃᖃᓗᐃᑦ ᐃᒪᖓᓐᓂ, ᓄᓇᕗᑦ. 
ᐱᓕᒻᒪᔅᓴᓚᐅᖅᑐᑦ ᐃᒪᖓᓐᓂ ᐸᖅᓴᐃᒋᐊᖃᖅᑐᑎᑦ ᐅᒥᐊᕐᔪᐊᒥ 
ᖃᓪᓗᓈᖅᑕᐅᑎᒥᑦ. ᐱᓕᒻᒪᓴᖅᑐᑎᑦ ᕿᒫᑎᑦᑎᒋᐊᖃᖅᑐᑎᑦ 
ᐅᐸᒍᑎᒋᐊᖃᖅᑐᑎᓪᓗ ᐊᖏᔪᐊᓗᒻᒥ ᐅᓯᑲᑦᑕᓲᕐᓂᑦ.

ᑕᐃᒫᔅᓴᐃᓐᓇᖅᑕᐅ, ᑲᓇᑕᒥ ᓯᑯᓯᐅᑎᒃᑯᑦ ᐅᐊᑦᑎᐊᕈ ᓇᒻᒥᓂᖅ 
ᓯᕗᒃᑲᑦᑕᐃᓂᐊᕋᒥ ᐅᑭᐅᖅᑕᖅᑐᒥ ᓯᑯᓯᐅᑎᓄᑦ ᑲᑎᒪᔨᕈᓚᐅᖅᓯᒪᔪᑦ, 2015‑ᒥ, 
ᑐᕌᒐᖃᖅᑐᑎᑦ ᐱᓕᕆᖃᑎᖃᑦᑎᐊᕐᓂᕐᒧᑦ ᑐᑭᒧᐊᖅᑕᐅᓗᑎᑦ ᓯᑯᓯᐅᑎᓕᕆᓂᕐᒥᑦ 
ᑎᓴᒪᐅᔪᖅᑐᓂᒃ ᐊᕕᑦᑐᖅᓯᒪᔪᓂᒃ. ᐱᓕᕆᖃᑕᐅᖃᑦᑕᕐᓂᐊᖅᑐᑦ ᐋᖅᑭᔅᓱᐃᓗᑎᒃ 
ᐊᑦᑕᓇᓐᖏᑦᑐᒥᑦ, ᐅᐊᑦᑎᔭᐅᔪᓂᒃ ᐊᕙᑎᑦᑎᓂᓪᓗ ᑲᒪᑦᑎᐊᕐᓗᑎᑦ ᐃᒪᕐᒥ 
ᐱᓕᕆᐊᒃᓴᑦ ᐅᑭᐅᖅᑕᖅᑐᒥ. ᐊᖏᕈᑎᓂᑦ ᑎᑎᕋᖅᓯᒪᓐᖏᑦᑑᒐᓗᐊᖅ, 
ᐅᑭᐅᖅᑕᖅᑐᒥ ᓯᑯᓯᐅᑏᑦ ᑲᑎᒪᔨᖏᑦ ᐃᑲᔪᖃᑦᑕᖅᑐᑦ ᐊᒥᓱᓂᑦ 
ᐱᓕᕆᖃᑎᖃᖅᑐᑎᑦ ᑐᑭᒧᐊᑦᑎᑦᑎᓪᓗᑎᓪᓗ ᐅᑭᐅᖅᑕᖅᑑᑉ ᐃᒪᖏᓐᓂ 
ᐊᖏᔪᐊᓗᒻᒥᑦ. ᐃᑲᔪᖃᑦᑕᕐᒥᔪᖅ ᐅᑭᐅᖅᑕᖅᑑᑉ ᖃᓄᐃᓕᖓᓂᖏᓐᓂ 
ᑲᒪᑦᑕᐅᑎᒋᒋᐊᖃᖅᑐᑎᑦ ᐱᕐᕈᓗᐊᕿᔪᑦᑕᖃᕐᓂᖅᑲ ᐊᓪᓛᒃ ᑲᓇᑕᐅᑉ ᓯᓚᑖᓂ. 

ᑲᓇᑕᒥ ᓯᑯᓯᐅᑎᒃᑯᑦ ᐃᑲᔪᖅᑐᐃᒻᒥᔪᑦ ᑲᓇᑕᒥ ᐃᓗᐊᓂ ᓯᓚᕐᔪᐊᑉ ᐃᒪᖓᓐᓂ 
ᑲᑐᔾᔨᖃᑎᒌᓐᓂᒃ, ᓇᓗᓇᐃᔭᖅᓯᒪᔪᑦ ᓯᓚᕐᔪᐊᒥ ᒪᓕᒐᖏᓐᓂ ᐃᒪᕐᒥ 

5	 ᐅᑭᐅᖅᑕᖅᑐᒥ ᑲᑎᒪᔨᖏᑦ ᓄᖅᑲᑎᑦᑎᓯᒪᔪᑦ ᑲᑎᒪᓂᐅᔪᓂᒃ ᑲᑎᒪᔨᐅᓂᖏᓐᓂ ᐃᓚᖏᓐᓂᓪᓗ ᑎᒥᐅᔪᓂᒃ ᖃᐅᔨᒃᑲᐃᓛᖅᑐᑦ ᑲᔪᓯᒍᓐᓇᖅᓯᑉᐸᑕ.

ᐊᑦᑕᓇᖅᑕᐃᓕᒪᒋᐊᖃᕐᓂᖏᓐᓂ ᓱᕈᓐᓇᖅᑐᐃᓪᓗ ᒪᓕᒐᖏᓐᓂ. ᑕᒪᒃᑯᐊ 
ᐱᖃᓯᐅᔾᔨᔪᑦ ᐃᑲᔪᖅᑐᐃᓗᑎᑦ ᐃᖏᕐᕋᔪᓕᕆᔨᒃᑯᓐᓂ ᑲᓇᑕᒥ ᐊᒻᒪᓗ ᐃᓄᐃᑦ 
ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ ᑲᓇᑕᒥ ᑐᑭᒧᐊᑦᑕᐅᑦᑎᐊᕐᓗᑎᑦ ᑲᓇᑕᒥ 
ᐃᓄᐃᑦ ᐱᓕᕆᓂᖏᓐᓂ ᓯᓚᕐᔪᐊᒥ ᐅᒥᐊᕐᔪᐊᓕᕆᓂᐅᔪᒥᑦ ᓯᓚᕐᔪᐊᑉ ᐃᒪᖓᓐᓂ 
ᑲᑐᔾᔨᖃᑎᒌᓐᓂᒃ ᐱᓕᕆᓂᖏᓐᓂ. 

ᑲᓇᑕᒥ ᓯᑯᓯᐅᑎᒃᑯᑦ ᐱᐅᔪᒻᒪᕆᐊᓘᕗᖅ ᐱᓕᕆᖃᑎᖃᖅᖢᓂ ᐊᓯᖏᓐᓂ 
ᓄᓇᓕᕐᔪᐊᓂᑦ ᐅᑭᐅᖅᑕᖅᑐᒥ ᐃᒪᕐᒥ ᐱᓕᕆᐊᖃᓲᑦ ᐸᖅᓴᐃᓂᕐᒧᑦ ᐊᒻᒪᓗ 
ᐊᕙᑎᑦᑎᓐᓂ ᑭᐅᓯᓂᕐᒧᑦ. ᐱᒻᒪᕆᐅᒻᒪᑕ ᑕᒪᒃᑯᐊ ᐊᑐᐃᓐᓇᐅᑎᑦᑐᒋᑦ 
ᐱᓕᕆᐊᖑᔭᕆᐊᓖᑦ ᐃᓗᐊᓃᑦᑐᑦ ᐊᖏᕈᑎᓂᒃ ᐱᓕᕆᖃᑎᖃᕐᓂᕐᒧᑦ ᐃᒪᕐᒥ 
ᐅᖅᓱᐊᓗᓐᓂᑦ ᓱᕈᐃᔪᖃᕐᓂᖅᑲᑦ ᐸᕐᓇᓯᒪᔮᕆᐊᓖᑦ ᑲᒪᒋᐊᖃᖅᑐᑎᓪᓗ 
ᐅᑭᐅᖅᑕᖅᑐᒥ ᑐᐊᕕᕐᓇᖅᑐᖃᓕᕐᓂᖅᑲᑦ ᐱᓕᕆᖃᑎᒌᓪᓗᑎᑦ ᐅᑭᐅᖅᑕᖅᑐᒥ 
ᐅᖅᓱᐊᓗᓐᓂᑦ ᑯᕕᔪᖃᕐᓂᖅᑲᑦ ᐅᑭᐅᖅᑕᖅᑑᑉ ᓇᓗᓇᐃᒃᑯᑎᖏᓐᓂ 
ᑭᓪᓕᖏᓐᓂ. ᐊᑎᓕᐅᖃᑕᐅᓯᒪᒻᒥᔪᒍᑦ ᓯᓚᕐᔪᐊᒥ ᐊᖏᕈᑎᓂᒃ 
ᐊᑐᐃᓐᓇᐅᑎᑦᑎᒋᐊᖃᕐᓂᑎᓐᓂ ᐸᖅᓴᐃᓂᕐᒥᑦ ᐅᑭᐅᖅᑕᖅᑐᒥ, ᐱᖃᓯᐅᑎᓪᓗᒋᑦ 
ᐊᖏᕈᑕᐅᔪᑦ ᐱᓕᕆᖃᑎᖃᕐᓂᕐᒧᑦ ᓯᓚᒃᑯᑦ ᐃᖏᕐᕋᓂᖏᓐᓂ ᐃᒪᒃᑯᓪᓗ 
ᐸᖅᓴᐃᓂᕐᒥᑦ ᐅᑭᐅᖅᑕᖅᑐᒥ. ᐱᖃᑕᐅᖏᓐᓇᕐᓂᐊᖅᑐᒍᑦ ᐱᓕᕆᖃᑦᑕᑎᓪᓗᒋᑦ 
ᑕᓐᒫᒃᒥ (Denmark) ᐊᒻᒪᓗ ᒥᐊᓕᒐᐃᑦ ᓄᓇᖓᓐᓂ ᐃᒪᒃᑯᑦ 
ᖃᓄᐃᑦᑐᖃᕐᓂᖅᑲᑦ ᓯᓚᕐᔪᐊᒥ ᐱᓕᕆᖃᑎᒌᓪᓗᑕ..

ᐱᓕᕆᖃᑎᖃᕐᓂᖅ ᐊᕙᑎᑦᑎᓐᓂ ᑲᒪᒋᐊᖃᕐᓂᖏᓐᓂ

ᑲᓇᑕ ᒥ ᒥᐊᓕᒐᐃᑦ ᓄᓇᖏᑦ ᑲᑐᔾᔨᓪᓗᑎᒃ ᐃᒪᕐᒥ ᓱᕈᓐᓇᖅᑐᓂᒃ 
ᐸᕐᓇᐅᑎᓖᑦ ᑐᑭᒧᐊᑦᑎᑦᑎᒍᑕᐅᒍᓐᓇᖅᑐᒥᒃ ᐸᕐᓇᑎᓪᓗᒋᑦ, 
ᐅᐸᓗᖓᐃᔭᖅᑎᓪᓗᒋᑦ ᐊᒻᒪᓗ ᑲᒪᒋᐊᖃᖅᑎᓪᓗᒋᑦ ᓱᕈᓐᓇᖅᑐᓂᑦ 
ᑯᕕᔪᖃᕐᓂᖅᑲᑦ ᖃᓂᒋᔭᖏᓐᓂ ᐃᒪᖏᓐᓂ ᒥᐊᓕᒐᐃᑦ 
ᓄᓇᖏᓐᓂ ᑲᓇᑕᒥᓗ. 2022‑ᒥ, ᒥᐊᓕᒐᐃᑦ ᓄᓇᖓᓐᓂ 
ᓯᑯᓯᐅᑎᖏᑦ ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᖏᑦ ᐊᑎᓕᐅᓚᐅᖅᑑᒃ 
ᐃᓚᒍᑕᖃᖅᑐᑎᑦ ᑲᑐᔾᔨᓪᓗᑎᑦ ᐃᒪᒥᕐ ᓱᕈᓐᓇᖅᑐᑕᖃᓕᕐᓂᖅᑲᑦ 
ᐸᕐᓇᐅᑎᐅᒐᔭᖅᑐᒥᑦ ᑐᑭᒧᐊᑦᑎᑦᑎᒍᑎᔅᓴᐃᑦ ᐃᒪᕐᒥ 
ᐊᕙᑎᑦᑎᓂᓪᓗ ᖃᓄᐃᑦᑐᖃᓕᕐᓂᖅᑲᑦ ᐸᖅᑭᔭᐅᒋᐊᖃᕐᓂᖏᓐᓂ 
ᐅᑭᐅᖅᑕᖅᑐᖅ. ᑖᓐᓇ ᐆᑦᑑᑎᑦᑎᐊᕙᒃ ᒪᕐᕉᒃ 
ᐱᓕᕆᖃᑎᖃᖅᑑᒃ ᓄᓇᓕᕐᔪᐊᑦ. 

ᐱᓕᕆᖃᑎᖃᕐᓂᐊᕐᓗᓂ ᐸᕐᓇᓪᓗᑎᑦ ᐊᖏᖃᑎᒋᓪᓗᑎᓪᓗ ᑖᒃᑯᐊ ᐃᓗᐊᓂ 
ᐊᐅᓚᒍᓐᓇᕐᓂᐊᕋᓗᐊᕐᒪᖔᖅ ᐸᕐᓇᓯᒪᑦᑎᐊᕐᓗᑎᓪᓗ ᖃᓄᐃᑦᑑᖃᕐᓂᖅᑲᑦ 
ᐅᑭᐅᖅᑕᖅᑐᒥ. ᐱᖃᓯᐅᔾᔨᔪᑦ ᐊᓯᖏᓐᓂ ᐸᕐᓇᑦᑕᐅᓯᒪᒌᖅᑐᓂᒃ ᒥᐊᓕᒐᐃᑦ 
ᓄᓇᖓᓐᓂ ᓯᑯᓯᐅᑎᖏᑦ, ᑕᐃᓂᔅ (Danish) ᓴᐳᔾᔨᔩᑦ ᐊᐅᓚᑦᑎᔪᑦ 
ᑲᑐᔾᔨᓪᓗᑎᑦ ᐅᑭᐅᖅᑕᖅᑐᒥ ᐅᓇᓖᑦ (ᑲᓛᖡᑦ ᓄᓈᓂ), ᓄᐊᕇᔾᔭᒥ 
(Norweigan) ᓯᔾᔭᓯᐅᖅᑏᑦ, ᐊᒻᒪᓗ ᓄᐊᕇᔾᔭᒥ ᓯᑯᓯᐅᑎᖏᑦ.

ᑲᓇᑕᒥ ᓯᑯᓯᐅᑎᒃᑯᑦ ᐱᓕᕆᖃᑎᖃᐃᓐᓇᕐᓂᐊᕐᒥᔪᑦ ᐃᓱᒪᖃᑦᑕᖅᑐᑎᑦ 
ᑕᐃᒪᐃᑦᑐᓂᒃ ᐊᕕᑦᑐᖅᓯᒪᔪᓂᒃ, ᐱᓕᕆᑦᑎᐊᕐᓇᓱᐊᕐᓗᑎᓪᓗ ᐅᑭᐅᖅᑕᖅᑑᑉ 
ᐃᓗᐊᓂ ᓯᓚᑖᓂᓗ ᓴᐃᓂᓇᖅᑑᖁᓪᓗᒍ ᐊᐅᓚᑦᑎᐊᖁᓪᓗᒍᓗ. 
ᐱᓕᕆᖃᑎᖃᖃᑦᑕᕐᓗᑎᑦ ᑐᑭᒧᐊᖃᑦᑕᐅᑎᓗᑎᒃ ᑕᒪᒃᑯᐊ ᐱᒻᒪᕆᐅᓂᐊᕐᖓᑕ 
ᑲᒪᓂᐊᖅᑎᓪᓗᒋᑦ ᒪᓕᒐᖅᑎᒍᑦ ᓯᖁᒥᑦᑎᓂᒃ, ᐅᖃᐅᓯᐅᓐᓂᖏᑦᑐᓂᒃ, 
ᒪᓕᒐᖅᑎᒎᓐᖏᑦᑐᖅ ᐃᖃᓗᒐᓱᖃᑦᑕᖅᑐᓂᒃ. 

ᓇᐃᓈᖅᓯᒪᔪᑦ: ᑲᓇᑕᒥ ᓯᑯᓯᐅᑎᒃᑯᑦ ᐱᓕᕆᖃᑎᖃᒃᑲᓂᕐᓂᐊᖅᑐᑦ 
ᐊᓯᖏᓐᓂ ᑭᓪᓕᖃᖅᑐᓂᒃ ᐅᐸᓗᖓᐃᔭᑦᑎᐊᖅᓯᒪᓗᑎᑦ, 
ᒥᔅᓴᐅᓴᑦᑕᐅᒍᓐᓇᖅᑐᓂᓪᓗ, ᖃᐅᔨᓴᖅᑐᓕᕆᓂᕐᒥᑦ 
ᐊᑦᑕᓇᕆᐊᖃᓐᖏᓐᓂᖏᓐᓂᓪᓗ ᐊᕙᑖᓂ ᐅᑭᐅᖅᑕᖅᑑᑉ ᐃᒪᖏᓐᓂ. 
ᖃᓄᐃᓕᐅᕆᐊᖃᕐᓂᖏᓐᓂ ᐱᓕᕆᐊᒃᓴᑦ ᓯᕗᓪᓕᖅᐸᐅᔾᔨᓗᑎᒃ 
ᐱᓕᕆᖃᑎᖃᕐᓗᑎᓪᓗ ᓄᓇᖃᖅᑳᖅᑐᒥᓂᕐᓂᑦ ᑲᑐᔾᔨᖃᑎᒌᓐᓂᒃ 
ᒐᕙᒪᐅᔪᓂᓪᓗ, ᑲᓇᑕᒥᙶᖅᑐᑦᓯᓚᕐᔪᐊᒥᓗ ᐱᓕᕆᖃᑎᖃᕐᓗᑎᑦ, ᐊᒻᒪᓗ 
ᐊᕕᑦᑐᖅᓯᒪᔪᓂᒃ ᑲᑐᔾᔨᖃᑎᒌᓂᓪᓗ ᑕᐃᒪᐃᑦᑐᓴᐃᓐᓇᕐᓂᑦ ᐱᔪᒪᓯᒪᔪᓂᒃ 
ᐊᑐᖅᑕᐅᔭᕆᐊᓖᑦ ᐊᖏᕈᑎᖃᕐᓗᑎᓪᓗ ᐃᑲᔪᖅᑐᐃᔾᔪᑕᐅᒐᔭᖅᑐᓂᒃ 
ᖃᓄᐃᖁᓇᒋᑦ ᐱᐅᖁᓪᓗᒋᓪᓗ ᓇᒥᑐᐃᓐᓇᑦᑎᐊᖅ 
ᑲᓇᑕᐅᑉ ᐅᑭᐅᖅᑕᖅᑐᖏᓐᓂ.

18 ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ



ᑐᙵᕕᒃ 3:  
ᓄᑖᙳᕆᐊᕆᓂᖅ ᐊᒻᒪ ᐅᑭᐅᖅᑕᖅᑐᒥ ᓱᖏᐅᑎᕙᓪᓕᐊᓂᖅ 

ᑲᓇᑕᒥ ᓯᑯᓯᐅᑎᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᐃᓄᓐᓂᑦ, ᐊᓪᓚᓂᑦ ᐊᓪᓚᖓᔪᓪᓗ ᒐᕙᒪᒃᑯᖏᓐᓂ, ᓄᓇᓕᓐᓂ 
ᑲᑐᔾᔨᖃᑎᒌᓂᓪᓗ ᑐᑭᓯᒃᑲᓐᓂᕈᒪᓪᓗᑎᑦ ᐃᓗᓕᖏᓐᓂ ᐅᑭᐅᖅᑕᖅᑑᑉ ᐅᓪᓗᒥᑦ ᐊᑐᖅᑕᐅᕙᑦᑐᓂᒃ 
ᓄᑖᙳᕆᐊᕆᑎᓪᓗᒋᓪᓗ ᐃᑲᔫᑏᑦ ᐱᔨᑦᑎᕋᐅᑏᓪᓗ ᐅᑭᐅᖅᑕᖅᑐᒥ ᐊᐅᓚᑦᑎᒻᒪᑕ ᐃᓗᓕᖏᑦ ᐊᖏᔪᐊᓘᓪᓗᑎᑦ 
ᑲᒪᒋᐊᖃᕐᓂᖏᓪᓗ ᐊᑦᑐᖅᑕᐅᓯᒪᒻᒪ ᓯᓚ ᐊᓯᔾᔨᕐᓂᖓᓐᓄᑦ. 

ᐃᓚᓕᐅᔾᔨᓂᖅᓴᐅᓗᑎᓪᓗ ᑭᒡᒐᖅᑐᐃᓂᖅᓴᐅᓗᑎᓪᓗ ᐊᐅᓚᑦᑎᔾᔪᑎᓂᒃ 
ᑕᒪᒃᑯᐊ ᐊᓯᔾᔩᓕᕇᕐᖓᑕ ᖃᓄᖅ ᑲᓇᑕᒥ ᓯᑯᓯᐅᑎᒃᑯᑦ 
ᐊᑐᐃᓐᓇᐅᑎᑕᐅᒻᒪᖔᑕ ᐃᑲᔫᑏᑦ ᐱᔨᑦᑎᕋᐅᑏᓪᓗ ᐅᑭᐅᖅᑕᖅᑐᒥ, 
ᐱᓗᐊᖅᑐᒥᑦ ᐱᓕᕆᖃᑎᖃᒃᑲᓐᓂᕋᓱᐊᕐᓂᕐᒥᑦ, ᑐᑭᓯᒋᐊᕈᑎᓂᒃ 
ᐊᑐᖅᐸᑦᑕᖏᓐᓂ, ᑲᑐᔾᔨᖃᑦᑕᕐᓂᖏᓐᓂ ᑐᑭᓯᒋᐊᕈᑎᓂᒃ, ᐱᖁᑎᓂᑦ 
ᐊᑐᖅᑐᓂᒃ, ᐃᓕᓐᓂᐊᑲᐃᓐᓇᑎᑦᑎᖃᑦᑕᕐᓂᖏᑦ ᐃᖅᑲᓇᐃᔭᖅᑎᖏᓐᓂ. 
ᐊᓯᔾᔨᐸᓪᓕᐊᒻᒪᑕ ᐱᔭᐅᔪᒪᔪᑦ ᐅᓪᓗᒥᓕᓴᑦ ᐱᐅᓂᖅᐹᓐᓂᑦ ᐅᒥᐊᕐᔪᐊᓂᒃ, 
ᓱᓇᒃᑯᑖᕐᓂᑦ ᐅᐊᔭᒨᖅᑐᓂᓪᓗ ᐅᒥᐊᕐᔪᐊᓂ ᐊᑐᖅᑕᐅᒐᔭᖅᑐᑦ ᓯᕗᓂᑦᑎᓐᓂ 
ᖃᓄᖅᑑᕈᑕᐅᒍᓐᓇᓂᖅᓴᐅᒍᓐᓇᕋᔭᖅᑐᓂᒃ ᐋᖅᑭᐅᒪᔾᔪᑎᔅᓴᓂᓪᓗ 
ᐸᖅᑭᑦᑎᓇᓱᐊᕐᓂᕐᒥᑦ ᑲᓇᑕᐅᑉ ᐱᔪᒪᔭᖏᓐᓂ ᒪᑭᒪᔾᔪᑎᑦᑎᐊᕙᔅᓴᓂᓪᓗ. 
ᑕᒪᒃᑯᐊ ᐱᐅᓯᕙᓪᓕᑎᑦᑎᒍᑏᑦ ᐱᓕᕆᖃᑎᒻᒥᓂᒃ ᕿᒥᕐᕈᑲᓐᓂᕈᓐᓇᖅᑐᑦ 
ᐊᖅᑯᑎᔅᓴᐅᒐᔭᖅᑐᓂᒃ ᐳᔪᕐᓗᖅᑕᖃᓐᖏᓂᖅᓴᐅᖁᓪᓗᒋᑦ, ᐃᒪᒃᑰᖅᑐᓪᓗ 
ᐱᐅᓯᕚᓪᓕᕐᓗᒋᑦ, ᐅᓪᓗᒥᓕᓴᐅᔪᓂᓪᓗ ᑲᓇᑕᒥ ᓯᑯᓯᐅᑎᒃᑯᑦ ᐱᖃᕐᓗᑎᑦ 
ᐅᑭᐅᖅᑕᖅᑐᒥ, ᐊᑦᑕᓇᓐᖏᓂᖅᓴᐅᑎᓗᒋᑦ ᐃᒪᒃᑯᖅᐸᑦᑐᑦ ᐃᓕᖅᑯᓯᐅᔪᑎᒍᑦ, 
ᐃᑲᔪᖅᑐᕐᓗᒋᑦ ᐃᒪᒃᑰᖅᑐᑦ ᐅᐊᑦᑎᔭᐅᑦᑎᐊᓂᖅᓴᐅᓗᑎᑦ ᑲᓇᑕᐅᑉ 
ᐃᒪᖏᑎᒎᖅᑐᑦ, ᓯᓚᕐᔪᐊᒥᓗ ᐱᓕᕆᔨᒻᒪᕆᓐᓂᒃ ᖃᓄᖅ ᓯᑯᒃᑯᑦ 
ᐊᐅᓚᖃᑦᑕᕐᒪᖓᑕ ᑐᓴᕐᕕᒋᖃᑦᑕᕐᓗᒋᑦ.

ᐅᒥᐊᕐᔪᐊ ᒪᑭᒪᔾᔪᑎᓪᓗ
ᑲᓇᑕᒥ ᓯᑯᓯᐅᑎᒃᑯᑦ ᐸᕐᓇᓯᒪᔪᑦ ᐅᓄᖅᓯᒋᐊᕐᔪᐊᓂᕐᒧᑦ ᐱᑕᖃᒃᑲᓐᓂᖁᓪᓗᒋᑦ 
ᓯᔾᔭᒦᑦᑐᓂᒃ ᐃᒪᕕᒥᓪᓗ ᐃᖏᕐᕋᔪᓐᓇᖅᑐᓂᒃ ᐊᒥᓱᓄᑦ ᐊᑐᖅᑕᐅᔪᓐᓇᖅᑐᒥᑦ 
ᑭᓱᑐᐃᓐᓇᕐᒧᑦ ᐅᒥᐊᕐᔪᐊᒥ ᐊᕐᕌᒍᓕᒫᑉ ᐃᓗᐊᓂ ᐊᐅᓚᒍᓐᓇᖅᑐᒥᑦ 
ᐅᑭᐅᖅᑕᖅᑐᒥ. ᓄᑖᕈᖅᑎᑦᑎᒍᒪᖅᔪᑦ ᐃᑲᔪᖅᑐᐃᒍᒪᓪᓗᑎᓪᓗ ᒫᓐᓇᐅᔪᖅ 
ᐱᑕᓕᓐᓂᒃ ᒪᑯᓂᖓ ᓯᑯᓯᐅᑏᑦ, ᐊᒥᓱᓂᑦ ᐊᑐᖅᑕᐅᔪᓐᓇᖅᑐᓂᒃ 
ᐅᒥᐊᕐᔪᐊᕐᓂᑦ,ᐊᒻᒪᓗ ᐅᑭᐅᖅᑕᖅᑐᒥ ᐃᒪᕕᖕᒥ ᐅᒥᐊᓂᒃ. ᐱᐅᓯᕚᓪᓕᕐᓗᒍᓪᓗ 
ᐅᒥᐊᕐᔪᐊᓕᐅᕐᓂᕐᒥᑦ, ᐋᖅᑭᔅᓯᒪᓂᖏᓐᓂ, ᐅᖅᓱᐊᓗᖅᑕᕐᓂᖏᓐᓂ, 
ᐊᐅᓚᒍᓐᓇᑦᑎᐊᕐᓂᖏᓪᓗ ᑲᓇᑕᐅᑉ ᐲᔭᐃᕝᕕᐅᓗᑎᒃ ᐃᓯᐊᕿᔪᑦᓂᒃ 
ᐊᕙᑎᑦᑎᓐᓄᑦ 2050‑ᖑᓕᖅᑲᑦ.

ᐅᑭᐅᖅᑕᖅᑐᒥ ᓯᑯᒥᒃ ᓯᖁᒥᑦᑎᔪᑦ ᐃᓚᒋᐊᖅᑎᑦᑎᓂᐊᖅᐳᑦ ᑲᓇᑕᐅᑉ 
ᓯᑯᓯᐅᖅᑎᖁᑎᖏᑦ ᐊᔪᙱᓐᓂᕆᔭᖏᓐᓂᒃ ᑲᓇᑕᓕᒫᒥ ᐅᑭᐅᖅᑕᖅᑐᒥ 
ᕿᑭᖅᑕᖏᓐᓂᐃᒪᕕᓐᓂᓪᓗ ᐊᓯᖏᓐᓂᓪᓗ. ᑖᒃᑯᐊ ᓯᑯᓯᐅᑎᖅᐸᔮᑦ 
ᐃᓄᓐᓂᑦ ᐃᑲᔪᕈᓐᓇᕋᔭᕐᒥᔪᑦ ᐊᕐᕌᒎᑉ ᐃᓗᐊᓂ ᖃᖓᑐᐃᓐᓇᑦᑎᐊᖅ 
ᑲᓇᑕᐅᑉ ᐅᑭᐅᖅᑕᖅᑐᒥ. ᓄᑖᖅ ᐅᒥᐊᕐᔪᐊ ᓴᓇᓯᒪᒐᔭᖅᑐᖅ 
ᓲᕐᓗ “ᐱᑐᐃᓐᓇᕆᐊᖃᓕᖅᑐᖅ,” ᑕᐃᒫᒃ ᐱᓕᕆᐊᕆᓂᐊᖅᑕᖓᓐᓂ 
ᓇᓗᓇᐃᖅᓯᓯᒪᔪᖃᑦᑕᐅᑎᒋᔪᖅ ᖃᕋᓴᐅᔭᑎᒎᖅᑐᓂᒃ ᑐᐊᕕᕐᓇᖅᑐᒧᑦ 
ᐊᒻᒪᓗ ᖃᐅᔨᓴᖅᑐᓕᕆᓂᕐᒧᑦ ᐊᑐᖅᑕᐅᒐᔭᖅᑐᖅ ᐅᑭᐅᖅᑕᖅᑐᒥ 
ᑕᐃᒫᑉ ᐃᓕᑐᐃᓐᓇᖅᑑᔮᕐᓗᒍ ᑲᓇᑕᒥ ᓯᑯᓯᐅᑎᒃᑯᑦ ᐅᒥᐊᕐᔪᐊᖏᑎᑐᑦ. 
ᑕᐃᒫᒃ ᐊᔾᔨᒌᓐᖏᑦᑐᓂᒃ ᐱᓕᕆᔪᓐᓇᕐᓂᐊᕐᖓᑕ ᐊᒻᒪᓗ ᑕᑯᓴᐅᓗᑎ 
ᑦᐅᑭᐅᖅᑕᖅᑐᒥ ᐊᐅᓚᓂᕆᔭᐅᔪᑦ ᐊᔪᙱᓐᓂᕆᔭᐅᔪᓪᓗ, ᐃᓚᒋᔭᐅᓪᓗᑎᒃ 
ᖃᐅᔨᓴᖅᑐᓕᕆᓂᕐᒧᑦ ᐅᑭᐅᖅᑕᖅᑐᒥ. 

ᑲᓇᑕᒥ ᓯᑯᓯᐅᑎᒃᑯᑦ ᓇᓗᓇᐃᖅᓯᓯᒪᒻᒪᑕ ᒪᑭᒪᔾᔪᑎᖏᓐᓂ, ᐃᖅᑲᓇᐃᔭᖅᑎᓂᒃ, 
ᐃᓕᓐᓂᐊᑲᐃᓐᓇᓂᕐᒥᑦ, ᓯᓚᐅᑉ ᐊᓐᓇᒍᓐᓇᕐᓂᖓᓂᒃ ᐸᕐᓇᒃᑕᐅᕙᒌᖅᓂᕐᒧᑦ, 
ᑮᓇᐅᔭᖅᑎᒍᓪᓗ ᐱᑕᖃᕆᐊᖃᕐᖓᑦ ᐊᖏᓂᖅᓴᓂᑦ ᐅᒥᐊᕐᔪᐊᖃᕐᓂᐊᕈᑦᑕ 
ᓯᕗᓂᑦᑎᓐᓂ ᒫᓐᓇᐅᔪᖅ ᐸᕐᓇᑦᑐᑦ ᓄᑖᕐᒥᑦ ᐅᒥᐊᕐᔪᐊᖅᑖᕐᓂᐊᕆᐊᖓ 
ᐅᑭᐅᑦ ᖁᓕᑦ ᐃᓗᐊᓂ. ᐋᖅᑭᓱᖅᑕᐅᓗᑎᓪᓗ ᓄᑕᔾᔨᖅᑕᐅᓗᑎᓪᓗ ᑐᓚᕝᕖᑦ 
ᐅᒥᐊᕐᔪᐊᕐᓄᑦ, ᑭᓴᕐᕕᐅᔪᓐᓇᖅᑐᓂᑦ ᐅᒥᐊᕐᔪᐊᓄᑦ ᐳᖅᑐᔪᓂᓪᓗ ᐃᓪᓗᑯᑖᕐᓂᑦ 
ᐱᑕᖃᕆᐊᖃᕋᔭᕐᒥᔪᑦ ᖃᐅᔨᓴᖅᑕᓗᑎᓗ ᐅᑭᐅᖅᑕᖅᑐᒥ ᐊᐅᓚᑦᑎᑎᓪᓗᒋᑦ 

ᓄᓇᖓᓐᓂ. ᓯᔾᔭᒦᑦᑐᑦ ᓄᑕᔾᔨᖅᑕᐅᖃᑦᑕᐃᓐᓇᕐᓂᐊᖅᑐᑦ ᐃᑲᔪᖅᑐᕈᒪᓪᓗᒋᑦ 
ᓄᓇᓕᓐᓂ ᐃᒪᕐᒥ ᐸᖅᓴᐃᖃᑦᑕᖅᑐᓄᑦ ᓱᕈᓐᓇᖅᑐᑕᖃᕐᓂᖅᑲᓪᓗ ᑲᒪᒐᔭᖅᑐᓄᑦ 
ᐅᑭᐅᖅᑕᖅᑐᒥ, ᐊᒻᒪ ᐱᐅᓯᕚᓪᓕᖅᑎᓪᓗᒍ ᐊᑦᑕᕐᓇᖏᓐᓂᖅᓴᐅᓕᕐᓗᓂᑦ 
ᐊᒃᑑᑎᓯᒪᔪᑦ ᐅᒥᐊᕐᔪᐊᑦ ᐃᖏᕐᕋᓂᖅᓴᐅᖃᑦᑕᓕᕐᓂᖏᓐᓄᑦ ᐊᒻᒪ 
ᐃᑲᔫᑕᐅᔪᓐᓇᖅᑐᓄᑦ ᐱᕚᓪᓕᖅᑎᑦᑎᓂᖅᒧᑦ.

ᐱᓕᒻᒪᓴᖅᐸᓪᓕᐊᑎᓪᓗᑕ ᑭᒡᒐᖅᑐᖅᑕᐅᓂᖅᓴᐅᓗᑕᓗ ᐃᖅᑲᓇᐃᔭᕐᕕᑎᓐᓂᑦ 
ᓈᒪᑦᑎᐊᕈᑦᑕ ᒫᓐᓇᐅᔪᖅ ᓯᕗᓂᑦᑎᓂᓪᓗ ᐅᒥᐊᕐᔪᐊᓕᕆᔪᓐᓇᑦᑎᐊᕋᔭᖅᑐᒍᑦ, 
ᐃᖅᑲᓇᐃᔭᕐᕕᑦᑕᐅ ᐃᓕᔭᐅᑦᑎᐊᕆᐊᖃᕋᔭᕐᖓᑕ ᐅᒥᐊᕐᔪᐊᑉ 
ᓴᓇᒪᓂᖓᓄᑦ ᒪᓕᓪᓗᑎᑦ. 

ᐊᐅᓚᔾᔪᑎᖏᓐᓂ ᐱᐅᓯᕚᓪᓕᑎᑦᑎᑲᓐᓂᕐᓂᖅ
ᐱᓇᓱᐃᓐᓇᖅᑎᓪᓗᑕ ᖃᐅᔨᓴᕋᓱᒃᑎᓪᓗᑕᐊᔅᓱᕉᑎᖃᓯᐊᐳᒍᑦ ᖃᐅᔨᓴᕐᓂᕐᒥᒃ 
ᐊᑦᑐᐃᓂᐊᕐᓂᖓᓐᓂ ᓯᓚ ᑕᐃᒪᐃᑦᑐᖃᕐᓗᓂ ᑭᓯᐊᓂ ᒪᑭᒪᔾᔪᑎᖃᕐᓂᐊᕐᓗᓂ, 
ᑲᓇᑕᒥ ᓯᑯᓯᐅᑎᒃᑯᑦ ᐱᓕᕆᖃᑎᖃᒃᑲᓐᓂᕆᐊᖃᖅᐳᒍᑦ ᐃᓄᓐᓂᑦ, ᐊᓪᓚᓂᑦ, 
ᐊᓪᓚᖓᔪᓂᓪᓗ, ᐅᑭᐅᖅᑕᖅᑐᒥᐅᑕᓂᓪᓗ ᑕᐃᒪᐃᑦᑐᓕᕆᔪᒪᔪᓂᒃ ᐃᓕᑦᑐᕈᒪᔪᓂᒃ 
ᓯᓚᒥᑦ. ᐱᓕᕆᖃᑎᖃᕐᓂᐊᕋᑦᑕ ᒪᑭᑎᑦᑎᑲᓐᓂᕈᒪᓪᓗᑕ ᐅᓗᕆᐊᓇᖅᑐᒦᑦᑐᓄᑦ 
ᖃᐅᔨᓴᕐᓂᕐᒥᑦ ᐱᐅᓯᕚᓪᓕᑲᓐᓂᖁᓪᓗᒋᑦ ᓄᓇᓕᓐᓂ ᒪᑭᒪᒍᓐᓇᕐᓗᑎᑦ 
ᐊᐅᓛᔾᔪᑏᑦ ᐅᑭᐅᖅᑕᖅᑐᒥ. ᐊᒻᒪᓗ, ᐱᑕᖃᕐᓂᑎᓐᓂ ᐅᑭᐅᖅᑕᖅᑐᒥ 
ᐱᕈᖅᐸᓪᓕᐊᖏᓐᓇᕐᓂᐊᕋᑦᑕ, ᐃᒪᐃᓐᓂᐊᖅᑐᒍᑦ: ᕿᒥᕐᕈᓗᒋᑦ ᓇᓖᕌᕈᑎᔅᓴᕗᑦ 
ᐱᐅᓂᖅᐹᖅᑎᒍᑦ ᖃᕋᓴᐅᔭᓕᕆᔨᒃᑯᑦ ᐅᒥᐊᕐᔪᐊᑎᓐᓄᑦ, ᓲᕐᓗ ᐃᓗᐊᓂ ᐃᒥᕐᓗᒻᒥ 
ᑐᖅᑯᐃᔪᓐᓇᕐᓗᑎᑦ ᓴᓗᒻᒪᐸᓪᓕᐊᑦᑕᐅᑎᒋᓗᒍᓗ ᑯᕕᔭᐅᓚᐅᓐᖏᓐᓂᖏᓐᓂ; 
ᐊᒻᒪᓗ, ᐊᑐᓕᖅᑎᑦᑎᓗᑕ ᐊᕙᑎᑦᑎᓐᓂ ᑲᒪᑦᑎᐊᕆᐊᖃᕐᓂᑎᓐᓂ 
ᐊᐅᓚᑦᑎᔾᔪᑎᔅᓴᓂᒃ ᐸᕐᓇᐅᑎᒥᑦ ᐊᑯᓂ ᐊᑐᕈᓐᓇᖁᓪᓗᒋᑦ ᐱᖁᑏᑦ, ᑕᒪᓐᓇ 
ᐊᔅᓱᕉᑕᐅᖏᓐᓇᖅᑐᖅ ᐊᐅᓚᔾᔪᑏᑦ ᑭᓐᖒᒪᔭᑦ ᐱᑕᖃᕆᐊᖃᕐᖓᑕ ᓲᕐᓗ 
ᒪᑭᒪᔾᔪᑎᑦᑎᑦᑎᐊᕐᓂᕐᒥᑦ ᐅᑭᐅᖅᑕᖅᑐᒥ. 

ᐊᔾᔨᒌᓐᖏᑦᑐᓂᑦ ᐅᒥᐊᕐᔪᐊᓕᐅᕐᓂᖅ ᒥᑭᓂᖅᓴᓂᒃ ᐊᔾᔨᒋᓐᖏᑕᖏᓐᓄᓪᓗ 
ᐊᐅᓚᒍᓐᓇᕐᓗᑕ, ᓲᕐᓗ ᐳᔪᖃᓐᖏᑦᑐᓂᑦ ᐅᖅᓱᐊᓗᖅᑐᖅᑐᓂᒃ, ᐊᖏᔪᐊᓘᒻᒪᑦ 
ᑖᔅᓱᒧᖓ ᑲᓇᑕᒥ ᓯᑯᓯᐅᑎᒃᑯᑦ ᐳᔪᕐᓗᖅᑕᖃᑦᑕᐃᓕᒪᑎᑦᑎᓂᕐᒥᑦ 
ᐅᖅᓱᐊᓗᓐᓂᒃ, ᐃᑲᔪᕐᓂᖃᕋᔭᕐᖓᑕ ᑕᒪᓐᓇ ᓯᓚ ᐊᓯᔾᔨᐸᓪᓕᐊᓂᖓᓐᓄᑦ 
ᒐᕙᒪᑐᖃᒃᑯᑦ ᐳᔪᕐᓗᓂᑦ ᐊᑐᖁᔨᓐᖏᒻᒪᑕ ᐋᖅᑭᓱᖅᑕᐅᓯᒪᓪᓗᑎᑦ ᒐᕙᒪᒃᑯᑦ 
ᐸᕐᓇᐅᑎᖓ ᐱᕈᖅᑐᓂᒃ ᐱᐅᓯᕚᓪᓕᑎᑦᑎᑲᓐᓂᕋᓱᐊᕐᓂᕐᒧᑦ. 

ᐱᐅᓯᕚᓪᓕᑎᑦᑎᑲᓐᓂᕐᓂᖅ
ᑲᓇᑕᒥ ᓯᑯᓯᐅᑎᒃᑯᑦ ᕿᓂᖃᑦᑕᖅᑐᑦ ᑎᒍᓯᒍᒪᓪᓗᑎᑦ ᐱᖅᑯᓯᐅᔪᓂᒃ 
ᐊᔾᔨᐅᖏᑦᑐᓂᒃ, ᐱᓕᕆᖃᑎᖃᕐᓗᑎᑦ ᐃᓄᓐᓂᑦ, ᐊᓪᓚᓂᒃ 
ᐊᓪᓚᖓᔪᓂᓪᓗ ᐅᑭᐅᖅᑕᖅᑐᒥᐅᓂᓪᓗ ᓯᕗᓪᓕᖅᐸᐅᔾᔨᒍᒪᒻᒪᑕ 
ᐊᒻᒪᓗ ᓯᕗᓕᖅᑎᖃᕐᓗᑎᑦ ᐃᒪᕐᒥᑦ ᐱᔨᑦᑎᕋᖅᑎᐅᒐᔭᖅᑐᓂᒃ. 
ᑕᒪᓐᓇ ᐱᓪᓚᕆᐊᓘᒻᒪᑦ ᑲᔪᓯᑎᑦᑎᑦᑎᐊᕐᓂᐊᕐᓗᓂ ᐊᓯᔾᔨᕐᓂᐊᕈᑦᑎᒍ 
ᐊᐅᓚᔾᔪᑎᕗᑦ ᓄᓇᓕᕆᓂᕐᒥᑦ, ᓯᕗᓂᑦᑎᓐᓂ ᐊᐅᓚᑦᑎᒋᐊᖃᕋᔭᕐᓂᑎᓐᓂ, 
ᐊᒻᒪᓗ ᐱᔨᑦᑎᕋᐅᑎᑕᖃᐃᓐᓇᕐᓗᓂ. ᐊᕕᑦᑐᖅᓯᒪᔪᑦ ᐅᑭᐅᖅᑕᖅᑐᒥ 
ᓱᒃᑲᓕᔪᐊᓗᒻᒥ ᐊᓯᔾᔨᐸᓪᓕᐊᒻᒪᑦ, ᐊᔾᔨᐅᓐᖏᑦᑐᓂᑦ ᐱᐅᔪᐊᓗᓐᓂᒃ 
ᐅᑭᐅᖅᑕᖅᑐᒥ ᐱᒋᐊᓕᖏᓐᓂ ᓯᕗᓪᓕᖅᐸᐅᔾᔨᒋᐊᖃᕋᑦᑕ. ᑕᒪᓐᓇ ᐃᓚᓕᒃ 
ᖃᐅᔨᓴᕐᓂᕐᒥᑦ ᐊᔅᓱᕉᑕᐅᕙᑦᑐᓂᒃ, ᐱᕙᓪᓕᐊᑎᑦᑎᓂᕐᒥᑦ ᐋᖅᑭᐅᒪᔾᔪᑎᔅᓴᓂᒃ 
ᐆᑦᑐᕋᐅᑎᒍᒐᔭᖅᑐᓂᒃ, ᐆᑦᑐᕋᖃᑦᑕᕐᓗᑕ ᐅᑭᐅᖅᑕᖅᑐᒧ ᓈᒻᒪᒃᑲᓗᐊᕐᒪᖔᑕ 
ᐊᒻᒪᓗ ᓈᒻᒪᒃᑲᓗᐊᕐᒪᖔᑕ ᑲᓇᑕᒥᙶᖅᑐᑦ ᓯᓚᕐᔪᐊᒥᓗ ᐱᓕᕆᖃᑎᑦᑎᓐᓄᑦ. 
ᐃᑲᔪᖅᑐᐃᓗᑕᓗ ᑕᐃᒪᐃᑦᑐᓂᒃ ᐅᑭᐅᖅᑕᖅᑐᒥ ᐱᐅᔪᐊᓗᓐᓂᑦ 

ᐱᔨᑦᑎᕋᐅᑎᖃᕐᓗᑕ, ᓴᖅᑭᔮᖅᑎᑦᑎᑲᓐᓂᕋᔭᖅᑐᒍᑦ ᐃᓕᓐᓂᐊᕋᔅᓴᓂᒃ 
ᐆᑦᑐᕋᐅᑎᑦᑎᓐᓂᓐᖔᖅᑐᓂᒃ ᑲᓇᑕᒥ ᓯᓚᕐᔪᐊᒥᓗ. 

ᑕᒪᓐᓇ ᐊᔾᔨᐅᖏᑦᑐᒥᑦ ᓵᖅᑮᓇᓱᐊᕐᓂᕐᒥᑦ, ᑲᓇᑕᒥ ᓯᑯᓯᐅᑎᒃᑯᑦ 
ᕿᒥᕐᕈᒻᒪᑕ ᐆᑦᑐᕋᐅᑎᔅᓴᓂᒃ ᖃᖓᑕᓲᓂᒃ (ᖁᓛᒎᓕᓐᖑᐊᓖᑦ), 
ᐱᕚᓪᓕᑲᓐᓂᕋᔭᖅᑐᖅᐹᓗᐃᑦ ᑲᓇᑕᒥ ᓯᑯᓯᐅᑎᒃᑯᑦ ᐅᖓᓯᑦᑐᒥᑦ 
ᑕᑯᔪᓐᓇᓂᖅᓴᐅᓕᕐᓗᑎᑦ ᐅᑭᐅᖅᑕᖅᑐᒥ. ᐊᔾᔨᓕᐅᒐᐃᑦ ᓄᐊᑕᐅᔪᑦ 
ᓇᒻᒥᓂᖅ ᐊᑐᖅᑕᐅᓗᑎᑦ, ᐱᓕᕆᖃᑎᖃᕐᓗᓂ ᐃᓄᓐᖑᐊᕐᒥᑦ 
ᐅᐊᔭᒨᖅᑐᒥᒃ, ᓄᑖᕐᓂᑦ ᑕᑯᒃᑲᓐᓂᕋᔭᓪᓚᕆᑦᑐᑦ ᐃᒪᕐᒥ ᑕᐃᒪᐃᑦᑐᓂᑦ 
ᐅᔾᔨᕆᔭᐅᒃᑲᓐᓂᕆᐊᓕᓐᓂᑦ. ᐱᓕᕆᖃᑎᖃᕐᓗᑎᑦ ᐃᓱᒪᒋᔭᐅᒋᐊᓖᑦ 
ᓄᓇᖃᖅᑳᖅᑐᒥᓃᑦ ᖃᐅᔨᒪᓂᖏᑦ ᐊᑐᖅᑕᐅᓗᑎᒃ ᖃᐅᔨᒃᑲᓐᓂᕈᓐᓇᕋᑦᑕ 
ᑐᑭᓯᒋᐊᕈᑎᓂᓪᓗ ᖃᖓᑦᑕᖅᑎᑕᐅᓯᒪᔪᒃᑯᑦ, ᖃᖓᑕᓲᒃᑯᑦ, ᐅᒥᐊᕐᔪᐊᒃᑯᑦ 
ᐃᓱᒪᓕᐅᖅᑐᖃᕐᓂᐊᖅᑎᓪᓗᒍ ᖃᐅᑕᒫᑦ ᐱᔨᑦᑎᕋᕈᑎᖃᕈᓐᓇᕋᑦᑕ, ᓯᓚ 
ᐊᓯᔾᔨᐸᓪᓕᐊᓂᖓᓐᓄᑦ ᒪᑭᒪᒃᑲᓐᓂᕋᓱᒋᐊᖃᕋᑦᑕ, ᐊᓯᖏᓐᓂᓪᓗ ᑲᓇᑕᒥ 
ᓯᑯᓯᐅᑎᒃᑯᑦ ᐊᐅᓚᑦᑎᒐᓗᐊᕐᒥᑎᓪᓗᒋᑦ. 

ᓯᕗᓂᑦᑎᓐᓂ ᑐᓴᐅᒪᖃᑦᑕᐅᑎᓕᕆᓂᖅ ᐅᑭᐅᖅᑕᖅᑐᒥ ᑐᑭᖃᖅᑐᖅ 
ᓄᑖᕐᓂᑦ ᐊᑐᖅᑕᐅᕙᓕᖅᑐᓂ ᐅᐊᔭᒨᖅᑐᓂᒃ ᐊᑐᕐᓗᑎᑦ ᑕᒪᒃᑯᐊᓗ 
ᐱᖅᑯᓯᑐᖃᒃᑯᑦ ᑐᓴᐅᒪᖃᑦᑕᐅᑎᐅᕙᑦᑐᑦ ᐊᑐᕐᓗᒋᑦ ᐅᒥᐊᖅᑐᖅᑎᓂᑦ. 
ᐆᑦᑐᕋᖃᑦᑕᕐᓂᐊᕋᑦᑕ ᓄᑖᕐᓂᑦ ᑐᓴᐅᒪᖃᑦᑕᐅᑎᓕᕆᓂᐅᔪᓂᒃ ᐃᒪᒃᑰᐸᑦᑐᓂᑦ 
ᐊᒻᒪᓗ ᐃᒪᕐᒥᑦ ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐊᒻᒪᓗ ᐅᒥᐊᕐᔪᐊᕐᓂᑦ 
ᖃᐅᔨᓴᖅᐸᑦᑐᓂᒃ ᐱᔨᑦᑎᕋᖅᑎᖏᓐᓂ ᐅᔾᔨᕈᓱᒋᐊᖃᕐᓂᑎᓐᓂ, 
ᐸᖅᓴᕋᔅᓴᖃᓐᖏᓂᖅᓴᐅᖃᑦᑕᕋᔭᖅᑐᒍᑦ, ᐅᒥᐊᕐᔪᐊᓪᓗ ᐃᑲᔪᕈᓐᓇᕐᓗᒋᑦ 
ᖃᓄᑐᐃᓐᓇᖅ. ᑕᒪᑯᐊ ᐱᑕᖃᕇᖅᑐᑦ ᐊᑐᕐᓗᒋᑦ ᐅᕝᕙᓘᓐᓃᑦ ᓯᕗᓂᑦᑎᓐᓂ 
ᒐᕙᒪᑐᖃᒃᑯᑦ ᑐᓴᐅᒪᖃᑦᑕᐅᑎᓕᕆᕕᓕᐅᕐᓗᑎᑦ ᕿᒥᕐᕈᑲᓐᓂᕐᓗᑎᓪᓗ 
ᓄᑖᕐᓂᑦ ᐊᔾᔨᐅᖏᑦᑐᓂᑦ ᐊᑐᖅᑕᐅᒋᐊᓕᓐᓂᒃ ᐊᓯᕙᖅᑐᓄᑦ, 
ᒥᑭᒋᐊᓕᕆᕙᑦᑐᓄᑦ, ᓂᕿᔅᓴᖅᓯᐅᖅᑎᓄᓪᓗ ᐱᕙᑦᑕᑎᓐᓂᓪᓗ ᑲᓇᑕᒥ 
ᓯᑯᓯᐅᑎᒃᑯᑦ ᐱᔨᑦᑎᕋᕐᓂᖏᓐᓂ.

ᐊᖏᖅᓯᒪᓂᖃᖅᑐᒍᑦ ᐱᐅᓯᕚᓪᓕᑎᑦᑎᑲᓐᓂᕋᓱᐊᕐᓗᑕ 
ᑐᓴᐅᒪᖃᑦᑕᐅᑎᓕᕆᓂᕐᒥᑦ ᐅᒥᐊᕐᔪᐊᕐᓂᑦ ᖃᖓᑦᑕᖅᑎᑕᐅᓯᒪᔪᒃᑯᓪᓗ 
ᐱᖃᕐᓗᑎᑦ, ᑐᕌᒐᕗᑦ ᐅᒥᐊᕐᔪᐊᑦ ᑲᓱᖅᓯᒪᑦᑎᐊᖁᓪᓗᒋᑦ 
ᖃᕋᓴᐅᔭᒃᑰᕈᓐᓇᐅᑎᑎᒍᑦ ᖃᖓᓕᒫᑦᑎᐊᖅᑐᖅ ᐅᑭᐅᖅᑕᖅᑐᒦᑎᓪᓗᒋᑦ. 
ᑕᐃᒫᒃ ᐃᑲᔫᕐᓂᖃᕐᓂᐊᖅᑐᖅ ᐅᑭᐅᖅᑕᖅᑐᒧ ᐃᑲᔫᑎᓂᒃ 
ᐱᔨᑦᑎᕋᐅᑎᓂᓪᓗ, ᐃᒪᕐᒥᓪᓗ ᐅᔾᔨᕈᓱᑦᑎᑦᑎᑲᓐᓂᓂᕐᒥᑦ, ᐱᐅᓯᕚᓪᓕᕐᓗᒋᓪᓗ 
ᐃᖅᑲᓇᐃᔭᖅᑎᒧᑦ ᑲᓱᖅᓯᒪᒍᓐᓇᕐᓂᖏᑦ ᖃᕋᓴᐅᔭᒃᑯᑦ 
ᐃᓕᓐᓂᐊᖅᑎᑕᐅᑲᐃᓐᓇᖃᑦᑕᕐᓗᑎᑦ ᓯᓚᑖᓂᓗ.

ᖃᕋᓴᐅᔭᒃᑰᓂᖅᓴᐅᓕᖅᑎᑦᑎᓂᖏᑦ ᐱᔨᑦᑎᕋᐅᑎᖏᓐᓂ
ᑲᓇᑕᒥ ᓯᑯᓯᐅᑎᒃᑯᑦ ᓄᑕᔾᔨᖅᓯᒪᑦᑎᐊᕐᓗᑎᑦ ᑕᒪᒃᑯᓂᖓ 
ᐱᔨᑦᑎᕋᐅᔪᓂᒃ ᐱᐅᖃᑦᑕᕐᓂᐊᕐᖓᑕ ᐅᑭᐅᖅᑕᖅᑐᒥ. ᖃᕋᓴᐅᔭᒃᑯᓪᓗ 
ᑲᓱᖅᓯᒪᓗᑎᒃ ᐋᖅᑭᓱᖅᓯᒪᓗᑎᒃ ᐱᐅᓯᕚᓪᓕᖁᓪᓗᒋᑦ ᐊᑐᖅᑕᐅᕙᑦᑐᑦ 
ᐱᔨᑦᑎᕋᐅᑏᑦ ᐱᕙᓪᓕᐊᖏᓐᓇᕐᓗᑎᑦ ᐅᓪᓗᒥᓕᓴᐅᔪᓂᒃ ᖃᐅᔨᒪᓂᒃ, 
ᐳᑦᑕᖅᑯᑎᓂᒃ ᐊᓯᖏᓐᓂᓪᓗ ᐊᖅᑯᑕᐅᔪᓂᒃ ᓇᓗᓇᐃᒃᑯᑎᖃᕐᓗᑎᑦ 
ᐅᑭᐅᖅᑕᖅᑐᒥ. ᐅᓪᓗᒥᓕᓴᐃᑦ ᐊᑑᑎᖃᕋᔭᕐᖓᑕ ᓇᐅᒃᑰᕆᐊᖃᕐᓂᖏᓐᓂ 
ᐊᐅᓚᔾᔪᑕᐅᔪᓐᓇᖅᑐᓂᒃ, ᐃᓕᖅᑯᓯᐅᓗᑎᒃ ᐊᑐᖃᑦᑕᕐᓗᑎᓪᓗ ᐊᓯᖏᑎᒍᑦ 
ᐸᕝᕕᓴᑦᑕᐅᖏᑦᑎᐊᕐᓗᑎᑦ ᐃᖏᕐᕋᓂᖏᓐᓂ ᐊᑦᑕᓇᓐᖏᑦᑐᒃᑰᕐᓗᑎᓪᓗ 
ᑐᓴᐅᒪᖃᑦᑕᐅᑎᑦᑎᐊᕐᓗᑎᓪᓗ. ᐅᐊᔭᒨᖅᑐᓂᒃ ᖃᕋᓴᐅᔭᒃᑯᑦ 

ᓇᐅᒃᑰᕆᐊᖃᕐᓂᖏᓐᓂ ᓇᓗᓇᐃᖅᓯᕕᐅᔪᓐᓇᕐᓗᑎᑦ ᑐᑭᓯᒋᐊᓕᖏᓐᓂ 
ᐱᖃᑦᑕᕐᓗᑎᑦ ᖃᐅᔨᓴᕐᓂᒥᓪᓗ ᐅᓂᒃᑳᕐᓂᓪᓗ ᐱᖃᑦᑕᕐᓗᑎᑦ ᓯᑯᐃᑦ ᒥᔅᓵᓄᑦ 
ᓯᓚᐅᓪᓗ, ᐅᒥᐊᕐᓗ ᓇᐅᒃᑰᕐᓂᖏᓐᓂ, ᐊᓯᖏᓐᓂᓪᓗ ᐊᖅᑯᑕᐅᔪᓂᒃ 
ᐃᑲᔪᖅᑐᕐᓗᒋᑦ ᐅᒥᐊᖅᑐᖅᑏᑦ. 

ᐅᑭᐅᖅᑕᖅᑐᒥ ᐱᔨᑦᑎᕋᕐᓗᑎᑦ ᐆᑦᑐᕋᖃᑦᑕᕐᓗᑎᑦ ᐃᑲᔪᖅᑐᕐᓗᒋᓪᓗ ᓯᓚᕐᔪᐊᒥ 
ᐱᓕᕆᐊᖑᓇᓱᐊᖅᑐᑦ ᐊᑦᑕᓇᖅᑐᒦᖁᓇᒋᑦ ᐊᒻᒪ ᐊᐅᓚᐅᑎᓪᓗᐊᑕᖅᐃᒪᕐᒥ 
ᐅᔾᔨᕈᓱᖕᓂᕐᒧᑦ ᐅᑭᐅᖅᑕᖅᑐᒥ ᐊᒥᓱᑲᓪᓚᓐᓂᒃ ᐊᔅᓱᕉᑎᖃᖃᑦᑕᕐᓂᖏᓐᓂ 
ᑕᒪᓂ ᐅᖓᓯᑦᑐᒥ ᓯᓚᐅᑉ ᖃᓄᐃᓐᓂᕆᒐᔪᒃᑕᖓᓂᓗ ᐆᑦᑐᕋᖃᑦᑕᕐᓗᑎᑦ. 
ᐱᐅᓯᕚᓪᓕᐸᓪᓕᐊᓗᒋᑦ ᑐᓴᖅᑐᓕᕆᓂᕐᒨᖓᔪᑦ, ᑲᓇᑕᒥ ᓯᑯᓯᐅᑎᒃᑯᑦ 
ᐋᖅᑭᔅᓯᒪᑦᑎᐊᓕᖅᑐᖅ ᐆᑦᑐᕋᐅᑎᔅᓴᓄᑦ ᑕᒪᒃᑯᓂᖓ ᐅᐊᔭᒨᖅᑐᓄᒃ 
ᓲᕐᓗ ᑕᓚᕖᓴᒃᑯᑦ ᐅᖃᐅᔾᔪᖅᑕᐅᓗᑎᑦ ᓇᐅᒃᑰᕆᐊᖃᕐᓂᖏᓐᓂ 
ᐊᔅᓱᕈᓐᓇᖅᑐᒃᑰᖅᑎᓪᓗᒋᑦ ᐊᑦᑐᖅᑕᐅᔪᓐᓇᖅᑐᓂᓪᓗ ᓯᓚ ᐊᓯᔾᔨᕐᓂᖓᓐᓄᑦ, 
ᒪᑯᐊᓗ ᓯᓚᑲᒻᒪᐅᖃᑦᑕᕐᓂᐅᔪᓄᑦ. ᑕᒪᒃᑯᐊ ᓯᕗᓂᑦᑎᓐᓂ ᐊᑐᕋᔭᓐᖑᐊᖅᑐᑦ 
ᐅᐊᔭᒨᖅᑐᑦ ᐱᐅᓯᕚᓪᓕᖅᑐᑑᒐᔭᓐᖏᑦᑐᑦ ᐱᔨᑦᑎᕋᐅᑎᓂᒃ ᐅᑭᐅᖅᑕᖅᑐᒥ, 
ᑭᓯᐊᓂᓕ ᑎᒍᓯᕙᓪᓕᐊᓗᑎᑦ ᒪᓕᒐᔅᓴᐅᔪᓂᒃ ᐊᑯᓂᒧᑦ ᑲᓇᑕᐅᑉ ᐃᒪᖏᓐᓄᑦ. 

ᐊᔾᔨᐸᓗᖓ, ᐆᑦᑐᕋᐅᑏᑦ ᐅᓪᓗᒥᓕᔨᓴᐃᑦ ᐃᒪᒃᑯᑦ ᑐᓴᐅᒪᖃᑦᑕᐅᑎᓕᕆᔩᑦ 
ᐃᖏᕐᕋᕙᑦᑐᓄᓪᓗ ᐱᔨᑦᑎᕋᐅᑏᑦ ᐃᑲᔫᑎᖃᕋᔭᖅᑐᑦ ᐅᐊᔭᒨᖅᑐᖏᑦ 
ᕿᒥᕐᕈᑦᑎᐊᕐᓗᒋᓪᓗ ᖃᓄᖅ ᐱᐅᓂᖅᐹᖑᒐᔭᕐᒪᖔᑕ ᐅᑭᐅᖅᑕᖅᑐᒥ 
ᐱᓗᐊᖅᑐᒥᑦ ᓄᑖᕐᓂᑦ ᐊᑐᕐᓂᐊᖅᑎᓪᓗᒋᑦ ᐃᓕᖅᑯᓯᐅᔪᓂᓪᓗ 
ᐱᐅᓯᕚᓪᓕᖅᑕᐅᒐᔭᖅᑐᒥᒃ ᑲᓇᑕᒥ ᒪᓕᓪᓗᑎᑦ ᓯᓚᕐᔪᐊᑉ 
ᐊᑐᖅᑕᐅᔭᕆᐊᓕᖏᓐᓂ. ᓲᕐᓗ, ᐊᑐᒐᖅ ᓯᓚᕐᔪᐊᒥ ᐃᒪᕐᒧᑦ ᑲᑐᔾᔨᖃᑎᒌᑦ 
ᑎᒍᓯᓚᐅᖅᓯᒪᔪᑦ S‑100‑ᒥᑦ ᐃᖅᑲᖓᓂ ᓄᓇᓐᖑᐊᓕᐅᕐᓂᕐᒧᑦ ᓲᕐᓗ, 
ᑭᖑᕚᒃᓴᕗᑦ ᑭᓴᕐᖑᒋᒐᔭᑕᖓᑦ ᖃᐅᔨᒪᑕᕆᓗᕆ ᐱᔨᑦᑎᕋᐅᑏᑦ 
ᐱᐅᓯᕚᓪᓕᕐᒥᓗᒋᑦ ᐃᖏᕐᕋᔪᓄᑦ ᐊᖅᑯᑕᐅᔪᑦ ᐊᑦᑕᓇᖅᑐᒦᖁᓇᒋᑦ, 
ᐊᑭᑐᓗᐊᕋᔭᕐᓇᑎᓪᓗ ᐊᕙᑎᑦᑎᓂᓪᓗ ᐸᖅᑭᓗᑎᑦ. ᑕᒪᓐᓇ ᐃᑲᔪᖅᑐᐃᔪᖅ 
ᐅᑭᐅᖅᑕᖅᑐᒥ ᐊᑦᑐᐃᓗᐊᓐᖏᑦᑐᖅ ᐅᒥᐊᕐᔪᐊᑉ ᐊᖅᑯᑎᖓ 
ᐊᑦᑐᐃᓗᐊᕋᓱᓐᖏᑦᑐᑦ ᐅᒥᐊᕐᔪᐊᑦ ᓂᕐᔪᑎᓂᑦ ᐱᖅᑯᓯᓂᓪᓗ 
ᒪᑭᒪᔾᔪᑕᐅᕙᑦᑐᓂᓪᓗ, ᐊᐅᓪᓚᕈᔾᔨᓂᐅᔪᓪᓗ ᐅᑭᐅᖅᑕᖅᑐᒥ. 

ᑕᒪᒃᑯᐊ ᐱᕙᓪᓕᐊᔪᑦ ᐱᕈᖅᑎᑦᑎᑲᓐᓂᕋᔭᖅᑐᑦ ᑲᓇᑕᒥ 
ᓯᑯᓯᐅᑎᒃᑯᑦ ᐱᔪᓐᓇᕐᓂᖏᓐᓂ ᐅᑭᐅᖅᑕᖅᑐᒥᓗ ᐅᖓᑖᓄᒃᑲᓂᓪᓗ 
ᐅᖃᐅᔾᔨᒋᐊᕆᔪᓐᓇᕐᓗᑎᑦ ᑐᓴᖅᑎᑦᑎᒍᓐᓇᕐᓗᑎᓪᓗ ᑕᐅᖅᓰᕙᑦᑐᓂᒃ, 
ᐃᖏᕐᕋᕙᑦᑐᓂᒃ, ᐃᓅᓇᓱᐊᖅᑐᓂᓪᓗ ᑕᒫᓂ.

ᓇᐃᓈᖅᓯᒪᔪᑦ: ᑲᓇᑕᒥ ᓯᑯᓯᐅᑎᒃᑯᑦ ᐊᑐᐃᓐᓇᖃᕐᓂᐊᖅᑐᑦ 
ᐅᓪᓗᒥᓕᓴᕐᓂᑦ ᐃᑲᔫᑎᓂᒃ ᐱᔨᑦᑎᕋᐅᑎᓂᓪᓗ ᐅᑭᐅᖅᑕᖅᑐᒥ 
ᐱᐅᓯᕚᓪᓕᑎᑦᑎᑲᓐᓂᕐᓗᑎᑦ ᐆᑦᑐᕋᕐᓗᑎᓪᓗ, ᒪᑯᐊᓗ ᓯᓚ 
ᐊᓯᔾᔨᐸᓪᓕᐊᓂᖓᓐᓄᑦ ᒪᑭᒪᓇᓱᒃᑲᓐᓂᕆᐊᖃᕐᓂᕗᑦ ᐸᕐᓇᐅᑎᒥᑦ, 
ᐊᑦᑐᖅᑕᐅᓴᕋᐃᑦᑐᓪᓗ ᖃᐅᔨᓴᖅᑕᐅᓂᖏᑦ ᐱᖁᑏᑦ, ᐅᒥᐊᕐᔪᐊᓪᓗ 
ᐳᔪᕐᓗᐊᓗᐃᔭᓐᖏᓂᖅᓴᐅᖁᓪᓗᒋᑦ. ᖃᓄᐃᓕᐅᕐᓂᐅᔪᑦ 
ᓯᕗᓪᓕᖅᐸᐅᑎᓇᓱᐊᕐᓗᒋᑦ ᑐᓴᐅᒪᖃᑦᑕᐅᑎᓂᕐᒥᑦ ᐅᒥᐊᕐᔪᐊᕐᓂᑦ 
ᐊᖏᓪᓕᑎᑦᑎᑲᓐᓂᕋᔭᕐᖓᑦ ᑲᓇᑕᒥ ᐃᒪᕐᒥ ᐅᔾᔨᕈᓱᒋᐊᖃᕐᓂᑎᓐᓂ, 
ᐸᕐᓇᐅᑎᓕᐅᕐᓂᕐᒥᑦ ᓄᓇᓕᓐᓂᑦ ᐊᐅᓚᔾᔪᑎᔅᓴᓄᑦ, ᐆᑦᑐᕋᖅᑕᐅᓗᑎᑦ 
ᐅᐊᔭᒨᖅᑐᑦ ᐊᐅᓚᔾᔪᑕᐅᒐᔭᖅᑐᑦ ᒪᓕᑦᑎᐊᕐᓗᑎᓪᓗ ᑲᓇᑕᒥ ᓯᓚᕐᔪᐊᒥ 
ᐱᐅᑎᑦᑎᑲᓐᓂᕋᕐᓗᑎᑦ ᒐᕙᒪᒃᑯᑦ ᐸᕐᓇᐅᑎᒋᖏᓐᓂ.

20 ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ 



ᑐᙵᕕᒃ 4:  
ᐊᔾᔨᒌᙱᕈᓘᔭᖅᑐᑦ, ᐊᔾᔨᒌᒃᑎᑦᑎᓂᖅ ᐊᒻᒪ ᐃᓚᓕᐅᔾᔨᓂᖅ ᐃᖅᑲᓇᐃᔭᕐᕕᖕᒥ

ᑲᓇᑕᒥ ᓯᑯᓯᐅᑎᒃᑯᑦ , ᐅᑉᐱᕆᔭᖃᕋᑦᑕ ᐱᒻᒪᕆᐅᓛᖑᕗᑦ ᐅᐱᒋᔭᕐᔪᐊᕌᓗᒋᓪᓗ ᐃᖅᑲᓇᐃᔭᖅᑎᕗᑦ, 
ᐱᔨᑦᑎᖃᑦᑕᖅᑐᓂ ᑲᓇᑕᒥᐅᓄᑦ 24/7/365 ᐅᓪᓗᓄ ᑲᓇᑕᓕᒫᒥᑦ. ᓄᓇᓕᖕᓂ ᑲᓇᑕᒥ ᓯᑯᓯᐅᑎᒃᑯᑦ 
ᐃᖅᑲᓇᐃᔭᕐᕕᑦᑎᐊᕙᐅᔪᒪᕗᑦ ᐊᒻᒪ ᐱᓕᕆᓪᓚᕆᒍᒪᓪᓗᑕ ᐊᔾᔨᒌᙱᑦᑐᓂᒃ ᑭᒡᒐᖅᑐᐃᑦᑎᐊᖅᑐᓂᒡᓗ 
ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᐃᖅᑲᓇᐃᔭᖅᑎᓂᒃ ᐅᑭᐅᖅᑕᖅᑐᒥ ᓄᓇᖃᖅᑐᓂᒃ ᐊᒻᒪ ᐱᓕᕆᔪᓂᒃ. 

ᑕᒪᓐᓇ ᐊᔅᓱᕉᑕᐅᔪᖅ ᐱᓕᕆᖃᑎᖃᒃᑲᓐᓂᕐᓂᐊᕋᑦᑕ ᐃᓄᓐᓂᑦ, ᐊᓪᓚᓂᒃ, 
ᐊᓪᓚᖓᔪᓂᒃ ᐅᑭᐅᖅᑕᖅᑐᒥᐅᑕᓂᓪᓗ. ᐃᖅᑲᓇᐃᔭᖅᑎᑖᖅᓂᕐᒧᑦ 
ᓄᓇᓕᓐᓂᐅᑕᓂᒃ, ᐊᔾᔨᐅᖏᑦᑐᓂᓪᓗ ᐱᓇᓱᐊᖅᑐᑕ ᑭᒡᒐᖅᑐᐃᓪᓗᑕᓗ 
ᑲᓇᑕᒥ ᑭᒃᑯᑐᓐᓇᕐᓂᑦ, ᐊᑦᑕᓇᖅᑐᒦᖁᔨᓇᑕ, ᐱᖅᑯᓯᖏᑎᒍᓪᓗ 
ᐱᓇᓱᐊᖅᑐᑕ, ᐃᖅᑲᓇᐃᔭᕐᕕᑦᑎᐊᕙᐅᖁᔨᓪᓗᑕᓗ. ᑕᐃᒪᐃᓐᓂᐊᕈᑦᑕ 
ᐃᖃᓗᓕᕆᔨᒃᑯᑦ ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᑦ ᐋᖅᑭᔅᓱᐃᒻᒪᑕ ᐅᑭᐅᖅᑕᖅᑐᒥ 
ᐃᖅᑲᓇᐃᔭᖅᑎᑖᕋᓱᖕᓂᖕᒧᑦ ᐃᖅᑲᓇᐃᔭᖅᑎᖃᐃᓐᓇᖕᓂᖕᒧᓪᓗ 
ᐸᕐᓇᐅᑎᖓᐃᓚᖃᖅᑐᑕ ᐃᓄᓐᓂᑦ, ᐊᓪᓚᓂᒃ ᐊᓪᓚᖓᔪᓂᒃ 
ᐅᑭᐅᖅᑕᖅᑐᒥᐅᓂᓪᓗ. 

ᐊᑐᓕᖅᑎᑦᑎᓇᓱᐊᕐᓂᖅ ᐃᓚᓕᐅᔾᔨᓂᕐᒥᑦ 
ᐃᓕᖅᑯᓯᖃᑎᒌᙱᑦᑐᒥᒡᓗ ᐃᖅᑲᓇᐃᔭᕐᕕᖃᑦᑎᐊᖁᓪᓗᑕ 
ᐃᓚᓕᐅᔾᔨᓯᒪᑦᑎᐊᕐᓗᑎᑦ ᐱᖅᑯᓯᕐᒥᒍᓪᓗ ᐃᖅᑲᓇᐃᔭᕐᕕᑦᑎᐊᕙᐅᒋᐊᓕᒃ 
ᓴᖅᑭᔮᑦᑎᐊᕐᓗᑎᓪᓗ ᐱᐅᒋᔭᐅᓗᑎᑦ ᐱᓯᒪᐃᓐᓇᕋᓱᐊᕐᓗᒋᓪᓗ ᐊᔾᔨᐅᖏᑦᑐᑦ 
ᑭᒡᒐᖅᑐᐃᔪᓐᓇᑐᓪᓗ ᐃᖅᑲᓇᐃᔭᕐᕕᒻᒥ, ᐃᑲᔪᖅᑐᕐᓗᒋᓪᓗ ᐅᑭᐅᖅᑕᖅᑐᒥ 
ᐱᔨᑦᑎᕋᐅᑏᑦ ᐃᓕᖅᑯᓯᖏᑦ. ᐃᖅᑲᓇᐃᔭᕐᕕᑦᑎᐊᕙᒃ ᐱᐅᔪᓐᓂᒃ, 
ᑕᐃᒪᐃᓪᓗᐊᑎᑦᑎᔪᓂᒃ, ᐱᔭᕐᓂᖅᑐᓂᒃ ᐃᓚᒋᔭᐅᓂᕐᒥᓪᓗ ᐱᑕᖃᑦᑎᐊᕐᓗᓂ 
ᐃᖅᑲᓇᐃᔭᕈᒪᕕᒋᓇᕐᓗᓂᓗ ᓯᕗᓪᓕᖅᐸᐅᑎᓪᓗᒋᑦ ᓄᓇᓖᑦ. 

ᐃᑲᔪᖅᑐᖃᑦᑕᕐᓗᒋᑦ ᐃᓕᓐᓂᐊᕐᓂᖏᓐᓂ ᐃᖅᑲᓇᐃᔭᖅᑎᓕᒫᑦ 
ᐱᓇᓱᐊᑦᑎᐊᖁᓪᓗᒋᑦ ᐃᑲᔪᕈᓐᓇᑦᑎᐊᕐᓗᑎᓪᓗ, ᑲᓇᑕᒥ ᓯᑯᓯᐅᑎᒃᑯᑦ 
ᐊᑐᓕᖅᑎᑦᑎᒐᔭᖅᑐᑦ ᐊᔾᔨᐅᖏᑦᑐᓂᒃ ᑎᒍᓯᕙᓪᓕᐊᓗᑎᒃ ᐸᕐᓇᐅᑎᓂᒃ, 
ᐊᒻᒪᓗ ᐱᖅᑯᓯᐅᔪᓂᒃ ᒪᓕᓪᓗᑎᑦ ᐃᖅᑲᓇᐃᔭᖅᑎᑖᕋᓱᓪᓗᑎᑦ. 
ᐃᓕᓐᓂᐊᑎᑦᑎᑲᐃᓐᓇᖃᑦᑕᕐᓗᑕ ᐃᖅᑲᓇᐃᔭᖅᑎᓂᒃ ᒐᕙᒪᓕᕆᓂᕐᒥᑦ 
ᐅᑭᐅᖅᑕᖅᑐᒥᓪᓗ ᐃᓕᑦᑎᓪᓗᒋᑦ ᐊᐅᓚᑎᑦᑎᓂᕐᒥᑦ ᐅᔾᔨᓱᕐᓗᑎᑦ. 
ᐃᓕᓐᓂᐊᑎᑦᑎᑲᓐᓂᕈᒪᒐᑦᑕ ᖃᐅᒪᑦᑎᐊᕐᓗᑎᓪᓗ ᓄᓇᕐᔪᐊᕐᒥᐅᑦ 
ᑲᑐᔾᔨᖃᑎᒌᖏᓐᓄᑦ ᓱᓕᓂᕋᕈᑎ ᐱᔪᓐᓇᐅᑎᒋᔭᐅᔪᓄᑦ ᓄᓇᖃᖅᑳᖅᓯᒪᔪᑦ 
ᓂᑦ ᐊᒻᒪᓗ ᐃᖅᑲᓇᐃᔭᕐᕕᑦᑎᐊᕙᒻᒥ ᐱᓕᕆᖃᑎᖃᖃᑦᑕᖅᑐᓂᒃ 
ᐅᑭᐅᖅᑕᖅᑐᒥ ᐱᓇᓱᐊᕐᓗᑎᑦ. 

ᐃᖅᑲᓇᐃᔭᕐᕕᕗᑦ ᐱᖅᑯᓯᖏᑦ ᖃᓄᖅᑑᕈᓐᓇᓂᖅᓴᐅᓗᑎᑦ ᐃᑲᔪᖅᑐᐃᓗᑎᑦ 
ᐃᓚᒥᓃᒋᐊᓖᑦ ᐱᖅᑯᓯᕐᒥᓂᓪᓗ ᐱᓇᓱᐊᕐᓂᖏᓐᓂ ᐃᖅᑲᓇᐃᔭᖅᑎᖁᑎᕗᑦ, 
ᐸᐃᕆᑦᑎᓂᐅᔪᓂᓪᓗ ᐱᖅᑯᓯᕐᒥᓂᓪᓗ ᐊᑐᕐᓗᑎᑦ ᐊᓯᕙᖃᑦᑕᕐᓂᖏᓐᓂ. 
ᑕᒪᒃᑯᐊ ᐱᑕᖃᕇᖅᑑᒐᓗᐊᑦ ᒐᕙᒪᑐᖃᒃᑯᓐᓂ ᑭᓯᐊᓂ ᐋᖅᑭᔅᓯᒪᓂᖏᑦ 
ᕿᒥᕐᕈᑲᓐᓂᕐᓗᒋᑦ ᐱᖁᔭᖏᑦ, ᒪᑯᐊᓗ ᖃᓂᒪᔪᑦ ᓄᖅᑲᖓᖃᑦᑕᕐᓂᖏᑕ 
ᐊᑐᐊᒐᖏᓐᓂ, ᕿᒥᕐᕈᓗᒋᓪᓗ ᖃᓄᖅ ᐱᑕᕆᐊᖃᕐᓂᖅᓴᐅᒻᒪᖔᑕ 
ᐋᓐᓂᐊᕕᓕᐊᖃᑦᑕᖅᑐᑦ ᐅᑭᐅᖅᑕᖅᑐᒥᐅᑦ. 

ᐊᒻᒪᓗᒃᑲᓐᓂᖅ, ᓂᐅᕐᕈᑎᖃᕐᓂᕐᒧᑦ ᓴᓇᒪᓂᖏᑦ ᓯᕗᓂᑦᑎᓐᓂ ᐅᒥᐊᕐᔪᐊᓂ 
ᐊᑐᑦᑕᐅᑦᑎᐊᕈᓐᓇᕐᓗᓂ ᐃᓂᖃᖁᓪᓗᒋᑦ , ᐃᓚᓕᐅᔾᔨᖃᑦᑕᕐᓗᑎᑦ ᐊᒻᒪᓗ 

ᐱᖅᑯᓯᕐᒥᓂᒃ ᑭᓇᐅᒐᓗᐊᖅᑲᑦ ᐃᖅᑲᓇᐃᔭᕐᕕᐅᒍᓐᓇᕐᓗᓂ 
ᐅᒥᐊᕐᔪᐊᑦ ᓄᑖᑦᖑᔪᓂ. 

ᐃᓅᓇᓱᐊᕐᓂᕐᒧᑦ ᐊᑭᖓ 
ᐊᑭᑐᓂᖅᓴᐅᕗᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ ᒥᒃᓴᐅᖦᖢᒋᑦ ᖃᓪᓗᓈᑦ 
ᓄᓇᖏᑦ, ᑕᐃᒪᐃᓐᓂᖓᓐᓄᑦ ᐃᖅᑲᓇᐃᔭᖅᑎᑖᕋᓱᒃᑲᓗᐊᖅᑐᓂ 
ᐅᑭᐅᖅᑕᖅᑐᒥ ᐊᔪᕐᓇᕐᓂᖅᓴᖅ ᓇᓂᓯᓇᓱᒃᓗᓂ. ᒫᓐᓇ ᐊᔅᓱᕈᓐᓇᖅᑐᖅ 
ᐃᖅᑲᓇᐃᔭᖅᑎᑖᕋᓱᐊᖅᑐᓂ ᐃᓪᓗᓂᓪᓗ ᐊᑭᑭᓐᓂᖅᓴᓂᑦ 
ᐱᑕᖃᓗᐊᓐᖏᒻᒪᑦ ᓇᒻᒥᓂᖅᑖᕋᔅᓴᐃᓪᓗ ᐃᓪᓗᑦ ᐊᑐᐃᓐᓇᐅᓐᖏᓂᖅᓴᐅᒻᒪᑕ, 
ᐃᒡᓗᒃᓴᖃᑦᑎᐊᙱᓂᖓᓂ ᒃᐊᑐᐃᓐᓇᐅᓐᖏᓂᖅᓴᐅᒻᒪᑕ ᐊᒻᒪᓗᑦᑕᐅᖅ 
ᐊᐅᓚᓪᓗᓂ ᐃᓱᓕᑦᑕᖅᑐᒥᒃ ᐃᑭᐊᖅᑭᕕᒃᑯᑦ ᐊᑕᖃᑦᑕᐅᑎᓂᕐᒥᒃ. ᑲᓇᑕᒥ 
ᓯᑯᓯᐅᑎᒃᑯᑦ ᐱᓕᕆᖃᑎᖃᖅᑐᑦ ᑲᓇᑕᒥ ᐊᕕᑦᑐᖅᓯᒪᔪᓂᒃ ᐅᑭᐅᖅᑕᖅᑐᒥᓗ, 
ᐃᓄᓐᓂᓪᓗ, ᐊᓪᓚᓂᒃ ᐊᓪᓚᖓᔪᓪᓗ ᑲᑐᔾᔨᖃᑎᒌᖏᓐᓂ, ᓄᓇᓕᓐᓂᑦ 
ᒐᕙᒪᒃᑯᓂᓪᓗ ᐃᓚᓕᐅᔾᔨᒍᓐᓇᕐᒪᖔᑕ ᐃᓪᓗᔅᓴᓂᒃ, ᐊᓪᓚᕕᔅᓴᓂᒃ, 
ᓴᓇᕕᓐᓂᓪᓗ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᖃᕈᒪᓪᓗᑎᑦ. ᐱᓕᕆᖃᑎᖃᕐᒥᔪᒍᑦ 
ᒐᕙᒪᑐᖃᒃᑯᓐᓂ ᐊᑭᓕᖅᓱᖅᑕᐅᒍᓐᓇᕐᒪᖔᑕ ᐃᑲᔫᓯᐊᖅᑖᕐᓗᑎᓪᓗ 
ᑲᑐᔾᔨᖃᑎᒋᓐᓂᒃ ᓈᒻᒪᒃᑲᔭᖅᑐᓂᒃ ᑮᓇᐅᔾᔭᔅᓵᓂᓪᓗ ᐱᔪᒥᓇᖅᑐᓂᒃ ᓄᑖᕐᓂᑦ 
ᐃᖅᑲᓇᐃᔭᖅᑎᖃᐃᓐᓇᕋᓱᐊᕐᓗᓂ ᑲᓇᑕᐅᑉ ᐅᑭᐅᖅᑕᖅᑐᖏᓐᓂ. 

ᐊᐳᖅᑕᕈᑕᐅᕙᑦᑐᓂᒃ ᐲᔭᐃᓂᖅ ᐃᖅᑲᓇᐃᔭᖅᑎᑖᕋᓱᐊᕐᓗᓂ 
ᐃᖅᑲᓇᐃᔭᖅᑎᖃᐃᓐᓇᕐᓗᓂᓗ 
ᐃᓄᐃ, ᐊᓪᓚᐃᑦ, ᐊᓪᓚᖓᔪᓪᓗ ᐊᔅᓱᕉᑎᖃᖃᑦᑕᕐᖓᑕ ᐊᑐᓂᑦ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓂᑦ ᐃᖅᑲᓇᐃᔮᑖᕋᓱᐊᖅᑎᓪᓗᒋᑦ. ᐊᒥᓱᑦ ᓂᐲᑦ ᐊᑕᐅᓯᖅ 
ᐃᓱᒪᒃ: ᐊᖅᑯᑕᐅᔪᖅ ᓴᐃᒻᒪᖃᑎᒌᓐᓂᕐᒧᑦ ᐅᓂᒃᑳᖅᑐᐊᖅ ᒐᕙᒪᓕᒫᑦᐸᕐᓇᐅᑎ 
ᐊᐳᖅᑕᕈᑕᐅᕙᑦᑐᓂᒃ ᐲᔭᐃᓇᓱᐊᖅᑐᑦ ᑭᒃᑯᑐᐃᓐᓇᕐᓂᑦ ᐱᔨᑦᑎᕋᖅᑎᓪᓗᒋᑦ 
ᐃᖅᑲᓇᐃᔮᖅᑖᕋᓱᐊᖅᑐᓂᒃ ᓄᓇᖃᖅᑳᖅᑐᓂᑦ, ᓴᖅᑭᔮᖅᑎᑦᑎᑲᓐᓂᓂᕐᒥᓪᓗ 
ᐊᔾᔨᐅᖏᑦᑐᓂᒃ ᐃᓱᒪᒋᓪᓗᒋᓪᓗ ᐃᓄᐃᑦ, ᐊᓪᓚᐃᑦ ᐊᓪᓚᖓᔪᓪᓗ 
ᑭᒃᑯᑐᐃᓐᓇᕐᓄᑦ ᐱᔨᑦᑎᑕᐅᒻᒥᓗᑎᑦ. ᑲᓇᑕᒥ ᓯᑯᓯᐅᑎᒃᑯᑦ ᐅᓪᓗᒥᒧᑦ 
ᐃᖅᑲᓇᐃᔭᖅᑎᑎᓐᓂ ᑲᒪᐃᓐᓇᕐᓂᐊᖅᑐᒍᑦ ᐊᐳᖅᑕᕈᑕᐅᔪᓪᓗ ᐅᑭᐅᖅᑕᖅᑐᒥ 
ᐲᔭᕋᓱᐊᕐᓗᒋᑦ ᐃᓗᐊᓂ ᐃᖅᑲᓇᐃᔭᖅᑎᑎᓐᓂ, ᒪᑯᐊᓗ ᐃᓕᓐᓂᐊᑲᓐᓂᕈᒪᔪᓂᒃ 
ᐃᓕᓐᓂᐊᕈᒪᔪᓃᓪᓗ, ᐊᑭᑐᔪᐊᓘᑎᓪᓗᒍᓗ ᐃᓅᓇᓱᐊᕐᓂᒧᑦ . ᑲᓇᑕᒥ 
ᓯᑯᓯᐅᑎᒃᑯᑦ ᐱᐅᓯᕚᓪᓕᑎᑦᑎᓇᓱᓐᓂᐊᖅᑐᑦ ᐃᖅᑲᓇᐃᔮᖅᑖᖅᑎᑦᑎᓇᓱᐊᕐᓗᑎᑦ 
ᐅᑭᐅᖅᑕᖅᑐᒥ ᐱᓗᐊᖅᑐᖅ ᓄᓇᓕᓐᓂ ᖃᐅᔨᒪᔪᓂᒃ ᐱᓕᕆᔨᒻᒪᕆᓐᓂᓪᓗ, 
ᐃᓅᓱᑦᑐᐃᓪᓗ ᐊᒥᓱᕈᖅᐸᓪᓕᐊᓪᓗᑎᒃ, ᓄᓇᓖᑦ ᐱᖅᑯᓯᕐᒥᓂᓪᓗ ᐊᑐᕐᓗᑎᑦ. 
ᐊᔾᔨᐸᓗᖓᓂ, ᑭᒡᒐᖅᑐᖅᑕᐅᑦᑎᐊᕆᐊᖃᕐᓂᖏᓐᓂ ᐅᑭᐅᖅᑕᖅᑐᒥᐅᑦ, 
ᐃᖅᑲᓇᐃᔮᖅᑖᕋᓱᑦᑐᓄᑦ ᑲᑎᒪᔨᖏᑦ ᐱᖃᓯᐅᑎᓗᒋᑦ.

ᑕᒪᒃᑯᐊ ᐱᒋᐊᕈᑏᑦ ᐱᒻᒪᕆᐅᓗᐊᖅᑐᑦ ᐅᐱᓐᓇᕋᓂ ᑲᓇᑕᒥ ᓯᑯᓯᐅᑎᒃᑯᑦ 
ᐅᑭᐅᖅᑕᖅᑐᒥ ᐃᓐᓄᐃᒋᐊᖃᓛᕐᖓᑕ ᖁᑦᓯᓂᓕᕇᑦᑐᓕᒫᓂ 
ᐃᖅᑲᓇᐃᔮᓂᖃᓄᐃᑦᑐᑐᐃᓐᓇᕐᓂᑦ, ᓯᔾᔭᓂᓪᓗ ᐅᒥᐊᕐᔪᐊᒥᓗ ᖃᓪᓗᓈᑦ 

ᐃᖅᑲᓇᐃᔭᕐᕕᖃᑦᑎᐊᕐᓂᖅ

ᑲᓇᑕᒥ ᓯᑯᓯᐅᑎᒃᑯᑦ ᐊᑑᑎᖃᓂᖅᐹᖅ ᐱᒻᒪᕆᐅᓛᖑᕗᑦ ᐃᖅᑲᓇᐃᔭᖅᑎᕗᑦ. ᐱᑕᖃᓐᖏᑉᐸᑕ, ᑲᔪᓯᖃᑦᑕᕋᔭᓐᖏᑦᑐᒍᑦ ᐱᓕᕆᐊᕆᔭᕆᐊᓕᑎᓐᓂᒃ. 
ᐱᒻᒪᕆᐅᕗᖅ ᓴᖅᑮᒋᐊᖃᕐᓂᖏᓐᓂ ᐊᐅᓚᑦᑎᓗᑎᑦ ᐊᑦᑕᓇᓐᖏᑦᑐᓂᒃ ᐃᖅᑲᓇᐃᔭᕐᕕᑦᑎᐊᕙᐅᔪᓂᒃ ᐃᑲᔪᖅᑐᐃᓗᑕ ᐅᑉᐱᕆᔭᖃᕐᓗᑕᓗ.

ᐅᑉᐱᕆᖃᑦᑕᐅᑎᓕᕐᓗᑎᑦ, ᑎᒍᓯᓗᑎᓪᓗ ᐱᖅᑯᓯᕐᓂᑦ ᐅᑉᐱᕆᑦᑎᐊᕐᓗᒋᑦ, ᐅᑭᐅᖅᑕᖅᑐᒥᓗ ᐃᖅᑲᓇᐃᔭᕐᕕᐅᔪᑦ ᐱᐅᔪᐊᓗᐃᑦ ᐃᓱᒪᒧᑦ ᑎᒥᒻᒧᓪᓗ 
ᐱᔪᒪᑦᑎᐊᖅᑐᓄᓪᓗ. ᐃᓚᓕᐅᔾᔨᓗᑕ ᐋᓐᓂᐊᖅᑕᐃᓕᒪᔪᓕᕆᓂᕐᒥᑦ ᐱᒋᐊᕈᑎᓂᒃ, ᐃᑲᔪᖅᑐᐃᓗᑕ ᓘᑦᑖᓕᐊᕈᓐᓇᕐᓂᖏᓐᓂ, ᐱᖅᑯᓯᒃᑯᑦ ᐃᓱᒪᒃᑯᑦ 
ᖃᓄᐃᓐᖏᑦᑎᐊᖁᓪᓗᒋᑦ. 

21ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ



ᓄᓇᖓᓐᓂ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐊᑐᖅᑕᐅᕙᒃᑐᑦ 
ᐊᐳᖅᑕᕈᑕᐅᕙᒻᒪᑕ ᐅᑭᐅᖅᑕᖅᑐᒥ. ᐱᓕᕆᖃᑎᖃᕐᓗᑕ ᐃᓄᓐᓂᑦ, 
ᐊᓪᓚᓂᒃ ᐊᓪᓚᖓᔪᓂᓪᓗ ᐃᑲᔪᕐᓂᖃᕋᔭᖅᑐᑦ ᑕᒪᒃᑯᐊ ᐊᖅᑭᓱᑦᑎᐊᕐᓗᒋᑦ 
ᐃᖅᑲᓇᐃᔭᖅᑎᑖᕋᓱᐊᕐᓂᐅᕙᑦᑐᓄᑦ ᓈᒻᒪᒐᓱᖔᕐᓗᒋᑦ ᐅᑭᐅᖅᑕᖅᑐᒧᑦ. 
ᐃᓚᒋᒻᒪᒍ ᐃᖃᓗᓕᕆᔨᒃᑯᑦ ᑲᓇᑕᒥ ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᑦ 
ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᑖᕋᓱᕐᓂᕐᒧᑦ ᐃᖅᑲᓇᐃᔭᖅᑎᖃᐃᓐᓇᕋᓱᓐᓂᒧᓪᓗ 
ᐸᕐᓇᐅᑎᓂ,ᒃ ᐅᑭᐅᖅᑕᖅᑐᒥ ᖃᐅᔨᒪᖃᑦᑕᐅᑎᓗᑎᑦ ᑲᑐᔾᔨᖃᑦᑕᕐᓗᑎᑦ − 
ᓈᓚᐅᑎᒃᑰᖃᑦᑕᕐᓗᑎᑦ ᑦᐅᖃᐅᓯᖅᑕᕆᔭᐅᔪᑦ ᐊᑐᕐᓗᒋᑦ, ᐱᕙᓪᓕᐊᔪᒃᑯᑦ, 
ᐅᑭᐅᖅᑕᖅᑐᒥ ᐃᕐᖐᕐᓈᖅᑕᐅᑎᒃᑰᕐᓗᑎᑦ, ᕿᒥᕐᕈᔭᐅᒐᔪᑦᑐᓂᒃ ᑐᓴᕋᔅᓴᓂᒃ, 
ᐅᖃᐅᓯᒃᑯᓪᓗ − ᓴᖅᑭᔮᖅᑎᑦᑎᓗᑎᑦ ᐃᖅᑲᓇᐃᔮᕐᓂᑦ ᐅᑭᐅᖅᑕᖅᒥ. 
ᒪᓕᓐᓂᐊᕐᒥᔭᕗᑦ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ ᐱᔭᕆᐊᖃᕐᓂᖏᑦ, ᓲᕐᓗ 
ᓄᓇᕗᒻᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᖏᑦ ᐱᖁᔭᖏᓐᓂ. ᑲᒪᐃᓐᓇᕋᓱᐊᕐᓗᑕᓗ 
ᐊᔾᔨᐅᓐᖏᑦᑐᓂᒃ ᐊᔅᓱᕉᑕᐅᖃᑦᑕᖅᑐᓂᒃ ᐅᑭᐅᖅᑕᖅᑐᒥᐅᑕᕐᓄᑦ 
ᓯᕗᓪᓕᖅᐹᖓᓐᓂ ᐅᖃᐅᓯᖏᑦ ᖃᓪᓗᓈᑑᙱᑐᐃᓐᓇᕆᐊᓕᒃ 
ᐅᐃᕖᑎᑐᓪᓘᓐᓃᑦ,ᐃᖅᑲᓇᐃᔭᖅᑎᑖᕋᓲᑏᑦ ᐅᖃᐅᓯᖏᓐᓂ 
ᒪᓕᓪᓗᑎᑦ ᐊᕕᑦᑐᖅᓯᒪᔪᑦ. 

ᓄᓇᓕᓐᓂᑦ ᐱᓕᕆᖃᑎᖃᕋᓱᐊᕐᓂᕐᒧᑦ ᑐᑭᒧᐊᑦᑏᑦ 
(ᐃᖅᑲᓇᐃᔭᖅᑎᑦ)

ᐃᖃᓗᓕᕆᔨᒃᑯᑦ ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ 
ᓴᖅᑮᓚᐅᕐᖓᑕ ᐆᑦᑐᕋᔅᓴᒥᑦ ᓄᓇᓕᓐᓂ ᐱᓕᕆᖃᑎᖃᕐᓗᑎᑦ 
ᑐᑭᒧᐊᑦᑎᑦᑎᔨᓂᒃ ᐱᔨᑦᑎᕋᔭᖅᑐᓂᒃ ᐊᖅᑯᑕᐅᖃᑦᑕᕐᓗᑎᑦ 
ᑐᑭᓯᒋᐊᕐᕕᐅᓗᑎᑦ ᓄᓇᓕᓐᓂ ᐅᑭᐅᖅᑕᖅᑐᒥ ᑕᐃᒫᒃ 
ᑐᓴᐅᒪᖃᑦᑕᐅᑎᒍᓐᓇᓂᖅᓴᐅᒐᔭᕐᕋᑕ. ᐆᑦᑐᕋᕐᓗᑕ, ᑲᓇᑕᒥ 
ᓯᑯᓯᐅᑎᒃᑯᑦ ᐱᐅᓂᖅᓴᐅᓕᕐᓗᓂ ᓇᓗᓇᐃᔭᑦᑎᐊᓂᖅᓴᐅᒐᔭᖅᑐᒍᑦ 
ᐊᐳᖅᑕᕈᑕᐅᕙᑦᑐᓂᒃ ᐅᑭᐅᖅᑕᖅᑐᒥ ᐃᖅᑲᓇᐃᔮᖅᑖᕋᓱᐊᖅᑐᓄᑦ 
ᐃᑲᔪᖅᑐᖅᑕᐅᓇᓱᑦᑐᓄᓪᓗ ᐊᐅᓚᔾᔪᑎᔅᓴᓂᒃ 
ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ ᐅᖓᓯᑦᑐᓂᑦ ᐅᑭᐅᖅᑕᖅᑐᒥ − 
ᑐᑭᓯᒋᐊᕈᑏᑦ ᐱᔭᕆᐊᖃᓪᓚᕆᑦᑐᑦ ᑲᓇᑕᒥ ᓯᑯᓯᐅᑎᒃᑯᑦ ᐅᓪᓗᒥ 
ᐅᑭᐅᖅᑕᖅᑐᒥ ᐱᑕᖃᐃᓐᓇᕐᓗᑎᑦ ᓯᕗᓂᑦᑎᓂᓪᓗ. 

ᐅᖓᑖᓄᒃᑲᓐᓂᖅ,ᐃᖃᓗᓕᕆᔨᒃᑯᑦ ᑲᓇᑕᒥᐊᒻᒪᓗ ᑲᓇᑕᒥ ᓯᑯᓯᐅᑎᑦ 
ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑖᕋᓱᓐᓂᖏᓐᓄᑦ 
ᐃᖅᑲᓇᐃᔭᖅᑎᖃᐃᓐᓇᕋᓱᐊᕐᓂᖏᓐᓄᓪᓗ ᐸᕐᓇᐅᑎᖏᑦ ᑐᕌᖓᒋᐊᓖᑦ 
ᐅᑭᐅᖅᑕᖅᑐᒥ ᐃᓅᓯᖏᓐᓂᒃ ᑕᑯᒃᓴᐅᑎᑦᑎᓂᐊᖅᐳᖅᐱᖅᑯᓯᖏᓐᓂ 
ᐊᑦᑕᓇᖅᑕᐃᓕᒪᓂᕐᒨᖓᔪᑦ, ᐃᖅᑲᓇᐃᔭᖅᑎᑖᖅᑐᕐᓗᑎᑦ ᐅᑭᐅᖅᑕᖅᑐᒥᐅᑕᕐᓂᑦ 
ᑲᓇᑕᒥ. ᓴᖅᑭᔮᖅᑎᑦᑎᑲᓐᓂᕐᓗᑕᓗ ᐃᖅᑲᓇᐃᔭᔅᓴᓐᓂᒃ ᐱᓯᒪᑦᑏᓐᓇᕋᓱᐊᕐᓗᑕᓗ 
ᐸᕐᓇᐅᑎᓄᑦ ᐋᖅᑭᖅᑕᐅᓯᒪᓗᓂ ᐃᓗᓕᖃᕐᓗᑎᑦ ᐱᖅᑯᓯᕐᓂᑦ 

6	 ᐱᓕᕆᐊᔅᓴᓂᒃ ᑲᑐᔾᔨᔪᑦ: ᐅᑭᐅᖅᑕᖅᑐᒥ ᓂᐲᑦ, ᐅᑭᐅᖅᑕᖅᑐᒥ ᐋᖅᑭᐅᒪᔾᔪᑏᑦ, ᐱᓕᕆᔩᑦ ᐅᑭᐅᖅᑕᖅᑐᒥ ᐃᓕᓐᓂᐊᑲᓐᓂᕈᒪᔪᓄᑦ, ᒪᐃ 2022

7	 ᐆᑦᑑᑎᐅᔪᑦ ᐅᑭᐅᖅᑕᖅᑐᒥ ᐃᓕᓐᓂᐊᕐᕕᐅᕙᑦᑐᑦ ᒪᑯᐊ: ᓄᓇᕗᑦ ᓯᓚᑦᑐᖅᓴᕐᕕᒃ, ᐊᕈᐊᕋ ᓯᓚᑦᑐᖅᓴᕐᕕᒃ, ᓛᐸᑐᐊ ᐃᓕᓐᓂᐊᕐᕕᒃ, ᐅᐃᕖᑦ ᓯᓚᑦᑐᖅᓴᕐᕕᖓ, ᐊᒻᒪᓗ ᓄᓇᕗᑦ ᐃᖃᓗᓕᕆᓂᕐᒧᑦ ᐃᒪᕐᒥᓪᓗ ᐃᓕᓐᓂᐊᕐᓂᖅ. 

ᐃᓅᓯᑦᑎᐊᕙᖃᕐᓂᕐᒧᑦ, ᐃᖃᐃᓕᓴᕐᓂᕐᒧᑦᐊᐅᓚᑦᑎᒍᓐᓇᑦᑎᐊᕐᓗᑎᑦ 
ᐃᖅᑲᓇᐃᔭᕐᕕᓂᓪᓗ ᓈᒻᒪᓪᓗᑎᑦ ᐱᓯᒪᑦᑏᓇᕋᓱᐊᕐᓂᖏᑦ ᐱᓕᕆᐊᖏᓪᓗ 
ᐱᐅᓯᕚᓪᓕᕐᓗᑎᑦ ᐱᔨᑦᑎᕋᐅᑎᖏᓪᓗ.

ᐃᓕᓐᓂᐊᖅᑐᓕᕆᓂᖅ ᐃᓕᓐᓂᐊᑎᑦᑎᑲᐃᓐᓇᓂᕐᓗ 
ᖃᐅᔨᓴᖅᓯᒪᒻᒪᑕ ᓇᓗᓇᐃᓚᐅᖅᑐᑦ ᐃᓕᓐᓂᐊᕈᑎᔅᓴᑦᑕᖃᓐᖏᓗᐊᕐᓂᖏᓐᓄᑦ 
ᐃᓄᓐᓄᑦ, ᐊᓪᓚᓄᑦ ᐊᓪᓚᖓᔪᓄᓪᓗ ᐅᑭᐅᖅᑕᖅᑐᒥ ᑭᓯᐊᓂ ᐸᕐᓇᑕᐅᕙᑦᑐᑦ 
ᐃᓄᖏᑦᑐᓄᑦ ᑲᓇᑕᒥ.6 ᑕᒪᒃᑯᐊ ᑭᓐᖒᒪᔭᐅᔪᑦ ᐊᐅᓚᔾᔪᑏᑦ ᐅᐊᔭᒨᖅᑐᕐᓗ 
ᐊᔅᓱᕈᑕᐅᖃᑦᑕᕐᖓᑕ ᐃᓕᓐᓂᐊᕈᒪᔪᓄᑦ ᐃᓕᓐᓂᐊᑲᐃᓐᓇᕈᒪᔪᓄᓪᓗ, 
ᐊᑐᐃᓐᓇᐅᓐᖏᓗᐊᕐᖓᑕ ᐅᑭᐅᖅᑕᖅᑐᒥ. ᓯᓚᑦᑐᖅᓴᕐᕕᖕᓂ 
ᐱᑕᖃᕋᓗᐊᖅᑎᓪᓗᒍ,ᐅᒐᓗᐊᖅ ᓯᓚᑦᑐᖅᓴᕐᕕᒻᒥ ᐅᑭᐅᖅᑕᖅᑐᒥ 
ᐃᓕᓐᓂᐊᕆᐊᕈᓐᓇᕋᔭᖅᑐᒥᑦ ᓯᓚᑦᑐᖅᓴᕐᕕᔾᔪᐊᒧᑦ, ᐊᐳᖅᑕᕈᑎᖃᕐᒥᔪᑦ ᐃᓚᖏᑦ 
ᐱᔭᕇᖅᓯᔪᒪᔪᒐᓗᐊᑦ ᓯᓚᑦᑐᖅᓴᕐᕕᒻᒥ. ᐊᒥᓱᑦ ᐅᑭᐅᖅᑕᖅᑐᒥ ᐊᖏᕐᕋᒥᓂᑦ 
ᐊᐅᓪᓚᖃᑦᑕᕆᐊᖃᕐᖓᑕ ᐃᓕᓐᓂᐊᕆᐊᕐᓗᑎᑦ ᓯᓚᑦᑐᖅᓴᕐᕕᒧᓪᓗ ᒫᓐᓇᐅᔪᖅ 
ᐊᒥᓱᑦ ᐊᐅᓪᓚᕈᒪᙱᑦᑐᑦ ᑭᓯᐊᓂ ᐃᖅᑲᓇᐃᔮᑦ ᑲᓇᑕᒥ ᓯᑯᓯᐅᑎᒃᑯᓐᓄᑦ 
ᓯᓚᑖᓂ ᐅᑭᐅᖅᑕᖅᑑᑉᐃᓕᓐᓂᐊᖅᑎᑕᐅᔭᕆᐊᓖᑦ.

ᑲᓇᑕᒥ ᓯᑯᓯᐅᑎᒃᑯᑦ ᐃᓕᓴᖅᓯᓂᐊᖅᑐᑦ ᓄᓇᖃᖅᑳᖅᑐᒥᓃᑦ ᖃᐅᔨᒪᓂᖏᓐᓂ 
ᖃᓄᕐᓗ ᓇᒻᒪᓂᖅᐹᑦ ᐊᑐᖅᑕᐅᔪᓂᒃ ᐱᓕᒻᒪᔅᓴᒍᑎᓂᓪᓗ, ᐃᖅᑲᓇᐃᔭᔅᓯᓐᓈᖅ 
ᐃᓕᓐᓂᐊᕐᓗᑎᑦ ᐱᕙᓪᓕᐊᓗᑎᓪᓗ, ᐊᑕᐅᓯᕐᒥᑦ ᐃᓕᓴᐃᔨᖃᖃᑦᑕᕐᓗᑎᑦ 
ᐱᔪᓐᓇᖅᓯᑎᒃᑲᓐᓂᖁᓪᓗᒋᑦ. ᕿᒥᕐᕈᓂᐊᖅᑐᒍᑦ ᐅᑭᐅᖅᑕᖅᑐᒧ ᓈᒻᒪᑦᑐᓂᒃ 
ᐃᓕᓐᓂᐊᕈᑎᔅᓴᓂᒃ ᐃᓕᓐᓂᐊᑲᐃᓐᓇᕈᑎᔅᓴᓂᓪᓗ7 ᐱᐅᓯᕚᓪᓕᑲᓐᓂᖁᓪᓗᒋᑦ 
ᐃᓕᓐᓂᐊᖅᑐᓕᕆᓂᖅ ᐃᓕᓐᓂᐊᑲᐃᓐᓇᖅᑐᓕᕆᓂᕐᓗ ᐅᑭᐅᖅᑕᖅᑐᒥᐅᑕᕐᓄᑦ.

ᑭᖑᓪᓕᖅᐹᖅ ᐅᓂᒃᑳᖅ ᐃᒻᒥᒃᑰᖅᑐᓂ ᐸᕐᓇᐅᑕᐅᓯᒪᔪᑦ ᐱᓕᕆᔨᓄᑦ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕐᓂᕐᒥᑦ, ᑲᑐᔾᔨᖃᑦᑕᕆᐊᖃᕐᓂᖏᑦ: 
ᐅᑭᐅᖅᑕᖅᑐᒥ ᓂᐲᑦ, ᐅᑭᐅᖅᑕᖅᑐᒥ ᐋᖅᑭᐅᒪᔾᔪᑎᑦ, ᓴᖅᑭᖅᑕᐅᓚᐅᖅᓯᒪᔪᖅ 
ᒫᔾᔨᒥ 31‑ᖑᑎᓪᓗᒍ, 2022. ᑖᓐᓇ ᐅᓂᒃᑳᖅ ᐅᖃᐅᔾᔨᒋᐊᕆᔪᖅ 
ᐱᓕᕆᔨᒻᒪᕆᐅᓪᓗᑎᑦ ᐃᑲᔫᑎᐅᓇᓱᐊᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 
− ᓄᓇᖃᖅᑳᖅᑐᒥᓂᕐᓄᓪᓗ, ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᒃ 
ᖃᓪᓗᓈᓂᓗ ᐱᓕᕆᖃᑕᕐᓂᑦ, ᐃᓕᓐᓂᐊᕐᕕᐅᕙᑦᑐᓂᒃ ᐅᑭᐅᖅᑕᖅᑐᒥ − 
ᐅᖃᐅᓯᓖᑦ ᐊᐳᖅᑕᕈᑕᐅᕙᑦᑐᓂᒃ ᐋᖅᑭᐅᒪᔾᔪᑎᔅᓴᓂᓪᓗ ᐅᑭᐅᖅᑕᖅᑐᒧ 
ᓄᓇᓕᓐᓂᑦ, ᐱᐅᓂᖅᐹᖑᓗᑎᓪᓗ ᐃᓕᓐᓂᐊᕈᑎᔅᓴᖏᑦ. ᑕᒪᒃᑯᓂᖓᓗ 
ᐃᓕᓐᓂᐊᕐᓂᒥᑦ ᐱᓕᒻᒪᓴᕐᓂᒥᓪᓗ ᐃᓗᓕᓖᑦ, ᐱᖅᑯᓯᖏᑎᒍᓪᓗ 
ᖁᑦᑎᓂᖅᐹᒥ ᐃᓕᓐᓂᐊᕈᑎᖃᕐᓗᑎᑦ, ᓄᓇᖃᖅᑲᖅᑐᒥᓃᓪᓗ 
ᖃᐅᔨᒪᓂᖏᓐᓂ ᐱᓕᒻᒪᓴᕐᓗᑎᓪᓗ. ᐊᐳᖅᑕᕈᑕᐅᕙᑦᑐᑦ ᓇᓗᓇᐃᔭᕐᓗᒋᑦ 
ᐃᓕᓐᓂᐊᕈᑎᔅᓴᓕᐅᕈᓐᓇᕐᖓᑕ ᐃᓕᓐᓂᐊᑲᐃᓐᓇᕈᑎᔅᓴᓂᓪᓗ 
ᐸᕐᓇᐅᑎᒥᑦ ᑕᕝᕙᓂ.

ᓯᕗᓂᑦᑎᓐᓂ ᐱᓕᕆᐊᔅᓴᐃᑦ

ᑲᒻᐸᓃᑦ ᑲᑐᔾᔨᖃᑎᒌᓪᓗ ᓄᓇᕐᔪᐊᓕᒫᒥ 
ᐃᓱᒪᒃᓴᖅᓯᐅᕈᑎᖃᒃᑲᓐᓂᖅᐳᑦ 
ᐃᓕᖅᑯᓯᑐᖃᒃᑯᑦ ᐱᓕᕆᓂᕆᔭᐅᕙᒃᑐᓂᒃᓄᑖᕐᓂᑦ 
ᐊᑐᖅᑕᐅᖃᑦᑕᕐᓗᑎᑦ ᐅᑭᐅᖅᑕᖅᑐᒥ.

ᐃᖅᑲᓇᐃᔭᖅᑏᑦ ᕿᓂᕐᖓᑕ ᐊᖏᔪᓂᒃ ᑭᓪᓕᖃᓐᖏᑦᑐᓂᑦ 
ᐃᖅᑲᓇᐃᔮᔅᓴᓂᒃ ᐊᓯᐊᓅᕈᓐᓇᕐᓗᑎᓪᓗ ᖁᕝᕙᓯᒋᐊᕈᓐᓇᕐᓗᑎᓪᓗ, 
ᐱᓕᕆᔨᒻᒪᕆᑦᑎᑐᓪᓗ ᐱᓗᑎᑦ. ᑲᓇᑕᒥ ᓯᑯᓯᐅᑎᒃᑯᑦ 
ᐃᓱᒪᖅᓴᖅᓯᐅᕐᓂᐊᖅᑐᑦ ᖃᓄᖅᑑᕈᓐᓇᕐᓗᑎᑦ ᐊᓯᔾᔨᒐᒃᓴᐅᔪᑦ 
ᐃᖅᑲᓇᐃᔭᕐᓂᕐᒧᑦ ᐱᕕᒃᓴᐃᑦ ᐊᔪᕐᓇᖏᑉᐸᑦ, ᐊᓯᖏᓐᓂᓪᓗ 
ᐃᖅᑲᓇᐃᔭᕈᒪᔪᓂᒃ ᐅᑭᐅᖅᑕᖅᑐᒥ. 

22 ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ

https://northernpse.ca/sites/default/files/2022-06/16513%20CIRNAC%20Northern%20PS%20Edu_AR_IK_1Ce_WEB_2022Jun29_0.pdf
https://northernpse.ca/sites/default/files/2022-06/16513%20CIRNAC%20Northern%20PS%20Edu_AR_IK_1Ce_WEB_2022Jun29_0.pdf
https://northernpse.ca/sites/default/files/2022-06/16513%20CIRNAC%20Northern%20PS%20Edu_AR_IK_1Ce_WEB_2022Jun29_0.pdf


ᑲᓇᑕᒥ ᓯᑯᓯᐅᑎᒃᑯᑦ ᓯᓚᑦᑐᖅᓴᕐᕕᖓ
ᐃᓕᓐᓂᐊᖅᑐᓂᑦ ᑲᓇᑕᒥ ᓯᑯᓯᐅᑎᒃᑯᓐᓂ ᐃᑲᔫᑎᖃᕐᓇᖅᑐᖅ 
ᐊᒥᐊᓱᓗᓐᓂᒃ, ᒪᑯᓂᖓᓗ ᐊᑭᓕᖅᑕᐅᓗᓂ ᐃᓕᓐᓂᐊᕈᑎᑎᑦ ᐊᒻᒪᓗ 
ᐃᖅᑲᓇᐃᔮᖅᑖᕐᓂᐅᓴᑐᐃᓐᓇᕋᔭᖅᑐᑎᑦ ᒐᕙᒪᑐᖃᒃᑯᓐᓂ ᐱᔭᕇᑐᐊᕈᕕᑦ 
ᐱᓕᕆᔨᐅᓗᑎᑦ ᐃᓕᓐᓂᐊᑲᐃᓐᓇᖅᑐᓕᕆᓂᕐᒥᑦ ᐅᕝᕙᓘᓐᓃᑦ ᐃᒪᒃᑰᖅᑐᓂᒃ 
ᑐᓴᐅᒪᖃᑦᑕᐅᑎᓕᕆᕕᒻᒥ ᐅᒥᐊᓪᓗ ᐃᖏᕐᕋᔪᓂᒃ ᐱᔨᑦᑎᕋᖅᑎᐅᓗᑎᑦ 
ᐃᓕᓐᓂᐊᑲᐃᓐᓇᕋᔅᓴᓂᒃ ᐱᔭᕆᕈᕕᓕ. ᐱᓇᓱᐊᕐᓗᓂ, ᐱᓗᐊᖅᑐᑦ ᐃᓄᐃᑦ, 
ᐊᓪᓚᐃᑦ, ᐊᓪᓚᖓᔪᓪᓗ ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᒻᒥ: 
• ᐊᕐᕌᒎᑉ ᐱᒋᐊᕐᖓᕐᓂᖓᓂ ᕿᓂᓕᕋᔭᖅᑐᖅ ᐅᑭᐅᖅᑕᖅᑐᒥ 

ᐃᓕᓐᓂᐊᕕᔾᔪᐊᒥ ᐱᔪᒪᔪᓂᒃ; 
• ᐱᖅᑯᓯᕐᒥᑎᒍᓪᓗ ᐃᓚᓕᐅᔾᔨᓗᑎᑦ ᐃᑲᔪᖅᑐᖅᑕᐅᓗᑎᑦ 

ᐱᓇᓱᐊᕐᓂᖏᓐᓂ − ᐃᓕᓴᕆᔭᐅᓗᑎᓪᓗ ᑕᐃᒪᐃᓪᓗᐊᖅᑐᓂᑦ 
ᐃᓕᓐᓂᐊᖅᓯᒪᔅᓴᐃᓐᓇᕆᐊᖃᓐᖏᑦᑐᓂᒃ ᒪᓕᒐᕐᓂᑦ; 

• ᐅᑭᐅᖅᑕᖅᑐᒥ ᐃᓕᓐᓂᐊᖅᑎᓂᒃ ᑲᔪᓯᑎᑦᑎᑦᑎᐊᕋᓱᐊᕐᓗᑕᓗ; ᐊᒻᒪᓗ 
• ᕿᒥᕐᕈᓗᑕ ᖃᓄᖅᑑᕈᑎᔅᓴᓂᒃ ᖁᕝᕙᕆᐊᖅᑎᑦᑎᑲᓐᓂᕋᓱᐊᕐᓗᑕ 

ᐅᐸᐃᓐᓇᖁᓪᓗᑎᒍᓪᓗ ᓅᕕᔅ ᑰᓴᒧᑦ, ᐊᔪᕐᓇᖏᑉᐸᑦ. 

ᓯᓚᑦᑐᖅᓴᕐᕕᒃ ᕿᒥᕐᕈᐃᓐᓇᖃᑦᑕᕐᓂᐊᕐᖓᑦ ᐃᓕᓐᓂᐊᑲᐃᓐᓇᕋᔅᓴᓂᒃ 
ᐅᑭᐅᖅᑕᖅᑐᒥ. ᐃᓕᓐᓂᐊᕈᑎᔅᓴᓂᒃ ᕿᒥᕐᕈᖃᑦᑕᕋᔭᖅᑐᑦ ᑭᖑᓕᕆᓐᓂᒃ 
ᐃᓕᓐᓂᐊᕋᔅᓴᑦᑕᖃᕐᓗᓂ ᐊᔾᔨᐅᖏᑦᑐᓂᒃ, ᐊᒻᒪᓗ ᓇᓗᓇᐃᔭᑦᑎᐊᕐᓗᒋᑦ 
ᖁᕝᕙᕆᐊᕈᑕᐅᔪᓐᓇᖅᑐᑦ ᐃᓕᓐᓂᐊᓚᐅᖅᑎᓪᓗᒋᑦ ᓲᕐᓗ ᐃᓕᓐᓂᐊᓂᕐᒥᑦ 
ᐅᖓᓯᑦᑐᒥᑦ. ᓯᓚᑦᑐᖅᓴᕐᕕᒃ ᐱᖅᑯᓯᕐᓂᑦ ᐃᓕᓴᖅᓯᓯᒪᔪᖅ ᑐᓐᖓᓱᑦᑎᑦᑎᔪᑦ 
ᒪᑯᓂᖓᓗ ᐅᑭᐅᖅᑕᖅᑐᒥ ᓄᓇᖃᖅᑳᖅᑐᒥᓂᕐᓂᓪᓗ ᐅᔾᔨᕈᓱᒋᐊᖃᕐᓂᖏᓐᓂ 
ᐃᓕᓐᓂᐊᖅᑎᑦᑎᑲᐃᓐᓇᖃᑦᑕᕐᒥᔪᑦ ᐃᓕᓐᓂᐊᓐᓂᑦ ᐊᒻᒪᓗ ᐊᓯᖏᓐᓂ 
ᐃᓕᓐᓂᐊᕈᑎᓪᓚᑖᕐᓂᑦ ᐃᓕᓐᓂᐊᖅᑐᓄᑦ.

ᐃᓕᓐᓂᐊᑎᑦᑎᓂᖅ ᐃᖅᑲᓇᐃᔭᓕᒻᒪᔅᓴᓂᖅ, 
ᑮᓇᐅᔭᖅᑖᖅᑎᑕᐅᕙᓐᓂᖏᑦ ᐃᓕᓐᓂᐊᖅᑐᖅ
ᐃᓕᓐᓂᐊᖅᑎᑦᑎᓂᖅ ᐃᓄᑐᐊᕐᒧᑦ ᐱᐅᔪᐊᓗᒃ. ᑲᓇᑕᒥ ᓯᑯᓯᐅᑎᒃᑯᑦ 
ᐋᖅᑭᔅᓯᒪᒐᔭᖅᑐᑦ ᐃᓕᓐᓂᐊᕈᑏᑦ ᐊᑕᐅᓯᕐᒧᑦ ᐃᓕᓐᓂᐊᖅᑎᑕᐅᓗᓂ 
ᐅᑭᐅᖅᑕᖅᑐᒥᐅᖅ ᐊᒻᒪᓗ ᐃᓄᓐᓂᒃ, ᐊᓪᓚᓂᒃ, ᐊᓪᓚᖓᔪᓂᓪᓗ 
ᐃᓅᓱᑦᑐᑦ ᐃᓚᐅᑎᓪᓗᒋᑦ, ᖃᓄᐃᑦᑐᑐᐃᓐᓇᑦᑎᐊᕐᒧᑦ ᐃᓄᑑᓗᓂ 
ᐃᓕᓐᓂᐊᖅᑎᑕᐅᔪᓐᓇᕋᔭᖅᑐᑦ ᖁᕝᕙᓯᑦᑐᒨᒐᓗᐊᖅ. ᑕᑯᓐᓇᖅᑎᑕᐅᓗᑎᑦ 
ᐃᓕᓐᓂᐊᖅᑎᑕᐅᖃᑦᑕᕐᒥᓗᑎᑦ ᐃᖅᑲᓇᔭᓐᖑᐊᓯᓐᓈᕐᓗᑎᑦ ᐃᓕᓐᓂᐊᕐᓗᑎᑦ − 
ᐃᓅᓱᑦᑐᖅ ᓄᓇᓕᒻᒥᐅᓪᓗ ᒪᓕᑲᑕᓪᓗᑎᑦ ᑲᓇᑕᒥ ᓯᑯᓯᐅᑎᒃᑯᑦ ᐱᓕᕆᔨᒻᒪᕆᒻᒥᑦ 
ᐱᒋᐅᖅᓴᖅᑎᑕᐅᒐᔭᖅᑐᑦ. ᐃᓄᑑᓗᑎᑦ ᐃᓕᓐᓂᐊᖅᑎᑕᑦ, ᐃᓕᓐᓂᐊᕈᑎᔅᓴᖏᑦ 
ᐊᓕᖅᓱᖅᑕᐅᓗᑎᒃ, ᐃᖅᑲᓇᐃᔭᓕᒻᒪᓴᖅᑕᐅᓗᑎᑦ ᐊᐅᓪᓛᕈᓐᓇᕐᓗᑎᑦ 
ᐱᕙᓪᓕᐊᒍᓐᓇᕐᓗᑎᓪᓗ ᑲᓇᑕᐅᑉ ᐅᑭᐅᖅᑕᖅᑐᖓᓐᓂ. ᑲᓇᑕᒥ ᓯᑯᓯᐅᑎᒃᑯᑦ 
(CCG) ᐱᖃᑕᐅᖏᓐᓇᕐᓂᐊᖅᑐᑦ ᐃᓄᓐᓂᑦ ᐃᓕᓐᓂᐊᑎᑦᑎᓂᕐᒥᑦ 
ᐱᕙᓪᓕᐊᑎᑦᑎᓂᕐᒥᓪᓗ ᐃᖅᑲᓇᐃᔭᓕᒻᒪᓴᖅᑎᑕᐅᕙᑦᑐᓂᒃ ᓄᓇᕗᑦ 
ᓄᓇᑖᕈᑎᑎᒍᑦ ᐃᓚᒋᔭᐅᔾᔪᑎᓕᓐᓄᑦ.

ᓇᐃᓈᖅᓯᒪᔪᖅ: ᑲᓇᑕᒥ ᓯᑯᓯᐅᑎᒃᑯᑦ ᑲᔪᓯᑎᑦᑎᓂᐊᖅᐳᑦ 
ᖁᐊᖅᓵᕐᓇᙱᑦᑐᒥᒃ ᖃᓄᐃᙱᑦᑎᐊᖅᑐᒥᒡᓗ 
ᐃᖅᑲᓇᐃᔭᕐᕕᑦᑎᐊᕙᖃᖃᑦᑕᕐᓗᑎᑦ ᐱᔨᑦᑎᕋᖅᑕᑎᓐᓄ 
ᐅᑭᐅᖅᑕᖅᑐᒥᐅᑕᕐᓂᑦ ᐊᔾᔨᐅᖏᑦᑐᓂᑦ, ᐃᓚᓕᐅᔾᔨᓗᑎᒃ ᑭᒡᒐᖅᑐᐃᓗᑎᑦ 
ᐃᖅᑲᓇᐅᔭᕐᕕᓐᓂᑦ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᑕᐅᔪᓂᒃ 
ᐱᓯᒪᔭᐅᖏᓐᓇᕋᓱᐊᖅᑐᓂᓪᓗ ᐊᐳᖅᑕᕈᑕᐅᕙᑦᑐᑦ ᓄᖑᑦᑎᒐᓱᖔᕐᓗᒋᑦ. 
ᐃᖅᑲᓇᐃᔭᖅᑏᑦ ᐃᓕᓐᓂᐊᑲᐃᓐᓇᖃᑦᑕᕐᓗᑎᑦ, ᑕᑯᒋᐊᖃᖅᑲᑕ 
ᐊᑐᐃᓐᓇᖅᑕᖃᕋᔭᖅᑐᖅ ᐃᓱᒪᓕᕆᔨᓂᒃ.

ᑲᓇᑕᒥ ᓯᑯᓯᐅᑎᒃᑯᑦ ᓯᓚᑦᑐᖅᓴᕐᕕᖓ

ᑲᓇᑕᒥ ᓯᑯᓯᐅᑎᒃᑯᑦ ᓯᓚᑦᑐᖅᓴᕐᕕᖓ ᑖᓐᓇ 
ᐱᐅᓂᖅᐹᖑᖃᑕᐅᔪᖅ ᐃᓕᓐᓂᐊᑎᑦᑎᕙᑦᑐᑦ ᓯᑦᓂᒥ, ᓅᕙ 
ᓯᑰᓴᒥ. ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕋᔭᖅᑐᑦ ᐊᕐᕌᒍᓄᑦ ᑎᓴᒪᓄᑦ 
ᐃᒪᕐᒥᐅᑕᐅᓕᕆᓂᕐᒧᑦ ᐊᐅᓚᐅᓯᕆᔨᓐᓂᒃ ᐊᖅᑯᑎᐅᕙᑦᑐᓂᓪᓗ 
ᑲᒪᔨᓐᓂᑦ. ᐱᔭᕇᖅᑐᑦ ᐸᐃᑉᐹᖅᑖᕐᓗᑎᑦ ᐅᐊᔭᒨᖅᑐᓂᑦ 
ᐃᖏᕐᕋᖃᑦᑕᖅᑐᓂᒃ ᐃᒪᒃᑯᑦ ᖃᐅᔨᓴᖅᑐᓕᕆᓂᕐᒥᑦ, ᑲᓇᑕᒥᐅᑉ 
ᓯᑯᓯᐅᑎᒥᑦ ᐸᐃᑉᐹᖅ ᓯᕗᓕᖅᐹᖅ, ᓂᐅᕈᑎᖃᕐᓂᒧᓪᓗ 
ᐸᐃᑉᐹᖅᑖᕐᒥᓗᑎᑦ ᐅᒥᐊᕐᔪᐊᕐᒥ ᑲᒪᔨᐅᒍᓐᓇᕐᓗᓂ ᑲᓇᑕᐅᑉ 
ᐃᖏᕐᕋᔪᓕᕆᔨᒃᑯᖏᓐᓄᑦ.

ᓯᓚᑦᑐᖅᓴᕐᕕᒃ ᐃᓕᓐᓂᐊᕈᑎᖃᕐᒥᔪᖅ ᑕᖅᑭᓄᑦ ᐱᖓᓲᔪᖅᑐᓄᒃ 
ᐃᒪᕐᒥᑦ ᑐᓴᐅᒪᖃᑦᑕᐅᑎᓕᕆᓂᕐᒥᑦ ᐃᖏᕐᕋᔪᓪᓗ ᐱᔨᑦᑎᕋᖅᑎ 
(MCTS). ᐱᔭᕇᖅᑐᑦ ᐃᖅᑲᓇᐃᔮᖃᕈᓐᓇᖅᑐᑦ ᓇᓪᓕᐊᓂᑐᐃᓐᓇᖅ 
ᑲᓇᑕᒥ ᓯᑯᓯᐅᑎᒃᑯᑦ 12 ᐃᒪᕐᒥᑦ ᑐᓴᐅᒪᖃᑦᑕᐅᑎᓕᕆᓂᕐᒥᑦ 
ᐃᖏᕐᕋᔪᓪᓗ ᐱᔨᑦᑎᕋᖅᑎ (MCTS) ᓇᒥᑐᐃᓐᓇᖅ 
ᑲᓇᑕᒥ, ᐃᖃᓗᓐᓂᓗ.

23ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ 



24 ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ 



ᐱᐊᓂᒍᑎ
ᑖᓐᓇ ᓴᖅᑭᖅᑕᐅᓂᖓ ᑲᓇᑕᒥ ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ ᐸᕐᓇᐅᑎ ᐅᖃᓕᒫᒐᖅ 
ᐊᔾᔨᐅᖏᒻᒪᑦ ᓇᓗᓇᐃᒃᑯᑕᐅᔪᖅ ᓴᖅᑭᓂᖓ ᐃᖃᓗᓕᕆᔨᒃᑯᑦ ᐊᒻᒪᓗ ᑲᓇᑕᒥ 
ᓯᑯᓯᐅᑎᒃᑯᑦ ᐅᑭᐅᖅᑕᖅᑐᒥ 2018‑ᒥ. ᐱᓕᕆᓂᐊᕐᓂᕆᔭᕗᑦ ᓴᖅᑭᔮᖅᑎᑦᑎᔪᑦ 
ᒪᑯᓂᖓ ᑲᓇᑕᒥ ᐱᒻᒪᕆᐅᔪᓂᒃ ᐅᑭᐅᖅᑕᖅᑐᒥ, ᒪᑯᐊᓗ ᓴᐃᒻᒪᖃᑎᒌᓐᓂᕐᒧᑦ 
ᓄᓇᖃᖅᑳᖅᑐᒥᓃᕐᓄᑦ, ᓯᓚ ᐱᔾᔪᑎᒋᓄᓪᓗ ᒪᑭᒪᓇᓱᒋᐊᖃᕐᓂᖅᓂᕐᒧᑦ, ᐃᒪᕐᓗ 
ᐊᑦᑕᓇᓐᖏᑦᑑᒋᐊᖃᕐᓂᖓᓐᓂᕐᒧᑦ ᐅᐊᑦᑎᔭᐅᓗᑎᓪᓗ, ᐅᓪᓗᒥᐅᔪᕐᓗ ᓴᖅᑭᐸᓪᓕᐊᔪᑦ 
ᒪᑭᒪᔪᑎᔅᓴᐃᑦ ᓄᓇᓂᓪᓗ ᑎᒍᒥᐊᕐᓂᐅᔪᑦ ᓄᓇᖁᑎᖃᐃᓐᓇᕐᓂᕐᒧᑦ ᑕᒪᒃᑯᐊᖑᑎᓪᓗᒋᑦ. 

ᐅᑭᐅᖅᑕᖅᑐᒥ ᐸᕐᓇᐅᑎ ᐅᖃᐅᓯᖃᖅᑐᖅ ᑲᓇᑕᒥ ᓯᑯᓯᐅᑎᒃᑯᖏᑦᑕ ᒥᔅᓵᓄᑦ 
ᐱᓕᕆᐊᖏᓐᓂ ᑲᒪᒋᐊᖃᕐᓂᖏᓐᓂ ᐊᔅᓱᕈᓐᓇᖅᑐᓂᒃ ᒪᑭᒪᔾᔪᑎᔅᓴᓂᓪᓗ ᐅᑭᐅᖅᑕᖅᑐᒥ 
ᐅᑭᐅᓄᑦ ᖁᓕᐅᓂᐊᖅᑐᓄᑦ. ᓯᕗᒧᑦ ᑕᑯᓐᓇᕐᓗᑎᒍ, ᑕᑯᓐᓇᒐᑦᑎᐊᕙᖃᕐᓗᑕᓗ 
ᓴᐃᒻᒪᖃᑎᒌᓐᓂᕐᒧᑦ, ᐱᓕᕆᖃᑎᒌᓐᓂᒥᓪᓗ, ᐱᖅᑯᓯᕐᓂᓪᓗ ᓴᖅᑭᔮᖅᑎᑦᑎᓂᕐᒥᑦ, 
ᐊᔾᔨᐅᖏᑦᑐᓪᓗ ᑕᐃᒪᐃᓪᓗᐊᑎᑦᑎᒋᐊᖃᕐᓂᐅᔪᓪᓗ ᐃᖅᑲᓇᐃᔭᕐᕕᓐᓂ ᐅᕙᑦᑎᓐᓄᑦ 
ᓯᕗᕙᖅᓯᒪᒻᒪᑕ ᓯᕗᓪᓕᖅᐸᐅᑎᒋᐊᓕᕗᑦ, ᑕᐃᒃᑯᐊᓗ ᐱᓕᕆᖃᑎᕗᑦ, ᐱᐅᔪᐊᓗᓐᓂᒃ 
ᓯᕗᓂᑦᑎᓐᓂ ᓴᖅᑮᒍᒪᒐᑦᑕ.

ᑲᓇᑕᒥ ᓯᑯᓯᐅᑎᒃᑯᑦ ᐱᓕᕆᓂᐊᖅᑐᑦ ᐱᖅᑯᓯᕐᓂᑦ ᐃᓚᓕᐅᔾᔨᓗᑎᒃ ᓄᓇᖃᖅᑳᖅᑐᒥᓂᕐᓄᑦ 
ᐃᓱᒪᒋᔭᐅᕙᑦᑐᓂᒃ ᐊᑐᖅᑕᐅᔪᓐᓇᕐᓗᑎᑦ ᐃᓱᒪᓕᐅᖅᑐᓂᒃ, ᐊᒻᒪᓗ ᑐᑭᖃᑦᑎᐊᖅᑐᓂᑦ 
ᒪᓕᑦᑎᐊᕐᓗᑎᑦ ᓄᓇᖃᖅᑳᖅᑐᒥᓂᑦ ᖃᐅᔨᒪᓂᖏᓐᓂ ᐊᒻᒪᓗ ᖃᓄᕐᓗ ᑕᒪᒃᑯᐊ 
ᐃᑲᔫᑎᔅᓴᕗᑦ ᐱᔨᑦᑎᕋᑎᕗᓪᓗ ᖃᐅᔨᒪᑦᑎᐊᕐᓂᐊᕋᑦᑎᒍ. ᐅᑭᐅᖅᑕᖅᑐᒥ ᐸᕐᓇᐅᑎ 
ᓴᖅᑭᖅᓯᒪᔪᖅ ᐱᓕᕆᖃᑎᖃᖃᑦᑕᓂᕗᑦ, ᐱᓗᐊᖅᑐᒥᑦ ᐃᓄᓐᓂᑦ, ᐊᓪᓚᓂᒃ 
ᐊᓪᓚᖓᔪᓪᓗ ᒐᕙᒪᒃᑯᖏᓐᓂ, ᓄᓇᓕᓐᓂᑦ ᑲᑐᔾᔨᖃᑎᒌᓐᓂᒃ, ᐅᑭᐅᖅᑕᖅᑐᒥᓗ 
ᓯᕗᓪᓕᖅᐸᐅᑎᔭᕆᐊᓕᓐᓂᑦ ᒪᓕᓪᓗᑎᑦ ᑕᐃᒪᐃᑦᑐᓴᐃᓐᓇᕐᓂᑦ ᑐᕌᒐᖃᖅᑐᓂᒃ. 
ᐱᓕᕆᖃᑎᖃᓚᐅᖅᓂᕗᑦ ᐋᖅᑮᓯᒪᔪᑦ ᑎᑎᕋᖅᓯᒪᔪᓂᒃ ᐱᕙᓪᓕᐊᒍᑎᑦᑎᐊᕙᓐᓂᑦ 
ᑲᔪᓰᓐᓇᕐᓂᐊᖅᑐᓂᓗ ᑕᒪᓐᓇ ᐱᔨᑦᑎᕈᑎᒋᓗᒍ ᑲᓇᑕᒥ ᓯᑯᓯᐅᑎᒃᑯᑦ ᐱᓕᕆᐊᔅᓴᖏᑦ 
ᐅᑭᐅᖅᑕᖅᑐᒥ ᐅᑭᐅᓄᑦ ᖁᓕᐅᓂᐊᖅᑐᓄᑦ. 

ᐅᔾᔨᕆᓗᑎᒍᑦ ᐅᑭᐅᖅᑕᖅᑐᒥ ᐸᕐᓇᐅᑎ ᑕᐅᑐᖅᑰᖅᑕᕗᑦ ᐱᐅᑎᑦᑎᓇᓱᐊᕐᓂᒥᓪᓗ ᓯᓚᕐᔪᐊᒥ 
ᐱᓇᓱᐃᓐᓇᕆᐊᖃᕐᓂᐊᖅᑐᒍᑦ ᐊᐅᓚᑦᑎᑦᑎᐊᖏᓐᓇᕐᓗᑕᓗ ᐅᑭᐅᓂᑦ ᐊᒡᒋᖅᑐᓂᒃ. 
ᑲᓇᑕᒥ ᓯᑯᓯᐅᑎᒃᑯᑦ ᓯᕗᒧᑦ ᑕᐅᑐᖅᑰᖅᑕᕗᑦ ᐱᓕᕆᖃᑎᖃᕐᓗᑕ ᐱᓕᕆᖃᑎᒋᕙᑦᑕᑎᓐᓂ 
ᑲᔪᓯᑎᑦᑎᓇᓱᐊᕐᓂᑎᓐᓂ ᑕᐅᑐᖅᑰᖅᑕᕗᑦᑐᕌᖅᑐᓂᓗ ᐅᑭᐅᖅᑕᖅᑐᒥ, 
ᐅᑭᐅᖅᑕᖅᑐᒥᐅᓂᑦ, ᐊᒻᒪ ᐅᑭᐅᖅᑕᖅᑐᒥᐅᑕᓄᑦ.

ᐅᐃᒍᖓ A:  
ᑎᒥᐅᔪᑦ ᖃᐅᔨᒋᐊᕐᕕᐅᓯᒪᔪᑦ
ᓄᓇᕐᔪᐊᕐᒥᐅᑦ ᑲᑐᔾᔨᖃᑎᒌᖏᓐᓄᑦ ᓱᓕᓂᕋᕈᑎ ᓄᓇᖃᖅᑳᖅᓯᒪᔪᑦ 
ᐱᔪᓐᓇᐅᑎᖏᓐᓄᑦ ᐱᖁᔭᖅ

ᐅᑭᐅᖅᑕᖅᑐᒥ ᐅᑭᐅᖅᑕᖅᑐᒥᓗ ᐊᑐᐊᒐᕐᒧᑦ ᐋᖅᑭᒃᓯᒪᓂᕆᔭᖓ

ᐃᓄᐃᑦ ᓄᓇᖓᑦᑕ ᐊᑐᐊᒐᖓ

ᒐᕙᒪᐅᖃᑎᒌᑦ ᑲᑎᒪᔨᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
6‑ᒋᓕᖅᑕᖓᓂᑦ ᖃᐅᔨᓴᕈᑎᒧᑦ ᐅᓂᒃᑳᑦ

ᐊᒥᓱᑦ ᓂᐱᖏᑦ ᐊᑕᐅᓯᖅ ᐃᓱᒪ: ᐊᖅᑯᑕᐅᔪᖅ ᐋᕿᒋᐊᕈᑎᖃᕐᓂᕐᒧᑦ

ᖃᓄᐃᓕᐅᖁᔨᓂᕐᒥᑦ ᐊᑭᕋᖅᑐᕐᓂᕐᒥᑦ, ᐊᔾᔨᒌᑎᑦᓯᓂᕐᒥᑦ, 
ᐃᓚᒋᔭᐅᑎᑦᓯᓂᕐᒥᓪᓗ ᒐᕙᒪᑐᖃᒃᑯᑦ ᐃᓄᓐᓂᑦ ᐱᔨᑦᓯᕋᕐᓂᕐᒥᑦ

ᑭᖑᓪᓕᖅᐹᖅ ᐅᓂᒃᑳᖅ ᑲᓇᑕᒥ ᖃᐅᔨᓇᓱᒍᑕᐅᔪᓄᑦ ᐊᓯᐅᓯᒪᔪᓄᑦ 
ᐃᓄᐊᖅᑕᐅᓯᒪᔪᓄᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ

ᑕᕆᐅᕐᔪᐊᒥ ᓴᐳᔾᔨᓯᒪᓂᕐᒧᑦ ᐸᕐᓇᐅᑎ: ᑐᓴᓚᐅᖅᑕᕗᑦ (2020)

ᐅᑭᐅᖅᑕᖅᑐᒥ ᑕᕆᐅᕐᔪᐊᒥ 
ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ

ᒥᐊᓕᒐᒃᑯᑦ ᓯᑯᓯᐅᖅᑎᒃᑯᑦ ᐅᑭᐅᖅᑕᖅᑐᒥ ᖃᓄᐃᓕᐅᕈᑕᐅᔪᒪᔪᑦ

ᐃᓄᐃᑦ, ᐃᖅᑭᓖᑦ, ᐊᓪᓚᖓᔪᐃᓪᓗ ᑲᑐᔾᔨᖃᑎᒌᑦ ᒐᕙᒪᐃᓪᓗ

ᐊᓯᖏᑦ ᒐᕙᒪᑐᖃᒃᑯᑦ ᐱᓕᕆᕝᕕᖏᑦ ᑐᑦᑕᕐᕕᖏᓪᓗ

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᒐᕙᒪᐃᑦ

ᓴᓇᕝᕕᖕᓂ ᓇᖕᒥᓂᖃᖃᑕᐅᔪᑦ

ᓯᓚᑦᑐᖅᓴᕐᕕᒃ

ᓄᓇᕐᔪᐊᕐᒥ ᐱᓕᕆᖃᑎᒌᑦ

ᐅᐃᒍᖓ B:  
ᓄᓇᑖᕈᑎᒧᑦ ᐊᖏᕈᑏᑦ ᓇᒻᒥᓂᕐᓗ ᒐᕙᒪᖃᖅᑐᑦ ᐊᖏᕈᑎᖓ
ᐃᓅᕕᐊᓗᐃᑦ ᑭᖑᓪᓕᖅᐹᖅᓯᐅᑦ ᐊᖏᕈᑎ

ᓄᓇᕗᑦ ᓄᓇᑖᕈᑎᐅᑉ ᐊᖏᕈᑎᖓ

ᓄᓇᕕᒃ ᐃᓄᐃᑦ ᓄᓇᑖᕈᑎᖓᑦᑕ ᐊᖏᕈᑎᖓ

ᓚᐸᑐᐊ ᐃᓄᐃᑦ ᓄᓇᑖᕈᑎᖓᑦᑕ ᐊᖏᕈᑎᖓ

ᐊᓪᓚᐃᑦ= ᒍᐃᑦᓯᓐ (Gwich’in) ᐊᑕᖐᑦᑎᐊᖅᑐᓂᑦ ᓄᓇᑖᕈᑎᒧᑦ ᐊᖏᕈᑎ

ᓴᑐ ᐊᓪᓚᐃᑦ ᐊᓪᓚᖓᔪᓪᓗ (Sahtu Dene ᐊᒻᒪᓗ 
Métis) ᓄᓇᑖᕈᑎᒧᑦ ᐊᖏᕈᑎ

ᐊᓪᓚᐃᑦ ( ) ᐊᖏᕈᑎᖓ

ᐊᓪᓚᐃᑦ (Délįnę) ᑭᖑᓪᓕᖅᐹᒥ ᓇᒻᒥᓂᖅ 
ᒐᕙᒪᖃᕐᓂᖏᓐᓄᑦ ᐊᖏᕈᑎᖓ

ᐊᓪᓚᐃᑦ‑ᐃᔪ (Eeyou) ᐃᒪᒃᑯᑦ ᐊᕕᑦᑐᖅᓯᒪᔪᓂᒃ ᓄᓇᑖᕈᑎᒧᑦ ᐊᖏᕈᑎ

ᔭᐃᒻᔅ ᐸᐃᒥ ᑯᐸᐃᓪᓗ ᑕᕐᕋᖓᓐᓂ ᐊᖏᕈᑎ

ᒪᓂᑑᐸᒥ ᐊᓪᓚᖓᔪᑦ ᑎᒥᖓ ᓇᒻᒥᓂᖅ ᒐᕙᒪᓖᑦ ᓴᐃᒻᒪᖃᑎᒌᓐᓂᕐᒧᑦ 
ᐊᑐᓕᖅᑎᑦᑎᓂᕐᒧᓪᓗ ᐊᖏᕈᑎᖓᓐᓂ

ᓄᓇᑦᑎᐊᕐᒥ ᐊᓪᓚᖓᔪᑦ ᐊᖏᖃᑎᒌᒍᑕᐅᓯᒪᔪᑦ

https://www.laws-lois.justice.gc.ca/eng/acts/u-2.2/page-1.html
https://www.laws-lois.justice.gc.ca/eng/acts/u-2.2/page-1.html
https://rcaanc-cirnac.gc.ca/eng/1560523306861/1560523330587
https://www.rcaanc-cirnac.gc.ca/eng/1650556354784/1650556491509
https://www.ipcc.ch/assessment-report/ar6/
https://www.ipcc.ch/assessment-report/ar6/
https://www.canada.ca/en/government/publicservice/wellness-inclusion-diversity-public-service/diversity-inclusion-public-service/knowledge-circle/many-voices.html
https://www.canada.ca/en/privy-council/corporate/clerk/call-to-action-anti-racism-equity-inclusion-federal-public-service.html
https://www.canada.ca/en/privy-council/corporate/clerk/call-to-action-anti-racism-equity-inclusion-federal-public-service.html
https://www.mmiwg-ffada.ca/final-report/
https://www.mmiwg-ffada.ca/final-report/
https://tc.canada.ca/en/corporate-services/consultations/oceans-protection-priorities-what-we-heard-2020
https://www.uscg.mil/Portals/0/Strategy/cg_arctic_strategy.pdf

